
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

1331 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 26, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅᑐ ᓇᑦᓯᖅ, ᑐᒃᓯᐊᕐᓂᒃᑯᑦ 

ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᓯᕗᓕᖅᑎ, ᒪᓕᒐᓕᐅᖅᑏᑦ ᐅᓪᓛᒃᑯᑦ 

ᓄᓇᕗᒻᒥᐅᑦ, ᓇᓚᐅᑎᒃᑯᑦ ᑐᓵᔪᑦ, ᑕᓚᕖᓴᒃᑯᑦ 

ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ ᑐᙵᓱᒋᑦᑎ. 

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑎᓪᓗᑕ 

ᑲᔪᓯᕙᓪᓕᐊᓗᑕ. ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ 

ᒥᓂᔅᑐ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 082 - 5(2): 36-

ᒋᔭᖓᓂᒃ ᐊᕐᕌᒍᑕᒫᑦ ᑲᓇᑕᒥ ᒥᓂᔅᑐᐃᑦ 

ᑲᒪᒋᔭᓖᑦ ᐊᕐᓇᐅᑦ ᖃᓄᐃᓐᓂᖏᓐᓂᒃ 

ᑲᑎᒪᓂᖓᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐅᓛᑦᓯᐊᕙᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒥ ᓂᑯᕕᑉᐳᖓ 

ᒥᓂᔅᑕᐅᓪᓗᖓ ᐅᓂᒃᑳᕈᒪᓪᓗᖓ ᐆᒃᑑᕙ 19-

ᖑᑎᓪᓗᒍ  

ᐊᕐᕌᒍᑕᒫᑦ 36 ᓇᒻᒪᖓᓂᒃ ᑲᑐᔾᔨᖃᑎᒌᑦ ᑖᒃᑯᐊ  

ᐊᕐᓇᐃᑦ ᑲᑎᒪᔨᕐᔪᐊᒃᑯᓐᓄᑦ ᐅᐸᒍᓐᓇᓚᐅᕋᒪ 

ᐱᖓᓱᓂᒃ ᐅᓪᓗᓂᒃ. (ᑐᓵᔨᑎᒍᑦ) ᑕᐃᒃᑯᐊᓗ 

ᐱᓕᕆᔪᒪᓂᖏᓐᓄᑦ ᑲᓇᑕᓕᒫᒥᑦ ᑖᒃᑯᐊ 

ᓯᕗᒧᐊᒃᑎᑦᓯᓇᓱᒃᑐᑦ ᐊᕐᓇᓂᒃ ᐊᖑᑎᓂᓪᓗ 

ᐊᔾᔨᒌᓐᓂᕐᒧᑦ ᑕᐃᑲᓂ ᐊᕕᒃᑐᖅᓯᒪᓂᖏᓐᓂᒃ.  

 

ᑕᐃᑲᓂ ᑲᑎᒪᓂᕐᒥᑦ ᒥᓂᔅᑕ ᐅᖃᐅᓯᖃᓚᐅᕐᒪᑕ 

ᑖᒃᑯᐊ ᑮᓇᐅᔾᔭᑦᓵᖏᑦᑕ ᐊᔾᔨᒋᓐᖏᑦᑕᖏᓐᓂᒃ 

ᐊᒻᒪᓗ ᐋᓐᓂᖅᓯᕆᖃᑦᑕᕐᓂᕐᒥᒃ 

ᓄᖅᑲᖅᑎᓇᓱᖕᓂᕐᒥᒃ ᒥᓂᔅᑕᐃᓪᓗ ᐃᓚᐅᓚᕆᕗᑦ 

ᐊᕐᓇᐃᑦ ᐃᓚᐅᖃᑦᑕᕐᓂᖏᓐᓂᒃ 

ᑮᓇᐅᔭᓕᐅᕋᓱᓐᓂᕐᒥᑦ ᓯᕗᓕᖅᑎᐅᓂᕐᒧᓪᓗ. ᑕᐃᑲᓂ 

ᑲᑎᒪᓂᕐᒥᒃ ᑖᓐᓇ ᓴᖅᑭᓚᐅᕋᒃᑯ 

ᐊᒃᓱᕈᕐᓇᖅᑐᒃᑰᖃᑦᑕᓕᕐᓂᖓ ᐊᕐᓇᐃᑦ 

ᓂᕕᐊᖅᓯᐊᓪᓗ ᑕᒫᓂ ᓄᓇᕘᒥ ᑕᒫᓂᓗ 

ᐋᓐᓂᖅᓯᕆᕐᔪᐊᖃᑦᑕᕐᓂᖅ ᐊᕐᓇᓂᒃ ᐊᒻᒪᓗ 

ᐸᐃᕆᕕᖃᖏᓐᓂᖓ ᑕᐃᒪ ᐃᖅᑲᓇᐃᔭᕈᒪᑎᓪᓗᒋᑦ 

ᐊᕐᓇᐃᑦ. 

 

ᐅᖃᖅᑎᑦᑎᔩ, ᓇᓗᓇᕈᓐᓃᑦᑎᐊᓚᐅᕐᒪᑦ ᑲᑎᒪᓂᖅ 

ᓄᓇᕘᑦ ᑭᖑᕙᖅᐸᓪᓕᐊᔪᒻᒪᕆᐅᖕᒪᑦ ᐊᓯᖏᓐᓂ 

ᐊᕕᑦᑐᖅᓯᒪᔪᓂᒃ ᐃᑲᔪᖅᓱᐃᓂᕐᒧᑦ ᐊᕐᓇᓂᒃ 

ᓂᕕᐊᖅᓯᐊᓂᒡᓗ ᐋᓐᓂᖅᓯᖅᑕᐅᖃᑦᑕᖅᑐᑦ ᐊᒻᒪᓗ 

ᑕᒪᓐᓇ ᐋᓐᓂᖅᓯᕆᖃᑦᑕᕐᓂᖅ ᐊᕐᓇᓄᑦ 

ᓂᕕᐊᖅᓯᐊᖑᔪᓄᓪᓗ. ᑐᑭᓕᐅᑎᓗᒍ ᓄᓇᕗᑦ 

ᑖᓐᓇᑐᐊᑦᑎᐊᖑᓕᕐᒪᑦ ᑲᓇᑕᒥ ᑕᐃᒪᓐᓇ 

ᐊᖏᕐᕋᖃᖅᑕᖃᙱᓐᓂᖓᓄᑦ ᐊᕐᓇᓄᑦ 

ᐋᓐᓂᖅᓯᖅᑕᐅᔪᓄᑦ ᕿᒫᓇᓱᖃᑦᑕᖅᑐᓄᑦ. ᓄᓇᕗᑦ 

ᓈᒪᔪᒥᒃ ᐋᓐᓂᖅᓯᕆᖃᑦᑕᓂᕐᒥᒃ ᐃᓚᔮᕇᓄᑦ 

ᐸᕐᓇᐅᑎᖃᙱᒻᒪᑦ ᒐᕙᒪᐅᓪᓗᑕᓗ 

ᐱᓕᕆᔪᒪᓯᒪᔭᑦᑎᓐᓂ. ᑕᒪᓐᓇ ᑕᒫᓂ ᓄᓇᕗᒻᒥ 

ᐱᔪᒻᒪᕆᐅᑎᓪᓗᒍ ᐋᓐᓂᖅᓯᕐᓂᖅ, ᑕᒪᓐᓇ 

ᐱᐅᙱᒻᒪᑦ.  

 

ᑕᐃᒪ ᒥᓂᔅᑕᐅᓪᓗᖓ ᑲᒪᒋᔭᖃᖅᑐᖓ ᐊᕐᓇᓂᒃ 

ᑖᒃᑯᐊ ᓯᕗᒧᐊᒋᐊᖃᖅᑐᒋᑦ ᐃᓅᓯᕐᒧᑦ ᐊᕐᓇᐃᑦ 

ᐊᒻᒪᓗ ᑮᓇᐅᔭᓕᐅᕋᓱᒧᑦ ᓯᕗᓪᓕᐅᔾᔭᐅᓂᐊᖅᑐᑦ. 

ᑕᒪᓐᓇᓗ ᐊᕐᓇᐃᑦ ᐊᖑᑏᑦ ᐋᓐᓂᖅᓯᕆᖃᑦᑕᕐᓂᖓ 

ᐊᒻᒪᓗ ᐃᖏᕐᕋᓯᑎᒋᐊᕐᓗᒋᑦ ᓄᓇᓖᑦ 

ᐊᔾᔨᒌᓕᖅᑎᑦᑎᓇᓱᖕᓂᕐᒧᑦ.  

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑲᔪᓰᓐᓇᕐᓂᐊᖅᐳᖓ ᐊᔭᐅᕈᑎᒋᓂᐊᕐᓗᒍ 

ᑖᒃᑯᐊ ᐊᕐᓇᐃᑦ ᖃᓄᐃᓕᖓᓂᖏᑦ ᑲᑎᒪᓂᕐᒧᑦ 

ᐊᒻᒪᓗ ᐃᑲᔪᖅᓱᐃᓗᖓ ᐊᒻᒪᓗ ᓯᕗᒧᐊᒃᑎᑦᑐᒪᓪᓗᒍ 

ᐊᔾᔨᒌᓕᖅᑎᑦᑎᓂᖅ ᒐᕙᒪᑦᑕ ᐃᓗᐊᓂ ᑕᒪᒃᑯᐊ 

ᐊᑦᑕᕐᓇᙱᑦᑐᒥᒃ ᐃᓂᖃᖁᓪᓗᒋᑦ ᐊᕐᓇᐃᑦ 

ᓂᕕᐊᖅᓯᐊᓪᓗ ᐊᒻᒪᓗ ᐃᓱᓕᑎᓐᓇᓱᒡᓗᒍ ᑕᒪᓐᓇ 

ᐋᓐᓂᖅᓯᕆᖃᑦᑕᕐᓂᖅ ᐊᕐᓇᓂᒃ ᓄᓇᕗᒻᒥ. 

 

ᐅᖃᖅᑏ, ᓂᕆᐅᑦᑎᐊᖅᐳᖓ ᓴᖅᑭᑦᑎᓐᓂᐊᖅᐳᖓ 

ᐅᓂᒃᑳᒥᒃ ᑕᒫᓂ ᐅᑭᐅᖓ 2019 ᒪᓕᒐᓕᐅᕐᕕᖕᒧᑦ 

ᓴᖅᑭᑦᑐᒪᓪᓗᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᑦ ᓯᕗᓕᖅᑎᖓ, ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 083 - 5(2): 

ᐊᑯᓂᐅᔪᒧᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓴᕆᔭᐅᔪᐃᑦ ᐊᕐᕌᒍᑦ 30 ᐅᖓᑖᓄᓪᓗ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ ᒪᓕᒐᓕᐅᕐᕕᖕᒥ 

ᐅᓪᓗᒥ ᐃᓕᓴᕆᔪᒪᓪᓗᒋᑦ ᖁᔭᒋᓪᓗᒍᓗ ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ ᑕᒃᑯᐊ ᐱᓚᕆᓯᒪᔪᑦ 

ᐊᕐᕌᒍᓄᑦ 30-ᓄᑦ ᐅᖓᑖᓄᓪᓗ ᑕᒫᓂ ᒐᕙᒪᒃᑯᓐᓂ 

ᐃᖅᑲᓇᐃᔭᕐᕕᖕᒥ. ᑖᒃᑯᐊ ᐱᓕᕆᔨᐅᓯᒪᑦᑎᐊᖅᑐᑦ 

ᐱᓕᕆᔪᒪᑦᑎᐊᖅᑐᑯᓗᐃᑦ ᐱᑖᖅᑎᑕᐅᓂᐊᕐᒪᑕ 

ᐅᓐᓄᒃ ᖃᓄᐃᓕᐅᕐᓂᐅᓂᐊᖅᑐᖅ. ᑖᒃᑯᐊ 

ᐱᓕᕆᔪᒪᑦᑎᐊᖅᑐᑦ ᐃᓄᐃᑦ ᑭᒡᒐᖅᑐᐃᖕᒪᑕ 

ᐱᓕᕆᕝᕕᑦᑎᓐᓂ ᒐᕙᒪᒃᑯᓪᓗ ᑎᒥᖁᑎᖏᓐᓂᑦ 

ᐊᒻᒪᓗ ᓄᓇᕗᓕᒫᒦᙶᖅᖢᑎᒃ. ᑖᒃᑯᐊ ᐊᑯᓂᐅᔪᒥᒃ 

ᐱᔨᑦᑎᕋᖅᓯᒪᔪᑦ ᑐᑭᓕᐅᑎᖕᒪᑦ 

ᐱᓕᕆᔪᒪᑦᑎᐊᕐᓂᖏᓐᓄᑦ ᐱᔨᑦᑎᕋᕐᓂᕐᒧᑦ 

ᑖᒃᑯᓄᖓ ᓄᓇᓕᑦᑎᓐᓄᑦ. 

 

ᐅᖃᖅᑏ, ᒐᕙᒪᕗᑦ ᑲᔪᓰᓐᓇᖅᐳᑦ 

ᑮᓇᐅᔭᖃᖅᑎᓂᕐᒧᑦ ᐃᑲᔪᖅᓱᐃᓪᓗᑎᒡᓗ 

ᐃᖅᑲᓇᐃᔭᖅᑏᑦ ᑕᕝᕙᓂ ᒐᕙᒪᒃᑯᓐᓂ 

ᐃᑲᔫᑎᖃᖁᓪᓗᒍ ᓄᓇᕗᒥᐅᓕᒫᑦ. ᒪᐅᓇ 

ᐱᓕᒻᒪᒃᓴᐃᓂᒃᑯᑦ ᐊᔪᐃᖅᓱᐃᔾᔨᖃᑦᑕᕐᓂᑯᓪᓗ 

ᐊᒻᒪᓗ ᓈᒻᒪᒃᑐᒃᑯᑦ ᐃᑲᔪᖅᓱᐃᑦᑎᐊᖅᑐᒥᒃ 

ᐃᖅᑲᓇᐃᔭᕐᕕᖃᖅᑕᕐᓂᖅ. ᐅᒃᐱᕈᓱᑦᑎᐊᕈᒪ ᑖᒃᑯᐊ  

ᐃᖅᑲᓇᐃᔭᖅᑎᕗᑦ 

ᐱᓕᕆᔪᒪᓂᖃᑦᑎᐊᖏᓐᓇᕐᓂᐊᕐᒪᑕ ᐊᕐᕌᒍᒐᓴᖕᓂᒃ 

ᑕᒫᓂ ᓄᓇᕗᒻᒥ. 

 

ᐅᖃᖅᑏ, ᐅᓪᓗᒥ ᐅᑯᐊ ᑕᕝᕙ ᐃᓕᓴᕆᕙᒃᑲ 30 

ᐅᖓᑖᓂ ᐃᖅᑲᓇᐃᔭᖅᓯᒪᓕᖅᑐᑦ: ᒫᒃ ᒍᐊᑕᓐ, ᐊᒻᒪ 

ᐹᑎ ᒍᕇᓐᓕ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᓐᓂ, ᔪᐊᓇ ᖁᐊᓴ 

ᐱᖅᑯᓯᓕᕆᔨᒃᑯᓐᓂ, ᑖᓖᓐ ᓄᕿᙵᖅ, ᔮᒃᑭᓕᓐ 

ᕕᓴᑉ, ᔪᐊᓂ ᓴᓚᕆᓇ, ᓖᓴ ᐃᑦᑐᐊᖓᑦ, ᒫᔪᕆ 

ᕼᐊᕕᐅᔭᖅ, ᒦᑲ ᐊᓕᕙᖅᑕᖅ, ᕇᐱᑲ ᑲᓪᓗ, ᐊᒻᒪ 

ᕕᓂ ᓰᑏ’ᓈᖅ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓃᙶᖅᑐᐃᑦ. ᑕᐃᕕᑎ 

ᐋᖁᐊᖅ ᑖᒃᑯᐊ ᓯᕗᓕᐅᖅᑎᖏᓐᓂ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓂᓪᓗ. ᐄᕙ ᐅᕼᐅᑦᖄᖅ 

ᑮᓇᐅᔭᓕᕆᔨᒃᑯᓐᓂ, ᕚᕝᕗᕋ ᕼᐊᕐᕕ, ᑲᓛᑎᐊ ᔪᕉ-

ᖃᒪᓂᖅ, ᐊᒻᒪᓗ ᕉᓯ ᖁᓪᓗᐊᓕᒃ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᐊᒻᒪ ᑖᓇ ᐆᓪᓴᓐ-

ᕼᐊᑯᕐᖓᖅ ᒪᓕᒐᓕᕆᔨᒃᑯᓐᓂ. 

 

>>ᐸᑦᑕᒃᑐᑦ 

 

ᐅᖃᖅᑏ, ᐅᐱᒍᓱᑦᑎᐊᖅᐳᖓ ᐃᓕᓴᕆᔪᒪᓪᓗᒋᑦ 

ᐃᖅᑲᓇᐃᔭᖅᑏᑦ 35 ᐅᖓᑖᓂ ᐃᖅᑲᓇᐃᔭᖅᓯᒪᔪᑦ. 

ᐅᑯᐊᖑᕗᑦ: ᑖᒥ ᐋᑲᕙᒃ, ᐊᕙᑎᓕᕆᔨᒃᑯᓐᓂ. ᒪᕇ 

ᑎᑦᑕᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᔫᑭᐸ 

ᕼᐊᐃᓐᓄᒃ ᓄᓇᕗᑦ ᓯᓚᑦᑐᓴᕐᕕᖓᓂ.  

 

ᐊᒻᒪᓗ ᖁᔭᒋᑦᑎᐊᖅᑐᒋᑦ ᐃᓕᓴᕆᔪᒪᕙᒃᑲ ᐱᖓᓱᑦ 

ᐃᖅᑲᓇᐃᔭᖅᑐᑦ 40 ᐅᖓᑖᓂ 

ᐱᓕᕆᔪᒪᓯᒪᑦᑎᐊᖅᑐᑦ: ᓵᒻ ᕕᓕ ᕿᓕᖅᑎ, 

ᑖᒃᑯᓄᖓ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕐᓂᖏᓐᓄᑦ. ᐱᐅᔪᖅ ᐃᓄᒍ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪ ᑕᒑᖅ ᐹᕐ, 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂ. 

 

>>ᐸᑦᑕᒃᑐᑦ 

 

ᐅᖃᖅᑏ, ᑕᐃᒪᓗ ᑕᐃᒃᑯᐊ ᖁᔭᒋᔭᒻᒪᕆᐊᓗᒃᑲ 

ᑖᒃᑯᐊ ᐃᖅᑲᓇᐃᔭᖅᑎᑦᑎᐊᕙᑦ ᓄᓇᕗᑦ 

ᒐᕙᒪᒃᑯᓐᓄᑦ ᐅᐱᒋᑦᑎᐊᖅᑐᒋᓪᓗ ᐊᑯᓂᐅᔪᒥᒃ 

ᐱᑖᕈᑎᖃᖅᑐᑦ.  

ᒪᓕᒐᓕᐅᖅᑎᐅᖃᑎᒃᑲ ᐊᑏ, ᖁᔭᓕᖃᑎᒋᓚᐅᙵ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᓂᒃ ᐱᓕᕆᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 084 - 5(2): 

ᐊᑯᓂᐅᔪᒧᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓴᕆᔭᐅᔪᐃᑦ ᐊᕐᕌᒍᑦ 20 ᐅᖓᑖᓄᓪᓗ 

(ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓐᓅᓂᐊᖅᑐᖅ ᑖᒃᑯᐊ 

ᓯᕗᓕᖅᑎᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ 

ᐃᓕᓴᖅᓯᖃᑎᒋᓂᐊᕋᒃᑭᑦ ᐊᑯᓂᐅᔪᒥᒃ 

ᐱᔨᑦᑎᕋᖅᓯᒪᔪᓄᑦ ᒐᕙᒪᓄᑦ. ᐅᓪᓗᒥ 

ᐃᓕᓴᕆᔪᒪᓪᓗᒋᑦ ᑖᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑏᑦ ᑕᕝᕙᓂ ᒪᓕᒐᓕᐅᕐᕕᖕᒥ. ᑖᒃᑯᐊ 

ᐃᖅᑲᓇᐃᔭᖅᑏᑦ ᑖᒃᑯᐊ ᐃᖅᑲᓇᐃᔭᕐᕕᖕᒥ 

ᒐᕙᒪᒃᑯᓐᓄᑦ ᐃᑲᔫᑎᖃᖅᓯᒪᔪᒻᒪᕆᐅᓗᑎᒃ 

ᓄᓇᓕᖕᓄᑦ ᓄᓇᕘᒧᓗ ᑖᒃᑯᐊ ᐊᕐᕌᒍᑦ ᑕᔭᒡᒍᑏᑦ 

ᐃᖅᑲᓇᐃᔭᕐᓂᖏᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ 

ᐃᓕᓴᖅᓯᖃᑎᒋᓚᐅᙵᑦ ᐅᑯᓂᖓ 

ᐃᖅᑲᓇᐃᔭᖅᑎᓂᒃ 20-ᐅᓗᐊᖅᑐᓄᑦ 

ᐃᖅᑲᓇᐃᔭᖅᓯᒪᔪᑦ ᓄᓇᕗᒻᒥ. ᑖᒃᑯᐊᓗ 

ᑕᑭᓂᖅᓴᒐᓛᑦ ᓯᕗᓕᖅᑎ: ᐹᓂ ᐋᔾᐳᐊᓐ, ᑕᒡᓚᔅ 

ᒪᑳᑎ, ᒍᕋᒍ ᕼᐅᑉ, ᑭᐅᕆ ᒪᑳᐊᓚᒻ, ᒥᐊᓕᑯᓗᒃ 

ᒪᒃᒪᓐ, ᓕᐅ ᑐᐊᕐᑕᓐ, ᕌᐳᑉ ᑳᓇᓕ, ᓗᐃᓴ ᕉᔨ 

ᒫᑭᓐᑖᔅ, ᓵᓇᓐ ᕼᐅᓴᐃᓐ, ᔪᐊᓐ ᑰᑑ ᐊᐅᑐᑦ, ᓖᓇ 

ᑕᑯᓐᓇᒐᖅ, ᒥᑦᔅ ᑳᒻᐳᓪ, ᒥᐅᕆᐊᓐ ᐅᓪᓗᐊᓪᓗᐊᖅ, 

ᑯᐊᕆ ᕕᐅᓪ, ᐃᐊᓚᓐ ᑲᒻᐹᓚᐱᐊᓪ, ᓖᓇ ᒫᒃ, ᑑᑕ 

ᑖᑎ, ᐄᒥ ᐊᕐᓇᕕᒐᖅ ᐋᓐ ᒨᓱᕐ, ᐊᓯᓇ ᓇᓱᒃ, ᑐᐊᑎ 

ᐹᑕᓐ, ᓗᕇᓐ ᐸᒥᐅᓕᒃ, ᒫᓖᓐ ᑐᓗᒐᖅ, ᐅᓗᔪᒃ 

ᓵᑎᐊᓇ, ᔮᒃᓚᓐ ᑏ ᑰᓕ, ᔭᐃᒻᔅ ᒫᑲᒪ ᓲᓕ, ᔭᐃᓴᓐ 

ᑳᐱᓐᑐ, ᒫᕐᓖᓐ ᐊᕐᓇᑲᒃ,  

ᓲᔭᓐ ᖃᕆᑕᖅ, ᓵᓕ ᐃᕙᒡᓗᑦ, ᔫᓪᔅ ᐱᓅ, ᑲᐃᓐ 

ᕿᓕᖅᑎ, ᐊᒻᒪᓗ ᐲᑕ ᖃᐅᓐᓇᖅ. 

 

ᐅᖃᖅᑏ, ᑖᒃᑯᐊᓗ ᐅᐱᒋᔪᒪᒋᓪᓗᒋᑦ ᐅᑯᐊ 

ᐃᖅᑲᓇᐃᔭᖅᑏᑦ 25-ᓂᒃ ᐊᕐᕌᒍᓂᒃ 

ᐃᖅᑲᓇᐃᔭᖅᓯᒪᓕᖅᑐᑦ ᒐᕙᒪᑦᑎᓐᓂ: ᑕᐃᕕᑎ 

ᑐᓗᒐᖅ. ᐹᓪ ᕗᐊᐃᓯ, ᐄᒡᓇᔅ ᒪᒡᒫᖅ, ᑯᕆᔅ ᐃᑯᓪᔅ, 

ᑐᕇᓐ ᐃᒃᑲᕆᖅ, ᐊᐅᒡᒐ ᕼᐃᓐᓅ, ᔪᓕᐊ ᔫᓯᐱ, 

ᓂᐅᑲᐃᑎᐊ ᐃᒥᖓᖅ, ᒫᒍᓚᑦ ᐅᖃᑦᓯᐊᖅ, ᒥᐅᕆᐊᒻ 

ᑲᑉᓗᐃᑦᑐᖅ, ᓂᐃᐆᒥ ᐊᐃᐊᑐᕌᒻᐱᓖ, ᓯᑏᕙ 

ᐱᓐᒃᓴᓐ, ᓈᓐᓯ ᒪᖃᒐᖅ, ᐋᓇ ᒧᕇ ᖃᑦᓕ, ᑖᐸᓂ 

ᑲᐳᕆᑕᓐ, ᕼᐃᓗ ᑐᒥᕆᐊᖅᑐᖅ, ᔮᓐ ᑎᒡᓈᖅ, 

ᓚᕖᓐᓂᐊ ᓇᖕᒪᓕᒃ, ᕗᓕᐊᒻ ᐆᓕ, ᔩ.ᐲ. ᑐᕋᐃ, 

ᑕᐃᕕᑎ ᒐᓐ, ᐊᒻᒪᓗ ᐊᐃᒨᓯ ᓄᑕᕌᕐᔪᒃ. 

 

ᐅᖃᖅᑏ, ᑖᒃᑯᐊ ᐅᖃᕈᑎᒋᓗᒋᑦ ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᓗ ᖁᔭᒋᔭᐃᓐᓇᕈᖅᑰᖅᑕᕗᑦ 

ᐊᓯᔾᔩᖃᑦᑕᕐᓂᖏᓐᓂᒃ ᑕᒫᓂ ᓄᓇᕗᑦᑎᓐᓂ 

ᓄᓇᓕᖕᓂᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 085 - 5(2): 

ᒪᑐᐃᖅᑕᐅᓂᖓ ᑕᓗᕐᔪᐊᒥ 

ᖃᖓᑕᓲᖃᕐᕕᑦᑖᖅ (ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒥᕝᕕᐅᑉ ᐅᑕᖅᑭᕕᖏᑦ ᐃᓯᕐᕕᐅᒻᒪᑕ 

ᓄᓇᓕᑦᑎᓐᓄᑦ ᓄᓇᕗᒻᒥ. ᑖᒃᑯᐊ ᐃᓪᓗᐃᑦ 

ᑕᐃᑯᖓᕋᐃᒐᑦᑕ ᑐᙵᓱᑎᑦᑎᖃᑦᑕᖅᓱᑕ ᐊᒻᒪᓗ 

ᑕᕝᕙᐅᕗᑏᖃᑦᑕᖅᓱᑕ ᓇᓪᓕᒋᔭᑦᑎᓐᓂ ᐊᒻᒪᓗ 

ᑐᙵᓴᐅᐃᖃᑦᑕᖅᓱᑕ ᐃᓄᓐᓂᑦ ᓄᑖᕐᓂ ᐃᓯᖅᑐᓂ 

ᓄᓇᓕᖁᑎᑦᑎᓐᓂ. 

 

ᑕᕝᕙᓂ ᓯᑏᑉᐱᕆᐅᔪᒥ ᐱᖃᑕᐅᓪᓗᖓ ᑖᓐᓇ 

ᓯᕗᓕᖅᑎ  

ᓴᕕᑲᑖᖅ ᓇᑦᓯᓕᒻᒧᑦ ᒪᓕᒐᓕᐅᖅᑎ ᕿᙳᖅ 

ᐃᒪᓕᐊᓄ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒥᓂᔅᑕ ᐃᖃᓪᓗᐊᖅ ᒥᓂᔅᑕ ᔪᐊᓇᓯ 

ᑕᐃᑯᖓᕈᓐᓇᓚᐅᕋᑦᑕ ᖁᕕᐊᓱᑦᑎᐊᖅᓱᑕ ᑕᓗᕐᔪᐊᓄᑦ 

ᑖᓐᓇ ᒪᑉᐱᕆᐊᖅᑐᖅᓱᑎᒍᑦ ᒥᕝᕕᐅᑉ ᐅᑕᖅᑭᕕᖓ 

ᐃᒡᓗᖁᑖᓄᑦ.  
 

ᐅᖃᖅᑎᑦᑎᔩ, ᑖᓐᓇ ᒪᕐᕉᓐᓂᑦ ᖁᓕᖃᖅᑐᖅ $6.3 

ᒥᓕᐊᓐᕌᓚᐅᖅᑐᖅ ᒥᑦᑕᕐᕕᒃ ᑕᕝᕙᓂ 

ᐊᖏᓂᖅᓴᕐᔪᐊᑲᓪᓚᐅᓗᓂ ᑕᐃᑲᓂ 

ᐃᒡᓗᖁᑎᒋᔭᐅᓚᐅᖅᑐᖅ ᑭᓯᐊᓂ ᑕᐃᑲᓃᓐᓂᑎᓐᓂ 

ᑕᑕᑦᑎᐊᓚᐅᕐᒪᑦ ᐃᓄᖁᑎᖏᑦ ᑕᐃᑲᓂ 

ᖁᕕᐊᓱᖃᑎᒋᔭᑦᑐᖅᓱᑎᒍᑦ 

ᖁᕕᐊᓱᖃᑎᒌᒋᐊᖅᑐᓯᒪᓪᓗᑕ. ᑖᓐᓇ ᐃᒡᓗ 

ᐊᖏᓂᖅᓴᐅᓪᓗᓂ ᐃᓄᓐᓄᑦ ᖃᖓᑕᓲᖅᑎᓄᑦ 

ᐊᒻᒪᓗ ᓯᓚᓐᓂᐊᖅᑎᓕᕆᔨᑯᓐᓄ ᑖᓐᓇ 

ᓴᓇᔭᐅᓯᒪᔪᖅ ᑕᐃᒪᓐᓇ 

ᐊᖏᓈᖅᑕᐅᒋᐊᖅᓯᒪᓪᓗᓂ. 

 

ᐅᖃᖅᑎᑦᑎᔩ, ᑖᓐᓇ ᒪᐱᖅᑕᐅᓂᖓ ᒥᑦᑕᕐᕕᒻᒧᑦ 

ᓴᖅᑭᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ ᐱᓇᓱᑦᑎᐊᕐᒪᑕ 

ᑖᒃᑯᓂᖓ ᓄᓇᓂᖁᑎᑦᑎᓐᓂ ᑲᑎᑦᑎᑦᑎᓐᓂᕐᒧᑦ 

ᐊᒻᒪᓗ ᑕᒪᒃᑯᐊ ᒥᑦᑕᕐᕕᒻᒧᑦ ᑐᕌᖓᔪᓂᑦ 

ᖃᖓᑕᓲᓕᕆᓂᕐᒧᑦ ᑐᕌᖓᔪᓂᑦ ᑮᓇᐅᔭᓄᑦ 

ᐊᑐᐃᓐᓇᖃᖅᑎᓐᓇᓱᖃᑦᑕᖅᓱᑕ. 

ᑖᓐᓇ ᓄᑖᖅ ᑕᓗᕐᔪᐊᕐᒥ ᒥᑦᑕᕐᕕᒋᔭᐅᔪᖅ 

ᐱᐅᓯᒋᐊᓚᐅᖅᐳᖅ ᑕᒪᒃᑯᓄᖓ ᖃᑦᑕᖃᑦᑕᖅᑐᓄᑦ 

ᐅᓗᕆᐊᓇᖅᑐᒦᙱᓐᓂᖅᓴᐅᓕᖅᓱᑎᒃ ᐊᒻᒪᓗ ᓂᖀᑦ 

ᑎᑭᖃᑦᑕᖅᑐᓄᑦ ᐊᒻᒪᓗ ᑕᒪᒃᑯᓄᖓ 

ᖃᖓᑦᑕᑐᐃᓐᓇᖃᑦᑕᖅᑐᓄᑦ ᐊᒻᒪᓗ 

ᐋᓐᓂᐊᕕᓕᐊᖅᑐᓄᑦ ᑖᔅᓱᒧᖓ ᓄᓇᓕᓐᓄᑦ 

ᐃᑲᔫᑎᖃᕐᓂᐊᖅᑐᖅ ᐊᕐᕌᒍᒐᓐᓂᒃ ᑕᒫᓂ.  
 

ᒪᓕᒐᓕᐅᖅᑎᐅᖃᑎᒃᑲ ᑐᑭᓯᐅᒪᑦᑎᐊᒥᒻᒪᑕ ᐃᓛᒃ 

ᑐᑭᓯᐅᒪᒻᒪᑕ ᑖᓐᓇ ᐃᑲᔪᖅᑐᖅᑕᐅᓚᐅᕐᒥᖕᒪᑦ 

ᒐᕙᒪᑐᖃᒃᑯᓐᓄᑦ. (ᑐᓵᔨᑎᒍᑦ) ᑲᓇᑕᓕᒫᒧᑦ 

ᓂᐅᕐᕈᖃᑦᑕᕐᓂᕐᒧᑦ ᑮᓇᐅᔭᐃᑦ (ᑐᓵᔨᑎᒎᕈᓐᓃᖅᑐᖅ) 

ᑕᕝᕘᓇ ᑕᓪᓕᒪᓂᑦ ᓄᑖᓂ 

ᓴᖅᑭᑎᑦᑎᒃᑲᓐᓂᕐᓂᐊᕐᒥᒐᑦᑕ ᒥᑦᑕᕐᕕᓐᓂ ᑕᒫᓂ 

ᐊᕐᕌᒍᒋᓂᐊᖅᑕᑦᑎᓐᓂ. ᑖᒃᑯᐊᓪᓗ ᑕᓪᓕᒪᐃᑦ ᓄᓇᓖᑦ 

ᑐᙵᓱᓐᓂᐊᕐᒥᕗᑦ ᑖᒃᑯᐊ ᐊᖅᑭᒋᐊᖅᑕᐅᓕᕐᒥᑉᐸᑕ 

ᒥᑦᑕᕐᕕᖏᓐᓄᑦ. ᑕᐃᒪᓐᓇᑦᑎᐊᖅᑕᐅᖅ 

ᑕᓗᕐᔪᐊᕐᒥᐅᑕᐃᑦ ᖁᕕᐊᓱᓚᐅᕐᒪᑕ. 
 

ᐅᖃᖅᑎᑦᑎᔩ, ᖁᔭᓐᓇᒦᕈᒪᕙᒃᑲ ᐃᓄᐃᑦ ᑖᒃᑯᐊ 

ᓴᓇᓚᐅᖅᑐᐃᑦ ᐊᒻᒪᓗ ᒪᑉᐱᖅᓯᒍᓐᓇᓚᐅᕐᓂᑦᑎᓐᓄᑦ 

ᐃᒡᓗᒥ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 086 - 5(2): 

ᒪᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᖃᐅᔨᒋᐊᕐᓂᕐᒧᑦ ᑐᓴᒐᒃᓴᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᓇᑯᕐᒦᒃ, 

ᐅᖃᖅᑏ ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᓕᒫᑦ.  

 

ᐅᖃᖅᑏ, ᓯᑏᕝᕕᕆᐅᑎᓪᓗᒍ ᐱᒋᐊᕐᓂᖓᓂᒃ 

ᐱᒋᐊᖅᖢᒍ ᐱᓕᕆᕝᕕᒋᔭᒃᑲ 

ᑐᓴᕋᓱᑦᑎᑦᑎᖃᑦᑕᖅᓯᒪᖕᒪᑕ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᕐᒥ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᐅᑉ ᒥᒃᓵᓄᑦ.  

 

ᒫᓐᓇᒧᑦ ᑎᑭᖦᖢᒍ 11-ᓂᒃ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖃᑕᐅᓯᒪᔪᑦ ᐊᒻᒪᓗ ᐱᓕᕆᖃᑎᒌᓂᑦ 17-ᓄᑦ 

ᓄᓇᓕᓐᓄᑦ ᐳᓚᕋᑦᑐᖃᖅᓯᒪᓕᖅᐳᖅ ᓄᓇᕗᒻᒥ 25-

ᖑᓪᓗᑎᑦ ᓄᓇᓖᑦ. ᐊᑐᓂ ᓄᓇᓕᓐᓂ 

ᑐᓴᕋᓱᕝᕕᒋᔭᑦᑎᓐᓂ ᑲᑎᒪᖃᑎᖃᓚᐅᖅᐳᒍᑦ 

ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ ᐊᒻᒪᑦᑕᐅᖅ 

ᑲᑎᒪᑎᑦᓯᖃᑦᑕᒃᑲᓐᓂᖅᖢᑕ ᑭᒃᑯᑐᐃᓐᓇᑦᓯᐊᓄᑦ 

ᐅᒃᑯᐃᖓᖅᑐᒥᒃ.  

 

ᐃᖅᑲᐃᓯᒍᒪᒋᕙᑦᓯ ᑕᒪᑦᓯ ᐅᖃᖅᑎᑦᑎᔩ, ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᓄᓇᓕᓐᓂ 

ᑐᓴᕋᓱᒃᑎᑦᑎᑲᑕᐃᓐᓇᕐᓂᐊᕐᒪᑕ ᐅᑭᐊᒃᓵᕐᒥ 

ᐱᒋᐊᒃᑲᓐᓂᕐᓗᑎᑦ ᓄᕖᕝᕙ 13-ᒥ ᑎᑭᓪᓗᒍ 

ᓄᕖᕝᕙ 27-ᒧᑦ. ᖃᐅᔨᓇᓱᒃᑲᑖᓂᒃᐸᑕ 

ᐱᓕᕆᕝᕕᒋᔭᒃᑲ ᓄᓇᓕᓕᒫᓄᑦ 

ᐳᓚᕋᒃᓯᒪᓕᕐᓂᐊᖅᐳᑦ ᓄᓇᕗᒻᒥ. 

 

(ᑐᓵᔨᑎᒍᑦ) ᐅᖃᖅᑏ, ᐊᒻᒪᓗᒃᑲᓐᓂᖅ 

ᖁᔭᓕᒃᑲᓐᓂᕈᒪᕗᖓ ᐱᕕᖃᖅᑎᓯᒪᔪᓂᑦ 

ᖃᐅᔨᒋᐊᕐᓂᖃᖅᑎᓪᓗᑕ ᑲᑎᒪᑎᑦᑎᑎᓪᓗᑕ 

ᐅᖃᕆᐊᖅᑐᕈᓐᓇᖅᓯᒪᔪᓂᑦ ᐃᓱᒪᒋᔭᒥᓂᒃ. 

ᓄᓇᕗᒻᒥᐅᑕᓕᒫᑦ ᐃᓕᐅᖅᑲᖅᑕᖏᑦ 

ᐃᓱᒪᔅᓴᖅᓯᐅᕈᑎᒋᔭᐅᖃᑦᑕᖅᑐᑦ. 

ᖁᔭᓕᒍᒪᒻᒥᔭᒃᑲᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓄᓇᓕᓐᓂ. ᐃᑲᔪᖃᑦᑕᖅᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ  

ᐋᖅᑭᑦᑎᕆᑎᓪᓗᑕ ᓄᓇᖏᓐᓂ  

ᖃᐅᔨᒋᐊᕐᓂᕆᓛᖅᑕᑎᓐᓂ  

ᖃᐅᔨᒋᐊᕐᓂᕆᓛᖅᑕᑎᓐᓂ. 

 

ᐊᒻᒪᓗ ᑭᖑᓪᓕᖅᐹᕆᓗᒍ ᐅᖃᖅᑏ, 

ᖃᐅᔨᒪᑦᑎᐊᕋᓱᑦᑐᑕ ᓄᓇᕗᒻᒥᐅᓕᒫᑦᑎᐊᑦ 

ᑐᓴᖅᑎᑕᐅᒍᓐᓇᓂᐊᕐᖓᑕ ᑐᔅᓯᕌᖑᔪᓂᑦ 

ᐊᓯᔾᔨᖅᑕᐅᓇᓱᐊᖅᑐᓂᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᒥᒃ ᐊᒻᒪ ᐃᓄᖕᓂᒃ, ᐊᒻᒪ ᐃᓄᐃᑦ 

ᐅᖃᐅᓯᖏᓐᓂᑦ ᓴᐳᔾᔨᓂᕐᒥᒃ ᐱᖁᔭᕐᒥᒃ, ᓂᐱᖏᑦ 

ᑐᓴᖅᑕᐅᒍᒪᑉᐸᑕ ᑕᕝᕗᖓ ᖃᐅᔨᒋᐊᕈᓐᓇᑎᐊᖅᑐᑦ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓄᑦ 

www.ourgoalsforeducation.ca. ᑕᕝᕙᙵᑦ 

ᓇᓂᓯᒍᓐᓇᖅᑐᐃᑦ ᑐᑭᓯᒃᑲᓐᓂᕈᑎᔅᓴᓂᑦ ᐊᒻᒪᓗ 

ᑕᑕᑎᕆᓗᑎᑦ ᐅᖃᐅᓯᔅᓴᖃᕈᑎᑦ. 

ᓄᓇᕗᒻᒥᐅᓕᒫᑦᑎᐊᑦ ᐱᕕᖃᖅᑯᑦ ᑎᓰᕝᕙ 14-

ᕈᕋᓱᐊᕐᓂᖓᓂᒃ ᐅᖃᐅᓯᕆᔭᒥᓂᒃ ᐆᒪᔭᒥᓂᒃ 

ᖃᓄᕐᓗ ᑕᑯᓐᓈᒻᒪᖔᕐᒥᓂᒃ ᐊᓯᔾᔨᖅᑕᐅᒐᓱᐊᖅᑑᑉ 

ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 087 - 5(2): ᒪᒥᓴᕈᑎᒃ 

ᐃᖅᑲᖅᑐᐃᔪᓕᕆᓂᕐᒧᑦ ᐱᓇᓱᐊᒐᖅ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᐅᓪᓛᒃᑯᑦ. ᐳᓛᕆᐊᖅᓯᒪᔪᐃᓪᓗ ᑐᙵᓱᒋᔅᓯ. 

ᒪᓕᒐᓕᐅᖅᑎᐅᖃᑎᒃᑲᓗ ᓄᓇᕗᒻᒥᐅᑕᓕᒫᓪᓗ.  

 

ᐅᖃᖅᑏ, ᒪᓕᒐᓕᕆᔨᒃᑯᑦ ᐱᖁᔭᓕᕆᔨᒃᑯᑦ 

ᐱᓕᕆᓯᒪᒻᒪᑕ ᐊᕐᕌᒍᒐᓛᓗᓐᓂᒃ. 

ᐃᖅᑲᖅᑐᐃᔪᓕᕆᓂᕐᒥ ᐋᖅᑭᑦᑎᕆᓂᕐᒥᒃ 

ᐊᔾᔨᐅᙱᑦᑐᒥ ᑕᕝᕙᓂ, ᐃᒫᒃ ᒪᒥᓴᕐᓂᕐᒧᑦ 

ᑐᕌᖓᔪᒥᒃ. 2018-ᖑᑎᓪᓗᒍ ᒪᓕᒐᓕᕆᔨᒃᑯᑦ 

ᖃᐅᔨᒋᐊᖅᓯᒪᔪᐃᑦ ᐊᕐᕕᐊᕐᒧᑦ, ᑲᖏᖅᓯᓂᕐᒧᑦ, 

ᐃᖃᓗᒃᑑᑦᑎᐊᕐᒧᑦ ᐊᒻᒪᓗ ᐃᖃᓗᓐᓄᑦ.  

 

ᑖᓐᓇᐃᓛᒃ ᓴᖅᑭᖅᑕᐅᒐᓱᑦᑐᖅ ᑕᑯᓐᓈᖅᑕᐅᔪᖅ 

ᐃᓄᐃᑦ ᐃᓱᒪᓕᕆᔾᔪᓯᖏᓐᓂᑦ ᐃᑲᔪᕈᑎᒋᓲᖏᓐᓂᑦ 

ᐊᑐᖅᑎᑦᑎᖃᑦᑕᓛᖅᑐᐃᑦ ᑕᐃᒃᑯᓇᙵᑦ  

ᐃᖅᑲᑐᖅᑕᐅᒋᐊᖃᖅᓯᒪᔪᓄᑦ ᐃᑲᔫᑕᐅᒐᓱᓪᓗᑎᑦ. 

ᐱᔾᔪᑕᐅᖃᑦᑕᖅᑐᓂᒃ ᐱᕋᔭᓚᕿᔾᔪᑕᐅᖃᑦᑕᖅᑐᓂᒃ 

ᐃᓱᒪᒃᑯᓘᓐᓃᑦ ᐊᔪᕈᑎᖃᖅᓯᒪᔪᓄᓪᓘᓐᓃᑦ 

ᖁᐊᖅᓵᖅᓯᒪᔪᓄᓪᓘᓐᓃᑦ ᐃᑲᔪᕈᑕᐅᒐᓱᓪᓗᓂ.  

 

ᖃᐅᔨᒃᑲᕈᒪᕙᔅᓯ ᐱᖁᔭᓕᕆᔨᒃᑯᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᓂᒃ ᐱᕋᑖᕈᓐᓇᓚᐅᕐᖓᑕ. ᐊᕐᕌᒎᓐᓄᒃ 

ᒪᕐᕉᓐᓄᒃ ᒪᒥᓴᖅᑎᑦᑎᓂᕐᒥᒃ 

ᒪᓕᒐᓕᕆᔨᒃᑯᓐᓅᖓᔪᒥᒃ ᐊᑐᕐᓂᐊᕐᓗᑎᑦ 

ᐃᖃᓗᒃᑑᑦᑎᐊᕐᒥ. 

 

ᑖᓐᓇ ᐃᖃᓗᑦᑑᑦᑎᐊᕐᒥ ᐆᑦᑐᕋᐅᑎᐅᓂᐊᕐᓗᓂ 

ᐃᓱᒪᑖᖑᓚᐅᖅᑐᖅ ᐊᒥᓱᓂᒃ ᐱᔾᔪᑎᖃᓚᐅᖅᑐᖅ. 

ᐃᓚᖃᖅᑐᓂᑦ ᕼᐊᒻᓚᒃᑯᑦ ᐊᐅᓚᑦᑎᑦᑕᐅᑎᒋᒻᒪᑕ 

ᒪᒥᓴᕐᕕᒻᒥ ᑕᐃᑲᓂ ᐃᖃᓗᒃᑑᑦᑎᐊᕐᒥ 

ᖃᓄᐃᙱᑦᑎᐊᕋᓱᐊᕐᕕᒻᒥ, ᐊᒻᒪᑦᑕᐅᖅ ᓄᓇᖓᓂ 

ᑕᐃᑲᓂ ᑎᒥᖁᑎᖃᐅᕈᓘᔭᕐᖓᑕ 

ᑲᑐᔾᔨᖃᑎᒌᖁᑎᖃᖅᑐᑎᓪᓗ 

ᐊᐅᓪᓚᖅᓯᒪᑎᑦᑎᖃᑦᑕᖅᑐᑎᒃ ᐊᔪᓕᕈᑎᖃᖅᓯᒪᔪᓂᑦ 

ᐃᑲᔫᑎᖃᕋᓱᐊᖅᑐᑎᑦ. ᑲᑐᔾᔨᖃᑎᖃᖅᑐᑎᑦ 

ᒐᕙᒪᒃᑯᓐᓂ, ᒐᕙᒪᒃᑯᓐᓂᐅᙱᑦᑐᓂᓪᓗ ᑎᒥᐅᔪᓂᒃ 

ᐋᖅᑭᑦᑎᕆᓯᒪᑦᑕᐅᑎᒋᒻᒪᑕ. ᐊᒻᒪᑦᑕᐅᖅ ᑕᐃᑲᓂ 

ᐸᓯᑦᑎᔨᖃᕆᓪᓗᓂ ᐃᖅᑲᑐᖅᑕᐅᔭᕆᐊᓕᓐᓄᑦ 

ᐊᒻᒪᓗᑦᑕᐅᖅ ᑕᐃᑯᙵᕋᔪᕕᐅᑎᑦᑐᑎᒃ 

ᐃᖅᑲᖅᑐᐃᔨᒃᑯᑦ.  

 

ᐱᖁᔭᓕᕆᔨᒃᑯᑦ ᐱᒋᐊᖅᑎᑦᑎᒐᓱᓛᖅᑐᐃᑦ ᐄᐳᕈᓪ 

1-ᖑᓕᖅᑲᑦ, 2019-ᖑᓕᖅᑲᑦ. 

ᑲᑐᔾᔨᖃᑎᒌᓐᓂᖃᕆᐊᖃᓪᓚᕆᓛᖅᑐᑦ ᓄᓇᓕᓐᓂ 

ᑕᕝᕙᓂ. ᐊᓯᐊᒎᕐᕕᖃᖅᓯᒪᙱᑦᑐᖅ ᑕᕝᕗᖓ 

ᑎᑭᐅᑎᒐᓱᑦᑎᓪᓗᑕ ᑕᐃᒫᓪᓗ 

ᑲᑐᔾᔨᖃᑎᒌᖏᓐᓇᕈᒪᓂᐊᖅᑐᒍᑦ 

ᓯᕗᒻᒧᐊᒐᓱᑦᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ. 

http://www.ourgoalsforeducation.ca/

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 137 - 5(2): 

ᐃᓱᒪᒃᑯᑦ ᖃᓄᐃᖃᑦᑕᕐᓂᖅ ᓄᓇᕘᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᕋ ᐱᒋᐊᕆᐊᖃᙳᓱᒃᑲᒪ ᐱᒻᒪᕆᐊᓗᒻᒥᒃ 

ᐅᖃᐅᓯᖃᕆᐊᖅᑳᓚᐅᕐᓗᖓ ᖁᖓᓐᓇᖅᑐᒥᒃ 

ᐱᔭᕇᕐᓂᐊᖅᑯᖓ.  

 

ᓴᖅᑭᕈᒪᔭᕋ ᐃᓱᒪᓕᕆᓂᖅ. ᐃᓱᒪᓕᕆᓂᐅᑉ 

ᖃᓄᐃᓕᖓᓂᕆᓕᖅᑕᖓ ᓄᓇᕘᒥ. 18 ᐊᕐᕌᒍᐃᑦ 

ᐊᓂᒍᖅᓯᒪᑎᓪᓗᒋᑦ ᓄᓇᕗᒻᒥᐅᑕᐃᑦ 

ᐃᒻᒥᓃᖃᑦᑕᖅᓯᒪᒻᒪᑕ ᖁᓖᕋᓗᐊᖅᑐᑎᑦ 

ᐊᒥᓲᓂᖅᓴᐅᓪᓗᑎᑦ ᑲᓇᑕᓕᒫᒥ. 1999-ᒥᓂᑦ 575 

ᐃᒻᒥᓃᖅᓯᒪᔪᐃᑦ ᓄᓇᕗᒻᒥ. ᑖᒃᑯᐊᓗ 

ᓈᓴᐅᑎᐊᓗᐃᑦ ᖁᐊᖅᓵᓇᓪᓚᕆᑦᑐᑏᑦ. 

ᐱᒻᒪᕆᓪᓚᕆᐊᓗᒃ ᑖᓐᓇ ᐃᓱᒫᓗᓐᓇᖅᑐᖅ. 

 

ᐊᒻᒪ ᐅᐱᒍᓱᒻᒥᔪᖓ ᐅᓪᓗᒥ ᐅᖃᕈᓐᓇᕋᒪ, 

ᓴᖅᑮᒍᓐᓇᖅᑐᖓ. ᐃᖃᓗᓐᓂ ᖃᓄᐃᓐᓂᐅᓛᖅᑐᒥ, 

ᑲᑎᓐᓂᐅᓛᖅᑐᒥ. ᕗᕉᕕᓱᕐ ᑐᔪᕐᒥᕕᒻᒥ 2-ᒨᖅᑲᑦ 

ᐃᓅᓯᖅ ᑖᖅᑐᒦᓚᐅᕐᓗᓂ ᖃᐅᒻᒪᖅᑐᒨᕆᐊᖅ 

ᖁᐊᖅᓵᖅᓯᒪᔪᒥᓂᕐᓄᑦ. ᒫᑕᓕᓐ ᐊᓚᒃᑲᕆᐊᓪᓚᒃ 

ᐅᖃᖅᑎᐅᒐᔭᖅᑐᖅ ᑐᑭᒧᐊᑦᑎᑦᑎᔨᐅᒐᔭᖅᑐᖅ. 

ᐃᒻᒥᓃᖅᑐᖃᖅᓯᒪᑎᓪᓗᒍ ᕿᒪᒃᑲᑯᒥᓃᑦ ᖃᓄᖅ 

ᑲᔪᓯᒋᐊᕈᓐᓇᕐᒪᖔᑕ.  

 

ᓲᓵᓐ ᓴᐃᒃ-ᒪᐃᔅᑐᒧᑦ ᐃᑲᔪᖅᑕᐅᓂᐊᖅᑐᖅ ᒫᑕᓕᓐ 

ᑕᐃᓐᓇ ᐅᖃᓕᒫᒐᓕᐅᖅᓯᒪᒻᒪᑦ ᑕᐃᒪᐃᑦᑐᒥᒃ 

ᐃᓅᓯᖃᕐᓂᕐᒥᒃ ᑖᖅᑐᒦᓚᐅᕋᓗᐊᕐᓗᓂ 

ᐃᒻᒥᓃᖅᑐᖃᓚᐅᖅᑎᓪᓗᒍ. ᐊᑐᖅᓯᒪᔭᒥᓂᒃ 

ᐅᓂᒃᑳᖃᓛᖅᑐᑦ ᐃᒻᒥᓃᖅᑐᖃᓚᐅᖅᑎᓪᓗᒍ 

ᖁᐊᖅᓵᕐᓂᐅᖃᑦᑕᖅᓯᒪᔪᓂᑦ ᓇᒻᒥᓂᕐᓗ 

ᐅᓂᒃᑳᖃᕐᓗᓂ. ᒪᕐᕉᓪᓗᑦᑕᐅᖅ ᐅᕙᓂ 

ᐅᖃᓕᒫᒐᓕᐅᖃᑕᐅᓯᒪᔫᒃ ᐅᕙᓃᒻᒪᑎᒃ ᐹᑦ 

ᐊᕐᓇᒃᑲᖅ, ᐊᒻᒪᓗ ᑭᓕᐅᕆᓐᔅ, ᐊᑎᕈᓯᖓ 

ᑐᓴᙱᓇᒃᑯ.  

 

ᖁᔭᓕᒍᒪᒻᒥᔭᒃᑲ ᑕᐃᒃᑯᐊᓗ ᑲᑎᓐᓂᐅᓛᖅᑐᒥ 

ᐋᖅᑭᑦᑎᕆᓯᒪᔪᑦ. ᑖᒃᑯᐊ ᐋᖅᑭᑎᖅᑕᐅᓯᒪᒻᒪᑕ 

ᖃᑦᑎᒻᒪᕆᓐᓄᒃᑭᐊᖅ ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ 

ᑮᓇᐅᔭᓕᐅᕋᓱᑦᑎᐅᔪᓄᓪᓗ ᑎᒥᐅᔪᓄᑦ. ᐊᒻᒪᑦᑕᐅᖅ 

ᐃᓴᒃᓯᒪᒋᑦ ᐃᓅᓯᕐᒥ ᐃᖃᓗᐃᑦ, ᐃᖃᓗᓐᓂ 

ᑐᔪᕐᒥᕕᒃ  

ᕗᕉᕕᓱᕐ ᑐᔪᕐᒥᕕᒃ, ᐊᒻᒪᓗ ᓄᓇᓕᐅᑎᓕᕆᔨᒃᑯᑦ, 

ᑲᓇᐃᑎᐊᓐ ᓄᐊᑦ-ᒃᑯᓪᓗ ᐊᒻᒪᓗ ᓲᓵᓐ ᓴᐃᒃ-

ᒪᐃᔅᑐᓪᓗ ᓇᒻᒥᓂᖅ. ᐃᒻᒥᓂᒃ ᑕᒪᐅᙵᕈᒪᓯᒪᒻᒪᑦ 

ᐃᑲᔪᕆᐊᕈᒪᓯᒪᓪᓗᓂ ᑕᒪᑐᒥᖓ 

ᐱᓕᕆᐊᖃᖅᑎᓪᓗᑕ ᐱᒻᒪᕆᐊᓗᒻᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᙳᖅ. 

ᑕᓗᕐᔪᐊᒥ ᖃᖓᑕᓲᖃᕐᕕᒃᑖᖅ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᑯᒑᕐᔪᒻᒥᐅᑕᑦ, ᑕᓗᕐᔪᐊᕐᒥᐅᑕᐃᓪᓗ, 

ᒪᓕᒐᓕᐅᖅᑎᐅᖃᑎᒋᔭᑉᓯ ᐅᓪᓛᒃᑯᑦ ᑕᒫᓂ.  

 

ᐅᖃᖅᑎᑦᑎᔩ, ᐅᓪᓛᒃ ᓂᑯᕕᔾᔪᑎᖃᖅᑯᖓ ᐆᒥᖓ 

ᐱᔾᔪᑎᖃᕈᒪᓪᓗᖓ ᒪᓕᒐᓕᐅᖅᑎᐅᖃᑎᒻᒪ 

ᐅᖃᐅᓯᕆᔭᕋᓗᐊᖓ ᑖᓐᓇ ᐊᒥᕋᐃᔭᕐᕕᐅᑎᓪᓗᒍ 

ᐳᓛᕆᐊᖅᓯᒪᒻᒪᑕ ᑖᒃᑯᐊ ᑎᖅᓯᕼᐆᖃᕐᕕᒃᑖᕼᐋᖅ 

ᑕᐅᑲᓂ ᐅᑦᑯᐃᖅᑕᐅᔭᖅᑐᖅᑎᑉᓗᒍ. ᑖᒻᓇ 

ᐊᑐᕐᓂᖃᑦᑎᐊᖅᑯᖅ ᑕᐃᑲᓂ ᓄᓇᓕᒋᔭᐅᔪᒥᑦ 

ᑕᓗᕐᔪᐊᕐᒥᑦ.  

 

ᑖᒃᑯᐊ ᖁᔭᓕᔪᒪᕙᒃᑲ ᒥᓂᔅᑕ ᐃᖏᕐᕋᔪᓕᕆᔨᒧᑦ, 

ᒥᔅᑕ ᐊᕿᐊᕈᖅ. ᑖᒃᑯᐊᓗᑦᑕᐅᖅ ᖁᔭᓕᔪᒪᕙᒃᑲ 

ᓯᕗᓕᐅᖅᑎᒋᔭᕗᑦ ᒥᔅᑕ ᓴᕕᑲᑖᖅ, 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

ᑖᒃᑯᐊᓪᓗ ᒥᓂᔅᑕᑦ ᓄᓇᓖᑦ ᒐᕙᒪᓕᕆᔨᖓᓄᑦ, 

ᒥᔅᑕ ᑯᓱᒐᖅ, ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ 

ᐃᖃᓪᓗᐊᖅ, ᑖᒃᑯᐊ ᐳᓛᕆᐊᕈᓐᓇᕐᒪᑕ ᑕᐃᑯᖓ 

ᑕᓗᕐᔪᐊᕐᒧᑦ ᖁᔭᓕᕙᒃᑲ.  

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᙱᑦᑐᕐᓗ ᑖᒻᓇ ᒥᑭᔪᒥᒃ 

ᐃᓕᓐᓂᐊᕈᑕᐅᕚᓪᓕᕈᓐᓇᕐᒪᑦ ᖃᓄᕆᑦᑑᒻᒪᑕ  

ᓄᓇᒋᔭᐅᔪᑦ ᒥᑭᔪᑦ ᓄᓇᓕᓐᓂᑦ. ᑖᓐᓇ ᐊᖏᔪᒥᒃ 

ᐱᔾᔪᑎᖃᕈᓐᓇᕐᒪᑦ ᐳᓛᕆᐊᖅᑎᓪᓗᒋᑦ, 

ᓇᐃᑦᑑᒐᓗᐊᖅᑎᓪᓗᒍ. ᑖᒃᑯᐊᑦᑕᐅᖅ ᖁᔭᓕᔪᒪᕙᒃᑲ 

ᒥᓂᔅᑕ ᐱᖃᑎᒋᔭᐅᔪᑦ ᑕᐃᑯᖓ ᐳᓛᕆᐊᖅᑐᑦ 

ᓄᓇᓕᓐᓄᑦ ᐅᕙᖓ ᓇᒻᒥᓂᖅ ᑰᒑᕐᔪᒻᒧᑦ 

ᑐᓂᒍᓐᓇᕐᒪᑕ, ᓂᕆᔪᓐᓇᕐᒪᑕ ᒥᑭᔫᒐᓗᐊᒥᒃ, 

ᐃᓕᓐᓂᐊᕐᕕᖁᑎᑦᑎᓐᓄᓪᓗ ᐳᓛᕆᐊᕈᓐᓇᕐᒪᑕ. 

ᑕᒪᓐᓇ ᖁᔭᒋᕙᕋ ᖃᓂᑦᑐᒃᑯᑦ ᖃᑯᒍ 

ᓯᕗᓂᒃᕼᐊᑉᑎᒻᓂᑦ ᑕᑯᔪᓐᓇᕈᒫᕆᕙᑉᕼᐃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

ᐃᓅᒍᓐᓃᖃᑖᕐᓂᖓ ᓗᐃ ᑕᐹᕐᔪᒃ 

(ᑕᐅᑐᓐᖏ) 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑰᖅᐸᒃᑲ ᐃᓪᓗᓕᒑᕐᔪᒻᒥᐅᑕᐃᑦ ᐊᒻᒪᓗ 

ᑲᖏᖅᖠᓂᕐᒥᑦ ᐅᐊᖕᓇᖓᓃᑦᑐᑦ.  

 

ᒫᓐᓇᓵᑦᑎᐊᖅ ᑭᕙᓪᓕᕐᒥᐅᑕᑎᒍᑦ, 

ᑲᖏᖅᖠᓂᕐᒥᐅᑕᑎᒍᑦ ᐃᓚᐃᓚᐅᕋᑦᑕ 

ᐃᖅᑲᐅᒪᔪᒪᓪᓗᖓ ᓗᐃ ᑕᐸᖅᑎ, ᑖᓐᓇ 

ᖃᐅᔨᒪᔭᐅᑦᑎᐊᓚᐅᖅᑐᖅ. ᓄᑕᕋᖏᓪᓗ, 

ᖃᑕᙳᑎᖏᓪᓗ ᐃᖅᑲᐅᒪᑦᑎᐊᖅᐸᒃᑲ, 

ᐃᑉᐱᒋᖃᑎᒋᕙᒃᑲᓗ. 

 

ᑖᓐᓇ ᓗᐃ ᑕᐸᖅᑎ ᖃᖓᓕᒫᑦᑎᐊᖅ ᓄᓇᕗᑦ 

ᐅᓪᓗᖃᓕᕌᖓᑦ ᐃᒻᒥᓂᒃ ᐅᖃᖅᑎᐅᑎᑦᓱᓂ, 

ᒥᑖᖅᑐᓂᓗ ᐱᓕᕆᑦᑕᓚᐅᖅᑐᖅ ᐊᒻᒪᑦᑕᐅᖅ 

ᑲᓇᑕᐅᑉ ᐅᓪᓗᖓ ᔪᓚᐃ 1-ᒥ ᑕᐃᒪᓐᓇ 

ᐅᖃᖅᑎᐅᓪᓗᓂᓗ, ᒥᑖᖅᑐᓂᓗ 

ᐅᕙᑦᑎᓐᓂᓕᒫᑦᑎᐊᖅ ᑭᕙᓪᓕᕐᒥᐅᑕᓄᑦ 

ᖃᐅᔨᒪᔭᐅᔪᖅ.  

 

ᑕᐃᒃᑯᐊᑦᑕᐅᖅ ᑭᕙᓪᓕᕐᒥ ᐋᔩᖃᑎᒌᑦᑐᑦ 

ᐱᓕᕆᓂᐊᓕᕌᖓᑕ ᐃᒻᒥᓂᒃ 

ᑐᓂᔾᔪᑎᒋᖃᑦᑕᓚᐅᖅᑐᖅ ᑐᓵᔨᐅᓂᕐᒧᑦ 

ᓇᒻᒥᓂᖁᑎᖃᖅᑐᓄᑦ, ᒐᕙᒪᓄᑦ ᐊᒻᒪᓗ 

ᐃᓄᑐᐃᓐᓇᕐᓄᑦ.  

 

ᐃᙱᐅᒻᒪᖕᒪᕆᓚᐅᖅᑐᖅ, ᐃᓐᖏᖅᑕᖏᑦ 

ᖃᐅᔨᒪᒍᒪᒍᔅᓯᐅᒃ ᑕᐃᑲᓂ ᖃᕆᑕᐅᔭᒃᑯᑦ ᔫᑑᕝᒥ 

ᐃᙱᖅᓯᒪᔪᖅ ᐃᒪᓐᓇᐃᑦᑐᒥᒃ, 

“ᐃᒥᑐᐃᓐᓇᖅᐸᓐᖏᑦᑐᖓ, ᐃᒥᖅᐸᒃᑐᖓ 

ᐋᖓᔾᔭᒍᒪᓪᓗᖓ”.  

 

>>ᐃᓪᓚᖅᑐᑦ 

 

ᐃᒥᑐᐃᓐᓇᖅᐸᖏᑦᑐᕉᖅ ᐃᒥᖅᐸᑦᑐᕉᖅ 

ᐋᖓᔾᔭᒍᒪᓪᓗᓂ. ᓰᐲᓰᒥ ᐱᓕᕆᐅᓯᒪᔪᖅ, 

ᐅᒡᒍᐊᖅᐳᒍᑦ ᑕᒪᑉᑕᓗᒃᑖᖅ ᓗᐃ ᑕᐸᖅᑎᒥᑦ, 

ᑭᓯᐊᓂ ᐃᖅᑲᐅᒪᑕ ᐃᓄᑦᑎᒍᑦ ᐃᓚᙵᖅᐸᖅᑐᒍᑦ 

ᐊᓐᓂᕆᔭᑦᑎᓐᓂᑦ ᐃᓅᓯᕐᒥᒃ ᑎᒍᒥᐊᓐᖏᓐᓇᑦᑕ. 

ᖁᔭᓐᓇᒦᒃ, ᓗᐃ ᑕᐸᖅᑏ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ ᒥᔅᑐ ᒪᐃᓐ. 

ᑐᒃᑐᒐᓴᐃᑦ ᓴᐳᔾᔭᐅᓂᖏᑕ ᐱᕐᔪᐊᖑᓂᖓ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᓪᓛᑦᑎᐊᖅ, 

ᒪᓕᒐᓕᐅᖅᑎᐅᖃᑎᒃᑲ, ᓯᕗᓕᖅᑎ, ᒥᓂᔅᑕᐃᑦ.  

 

ᐄ, ᐅᓪᓛᖅ ᓂᑯᕕᑦᑐᖓ 

ᐅᖃᐅᕼᐃᖃᓕᔾᔮᕼᐅᐊᖅᖢᖓ ᑐᒃᑐᐃᑦ ᒥᒃᕼᐋᓄᑦ. 

ᐃᓛᒃ ᐃᒃᑯᐊ ᑐᒃᑐᑦ ᖃᐅᔨᒪᓗᒃᑖᕋᑉᑕ ᓂᕈᐊᕐᓂᖅ 

ᐊᔪᕐᒪᑕ. ᓂᕐᔪᑕᐅᒐᒥᒃ. ᑭᕼᐃᐊᓂ 

ᐃᕼᐅᒪᒋᔭᖃᖅᑐᖓ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᑕᒪᒃᑯᐊ ᓂᕐᔪᑎᖁᑎᕗᑦ 

ᑭᒡᒐᖅᑐᖅᑕᐅᖃᑕᐅᒋᐊᖃᕋᓗᐊᕐᒪᑕ. ᐅᑯᐊ 

ᓂᕈᐊᖅᑕᕼᐅᖅᑐᑦ ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ 

ᑐᒃᑐᓂᒃ ᐊᑐᓪᓚᕆᖕᒪᑕ. ᑐᒃᑑᑉ 

ᑐᒃᑐᖃᙱᖃᑦᑎᐊᕈᓐᓃᕋᔭᕐᓂᕈᑉᑕ ᐊᕐᕕᐊᓂ 

ᑎᑭᕋᕐᔪᐊᕐᒥ ᖃᓄᖅ ᐃᓅᕼᐃᖃᑦᓯᐊᕋᔭᕐᒪᖔᑉᑕ 

ᐅᕙᒻᓄᑦ ᓇᓗᓇᕐᒪᑦ.  

 

ᑕᒪᒃᑯᐊ ᓄᓇᕘᑉ ᐃᓗᐊᓂ ᓄᓇᑦᓯᐊᕐᒥ ᓄᓇᕕᖕᓂ 

ᐃᓚᖏᑦ ᐃᓄᐃᑦ ᐅᑭᐅᖅᑕᖅᑐᕐᒥᐅᑦ 

ᖃᐃᔨᑦᑕᖅᕼᐃᒪ’ᒪᑕ ᐃᓛᒃ ᑕᑯᑦᑕᖅᕼᐃᒪᖕᒪᑕ 

ᐃᔨᖕᒥᓄᑦ ᑐᒃᑐᖃᑦᑎᐊᕈᓐᓃᕐᓂᐅᕼᐃᒪᔪᓂᑦ. ᑕᒪᓐᓇ 

ᐃᕼᐅᒫᓗ’ᓇᖅᕼᐅᓂ ᑎᑭᑦᑐᖃᓕᕋᔭᕐᓂᖅᐸᑦ 

ᓄᓇᒋᔭᒻᓂᒃ.  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕿᒋᔭᐅᓪᓚᕆᒃᖢᑎᒃ ᐃᓕᖅᑯᕼᐃᕐᒧᓪᓗ 

ᐃᓅᕼᐃᕐᒧᑦ ᐊᒃᑐᐊᓂᖃᓪᓚᕆᒃᕼᐅᑎᑦ. ᕼᐃᕗᓂᕐᒧᑦ 

ᐅᕙᖓ ᐃᔩᒃᑲᒃ ᐊᑐᖅᖢᒋᒃ ᑕᑯᕼᐃᒪᐸᓈᕋᒪ 

ᑐᒃᑐᕈᓈᑦᓯᐊᒥᐊᓂᑦ ᐊᒥᕐᕋᓂᒃ. ᑕᒪᓐᓇ 

ᑲᔪᕼᐃᖁᕋᓗᐊᖅᐸᕋ ᕼᐅᕗᒃᕼᐊᒧᑦ. ᐃᕐᓃᒃᑲᒃ 

ᐃᕐᖑᑕᖃᓕᕋᔭᕐᓂᕈᒪ ᑎᐊᑐ’ᑕᐅᖅ ᑕᑯᖁᒐᓗᐊᕋᑉᑭᑦ 

ᑕᐅᕗᖓ. 

 

ᖃᖓᓗᒃᑖᖅ ᓄᓇᕗᑦ ᑐᒃᑐᖃᑦᓯᐊᖁᒐᓗᐊᕋᑉᑯ. 

ᑭᕼᐃᐊᓂᒃᑕᐅᖅ ᖃᐅᔨᒪᔪᕼᐃ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐅᔭᕋᑦᑕᕆᐊᑉ ᒥᒃᕼᐋᓄᑦ 

ᐃᓛᒃ ᐃᑲᔪᖅᑐᐃᔾᔪᖓ ᓂᔾᔭᑦᑕᕼᐅᕋᒪ, 

ᐃᕼᐅᒪᒋᔭᖃᖅᑐᖓᓕ ᑕᒪᒃᑯᐊ 

ᐊᑕᐅᑦᓯᑰᖅᑑᓪᓗᐊᕋᓗᐊᕐᒪᑕ ᐅᔭᕋᑦᑕᕆᐊᖃᕐᓂᖅ 

ᑐᒃᑐᖃᑦᓯᐊᕐᓂᖅ. ᐅᐊᑦᓯᐊᕈ ᐅᖃᖅᑎᑦᓯᔩ, 

ᐊᕙᑎᓕᕆᓂᕐᒧᑦ ᒥᓂᔅᑕ ᐊᐱᖅᕼᐅᕆᐊᕈᒫᖅᖢᒍ 

ᑐᒃᑐᓕᕆᓂᐅᑉ ᒥᒃᕼᐋᓄᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ 

ᐊᕿᐊᕈᖅ. 

ᑐᑦᓯᐊᕐᕕᑦᑖᖅ ᐊᐅᓱᐃᑦᑐᒥ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᓕᒐᓕᐅᖅᑎᖃᑎᒃᑲ 

ᐃᖅᑲᐅᒪᖅᑰᕋᔅᓯ ᕖᕝᕗᐊᕆᐅᓚᐅᖅᑐᒥ ᑕᑉᐹᓂ 

ᐊᐅᓱᐃᑦᑐᕐᒥ ᐊᓕᐊᓇᐃᙱᑦᑐᐊᓗᒻᒥᒃ 

ᑐᓴᕐᓇᓚᐅᖅᓯᒪᖕᒪᑦ ᑐᒃᓯᐊᕐᕕᖁᑎᑐᐊᑯᓗᒃᐳᑦ 

ᐃᑭᓕᓚᐅᖅᓯᒪᒐᓗᐊᕐᒪᑦ. ᖃᒥᑕᐅᕈᓘᔭᖅᓱᓂ 

ᓱᕋᑦᑎᕐᔪᐊᖅᓱᓂ 

ᐊᑐᖅᑕᐅᔪᓐᓇᐃᓪᓕᓗᓂᐅᑲᐅᑎᒋᓚᐅᖅᓯᒪᖕᒪᑦ. 

ᑭᓯᐊᓂ ᐃᓄᖁᑎᖏᑦ ᑕᑉᐹᓂ ᐱᓗᐊᙳᐊᖅᑐᖅ.  

 

ᑖᓐᓇ ᑐᔅᓯᐊᕐᕕᒻᒧᑦ ᐊᖓᔪᖅᑳᕆᔭᐅᔪᖅ ᐊᖅᓵᕐᔪᒃ 

ᓂᖏᐅᖅ, ᑕᒪᒃᑯᓂᖓ ᑲᒪᑦᑎᐊᖃᑦᑕᖅᓯᒪᓂᑰᒻᒪᑦ 

ᑐᔅᓯᐊᕐᕕᒻᒥ. ᑖᓐᓇᓗ ᐃᑭᑎᓪᓗᒍ ᑖᒃᑯᐊ  

ᑳᓐᑐᕌᒃᑦ-ᑐᔅᕈᔪᐃᑦ ᓄᓇᓕᓐᓃᑦᑐᖅ ᕌᓴᓗᒻᒥᓪᓗ 

ᐊᒻᒪᓗ ᑕᒫᓂ ᓄᓇᕗᒻᒥ ᐅᖃᑲᐅᑎᒋᓪᓗᑎᒃ 

ᐃᑲᔪᕈᒪᔪᐃᑦ. ᐃᑲᔪᕈᒪᔭᖏᑦ ᐊᖏᓂᖅᓴᐅᓪᓗᑎᑦ 

ᖁᔭᓕᓇᑦᑕᓚᐅᖅᐳᖅ. 

 

ᑖᒃᑯᐊᓪᓗ ᓇᓪᓕᐅᒃᑯᒫᖃᕈᓐᓇᓚᐅᕐᒪᑕ ᑕᕝᕙᓂ  

ᑐᔅᓯᐊᕐᕕᒃᑯᑦ ᐅᑭᐅᖅᑕᖅᑐᒥ ᑐᔅᓯᐊᕐᕕᖓᑦᑎᒍᑦ 

ᑕᐃᒪᓐᓇ ᑖᓐᓇ ᐊᑐᐃᓐᓇᖃᕐᕕᐅᓕᕐᒪᑦ ᑖᒃᑯᐊ 

ᕿᑭᖅᑖᓗᒃ ᑯᐊᐳᕇᓴᓐ-ᒃᑯᑦ ᐊᒻᒪᓗ ᓄᓇᕗᒻᒥ 

ᓴᓇᔪᓕᕆᔨᒃᑯᑦ ᑎᒥᖓ ᐅᐸᒍᑎᓪᓗᑎᑦ 

ᐋᖅᑭᒃᓱᐃᔪᒪᓪᓗᑎᑦ ᐊᖏᖅᑕᐅᓚᐅᖅᓯᒪᖕᒪᑕ. ᑕᐃᒪ 

ᐅᓐᓄᒃ ᐃᑉᐸᔅᓴᖅ ᐅᓐᓄᒃ ᑭᖑᓪᓕᖅᐹᖓᓂᒃ ᑭᑭᐊᒃ 

ᐱᔭᕇᖅᑕᐅᓚᐅᕐᒪᑦ. ᑕᐃᒪ ᓂᕆᐅᓇᑐᐃᓐᓇᓕᖅᐳᖅ 

ᐃᑯᒻᒪᖅᑯᑖ ᐋᖅᑭᒃᑕᐅᑉᐸᑦ ᑕᐃᑯᖓ 

ᑐᔅᓯᐊᕆᐊᒃᑲᓐᓂᕈᓐᓇᓛᓕᕐᒥᒐᑦᑕ 

ᐊᓕᐊᓇᐃᒍᓱᑦᑎᐊᖅᓱᖓ, ᐅᐱᒍᓱᒃᓱᖓ.  

 

ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 

ᐱᓕᕆᔪᐃᓐᓇᐅᓚᐅᖅᑐᐃᑦ ᐊᒃᓱᖕᒪᕆᐊᓗᒃ. 

ᓂᕆᐅᓇᖅ ᖁᓚᕐᓇᖅᑰᔨᓚᐅᕋᓗᐊᖅᑎᓪᓗᒍ 

ᑐᔅᓯᐊᕐᓂᒃᑯᑦ ᐱᓕᕆᐊᕆᔭᐅᓂᒃᑯᑦ 

ᐱᓕᕆᐊᕆᔭᐅᔪᐊᓐᓅᓚᐅᕐᒪᑦ ᐊᒃᓱᓪᓛᓗᒃ 

ᖁᔭᓕᕗᖓ ᓄᓇᓕᓐᓂ ᐊᒻᒪᓗ ᑖᒃᑯᓂᖓ 

ᓴᓇᔪᒪᓯᒪᔪᓂᑦ ᐊᒻᒪᓗ ᓴᓇᓚᐅᖅᑐᓂᑦ. ᒫᓐᓇᓕ 

ᑕᐃᒪ ᐱᐅᑦᑎᐊᖅᑐᒥᒃ ᐅᐸᒍᑎᓛᓕᕐᒥᒐᑦᑕ. 

ᓂᕆᐅᑉᐳᖓ ᑕᑉᐸᐅᙵᓛᕋᒪ ᓄᕖᕝᕙ ᓄᙳᐊᓂ, 

ᑕᐃᑯᖓ ᑐᔅᓯᐊᕆᐊᕐᓗᖓ ᐊᓕᐊᓇᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ-

ᓯᓈ, ᒥᔅ ᓯᐅᑎᐊᐱᒃ. 

ᐊᑯᓂᐅᔪᒧᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᑐᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓂᑯᕕᒡᒐᐃᓐᓇᕋᔭᑦᑐᖓ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᐅᖃᕈᒪᓪᓗᖓ. 

ᑭᓯᐊᓂ ᑕᐃᒃᑯᐊ ᐅᖃᖅᑕᐅᖃᑦᑕᖅᑲᐅᒻᒪᑕ 

ᒐᕙᒪᒃᑯᓐᓄᑦ ᐊᑯᓂ ᐃᖅᑲᓇᐃᔭᓕᖅᑐᐃᑦ 

ᐱᖓᓲᒻᒪᑕ ᐅᐱᒋᔭᒃᑲ. ᒪᕐᕉᒃ 20 ᐊᕐᕌᒍᑦ 

ᐃᖅᑲᓇᐃᔭᓕᖅᑐᐃᑦ ᓕᐅ ᑐᐊᑕᓐ, 

ᐱᕙᓪᓕᐊᔪᓕᕆᔨᒃᑯᓐᓄᑦ, ᔫᓪᔅ ᐱᓂᐅ ᖁᓪᓕᖅ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᒃᑯᖏᓐᓄᑦ. 25 

ᐊᕐᕌᒍᒻᒪᕇᑦ ᑕᐃᕕᑎ ᒐᓐ ᓄᓇᕗᑦ 

ᓯᓚᑦᑐᓴᕐᕕᖓᓄᑦ ᐃᖅᑲᓇᐃᔭᖅᑐᖅ ᐅᐱᒋᕙᒃᑲ. 

 

ᐊᒻᒪ ᐅᖃᑲᐃᓐᓇᓵᕈᒪᔪᖓ ᒫᓐᓇ 

ᐱᓇᓱᐊᕈᓯᐅᓗᐊᖅ  

ᐊᓃᙱᓂᖅᓴᐅᒐᒪ. ᐅᓇ ᑕᒡᒐᑐᖅ ᒪᒥᓴᕐᓂᕐᒧᑦ 

ᐃᖅᑲᖅᑐᐃᓂᓕᕆᓂᕐᒧᖅ ᐱᓕᕆᐊᖅ. (ᑐᓵᔨᑎᒍᑦ) 

ᐅᑯᐊ ᓄᑕᐅᒍᒥᓇᙱᑦᑑᒐᓗᐊᑦ. ᑭᖑᓪᓕᕐᒥ 

ᑲᑎᒪᕐᔪᐊᖅᑎᓪᓗᑕ ᐅᐸᒐᔪᓚᐅᖅᓯᒪᙱᓐᓇᒪ 

ᐃᓚᐃᔭᕐᒧᑦ. ᐊᖓᔪᖅᒐ ᐃᓛᒃ ᐅᕙᓐᓂᒃ 

ᐃᓐᓇᐅᓂᖅᓴᐅᔫᒐᓗᐊᖅ ᐅᑎᕐᒪᑦ ᐊᒻᒪᓗ 

ᑲᒪᒋᔭᐅᔪᓐᓇᐃᓕᓪᓗᓂ 

ᐃᓅᓕᓴᖅᑕᐅᔪᓐᓇᐃᓪᓕᖕᒪᑦ ᑭᓯᐊᓂ 

ᐱᔭᕐᓂᙱᑦᑐᒧᑦ ᑎᑭᐅᑎᓯᒪᒐᑦᑕ ᒫᓐᓇ 

ᖁᕝᕙᒃᓯᓕᖅᐸᒃᖢᑕ ᐊᑦᑎᒃᓯᕙᒃᖢᑕᓗ 

ᑕᐃᒪᐃᑦᑑᒐᑦᑕ ᑕᒪᓐᓇ ᒫᓐᓇ ᐊᑐᖅᑕᕗᑦ.  

 

ᑭᓯᐊᓂ ᐃᓛᓐᓂᑦ ᑕᕝᕙᙵᑦ ᐊᓂᔭᕌᖓᑦᑕ ᓱᓕ 

ᐃᓘᓐᓇᓯ ᖁᔭᓕᑦᑎᐊᖅᐸᓯᐅᒃ 

ᐱᔭᕐᓂᙱᓐᓂᖅᐹᖑᓂᐊᖅᑐᖅ ᐅᓪᓗᒥ ᐊᖓᔪᒐ 

ᐅᖃᐅᓯᕆᓗᒍ. ᐱᔭᕐᓂᙱᑦᑑᒐᓗᐊᕐᒪᑦ ᐅᕙᓂ 

ᑭᓯᐊᓂᑦᑕᐅᖅ ᑲᒪᒋᖃᑦᑕᐅᑎᑦᑎᐊᕆᐊᖃᖅᑐᒍᑦ 

ᑕᕝᕙᙵᑦ ᐊᓂᔭᕌᖓᑦᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᑯᓱᒐᖅ. 

2018-ᒥ ᖁᑦᓯᓂᖅᓴᒥᒃ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ ᖃᖏᖅᖠᓂᕐᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ.  

ᐅᑉᓛᒃᑯᑦ ᑲᖏᖅᖠᓂᕐᒥᐅᑕᐃᑦ ᓄᓇᕗᒻᒥᐅᑕᐃᓪᓗ.  

 

ᐅᖃᖅᑎᑦᓯᔩ ᐊᐅᔭᖅ ᑲᖏᖅᖠᓂᕐᒥ 

ᐃᓕᓐᓂᐊᕌᓂᒃᑐᖁᑎᖃᓚᐅᕐᒥᒐᑉᑕ. 

ᐃᓕᓐᓂᐊᕌᓂᖕᓂᕐᒥᒃ ᖁᑦᑎᖕᓂᓕᖕᒥᒃ 12-ᒥ 

ᐊᑐᓕᓵᓲᖑᖕᒪᑕ ᐋᒡᒌᓯ ᐊᑐᓕᖅᑎᓪᓗᒍ ᑕᐃᒃᑯᐊ 

ᐃᓕᓐᓂᐊᕌᓂᖕᓂᐊᖅᑐᑦ  

ᑎᑎᕌᓂᓚᐅᖅᑎᓪᓗᒋᑦ ᑭᖑᓪᓕᖅᐹᖅᓯᐅᑎᖏᓐᓂᒃ. 

ᖁᕕᐊᓱᑉᐳᖓ ᑕᐃᑲᓃᓚᐅᕋᒪ ᐊᒥᓱᐊᓘᓚᐅᕐᒪᑕ 

ᐃᓕᓐᓂᐊᕌᓂᒃᑐᑦ 33-ᒻᒪᕆᐅᓚᐅᕐᒪᑕ ᐊᑎᖏᑦ 

ᑕᐃᓗᒋᑦ, ᐊᒥᓲᓗᐊᕐᒪᑕ ᑕᐃᓂᐊᖅᐸᒃᑲ: 

 

>>ᐃᒡᓚᖅᑐᑦ 

 

 ᐱᐊ ᐋᑕᒻᔅ,  

 ᐊᓂᐊᑦ ᐸᓐᓂᐅᖅ,  

 ᔪᒪᐃᓐ ᐊᓕᔭᖅ,  

 ᔫᓐ ᐹᓐᓕᑳ,  

 ᐊᐃᑕ ᐊᖏᓪᓕᖅ,  

 ᔭᐃᑕ ᐱᓚᑲᑉᓯ,  

 ᕼᐃᐊᑐᕐ ᕘᓯᐊᐃ,  

 ᐃᕚᓛᖅ ᓵᕗᓐ,  

 ᓕᓐᑕ ᑰᓕᕐ,  

 ᓛᓇ ᓯᒍᑦᓴᓐ,  

 ᐃ.ᔭ. ᑰᓕᕐ,  

 ᕕᐊᓐᑕ ᑕᕐᕋᓕᒃ,  

 ᒫᑎᐅ ᕗᐊᑦ-ᕌᔾᔪᔅ,  

 ᐃᓅᔭᖅ ᐃᓐᓂᕐᔪᒃ,  

 ᔭᐃᐅ ᑕᒍᓐᓈᖅ,  

 ᑭᒻᕗᓕ ᑕᓄᔭᖅ,  

 ᐃᓄᒃᓱᒃ ᐄᓴᓗᒃ,  

 ᑯᐊᑦᓂ ᐅᓗᔪᒃ,  

 ᑯᕆᔅᑕ ᓄᑲᑉᐱᐊᖅ,  

 ᐃᓴᕕᐅᓪ ᐃᓚᐅᓛᖅ,  

 ᑑᑎ ᓇᑦᓯᖅ,  

 ᐳᕆᐊᓴᔅ ᒪᓂᓐᒐᔅ,  

 ᑐᐊᐃ ᒪᒃᐸ,  

 ᔅᑳᑦ ᑲᐅᑕᖅ,  

 ᖃᓗᔾᔭᖅ ᑯᒪᒃᓯᐅᑎᒃᓴᖅ,  

 ᑲᐃᓚ ᑭᐊᓐ,  

 ᓇᑖᓂᐅ ᐃᒪᓐ,  

 ᐋᑐᕐ ᑲᓪᓚᒃ,  

 ᑐᐊᑎ ᖁᐃᓇᖕᓇᖅ,  

 ᑕᐃᒥᐊᓐ ᖃᕝᕖᑦᑐᖅ,  

 ᑯᕆᔅᑎᐊᓐ ᐅᒡᔪᒃ,  

 ᐃᐊᓐ ᔮᓐ ᖃᑉᓗ, ᐊᒻᒪᓗ  

 ᐄᓴᓗᒃ ᑕᑉᑐᐃᓂᖅ.  

 

ᓴᕆᒪᒋᕙᕗᑦ ᑕᒪᕐᒥᒃ. ᑖᒃᑯᐊ ᑕᒡᒐ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 5(2): 

ᐊᑯᓂᐅᔪᒧᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᑐᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ 

ᐅᓪᓛᒃᑰᖅᑲᔅᓯ.  

 

ᐃᓕᓴᖅᓯᒍᒪᓪᓗᖓ ᐅᖃᐅᓯᐅᖅᑲᐅᔫᒐᓗᐊᑦ 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᑯᓂ 

ᐃᖅᑲᓇᐃᔭᖅᓯᒪᔪᑦ ᐃᓕᓴᕆᔭᐅᓂᖃᕐᓂᐊᕐᓂᖏᓐᓂᑦ 

ᑕᒫᓂ ᐃᖃᓗᓐᓂ. ᐊᒻᒪᓗ ᖁᔭᓐᓇᒦᖅᑯᖓ 

ᖃᐃᖁᔭᐅᓯᒪᒐᒪ ᐸᓐᓂᖅᑑᒥ ᐳᐃᒍᖅᑕᐅᔪᒐᒪ.  

 

ᑖᓐᓇ ᓯᕗᓪᓕᖅᐹᒥ ᐸᓐᓂᖅᑑᕐᒥ 

ᐃᓕᓴᐃᔨᐅᖃᑦᑕᖅᐸᓚᐅᕐᒥᔪᖅ ᐃᓐᓇᐃᑦ 

ᐃᓕᓐᓂᐊᕐᕕᖓᓂ ᒫᓖᓐ ᐊᕐᓇᒃᑲᖅ, 20 ᐊᕐᕌᒍᑦ 

ᐃᓕᓴᕆᔭᐅᓂᖃᕐᓂᐊᕐᓂᖓ. ᐊᒻᒪᓗ 30 ᐊᕐᕌᒍᑦ 

ᑖᒃᑯᐊ ᐃᓕᓴᐃᔩᒃ ᑕᒪᒃᑮᒃ: ᓚᐃᓯᐊ ᑮᓇᐃᓐᓇᖅ, 

ᑖᓐᓇ ᕿᑐᕐᖓᒃᑲ ᐊᑕᖏᖅᑐᒋᑦ 

ᐃᓕᓴᐃᖃᑦᑕᖅᓯᒪᓚᐅᕐᖓᒋᑦ ᒥᑭᔫᑎᒋᓪᓗᒋᑦ 

ᐅᐱᒋᕙᕋ.  

ᒦᑲ ᐊᓕᕙᖅᑕᖅ ᐃᓪᓗᑯᓗᒐ ᑖᓐᓇ 

ᐃᓄᓕᕆᔨᐅᓂᕐᒧᑦ ᐃᑲᔪᖅᑎᐅᖃᑦᑕᖅᓯᒪᔪᖅ 

ᐃᓕᓐᓂᐊᖅᑎᓄᑦ ᐃᓕᓴᕕᐅᑉ ᐃᓗᐊᓂ. ᐊᒻᒪᓗ 

ᑖᓐᓇ ᐃᓕᓴᕆᔪᒪᒋᓪᓗᒍ ᐊᐃᕌᐱᒐ 

ᐸᓐᓂᖅᑑᕐᒥᐅᑕᐅᙱᑦᑑᒐᓗᐊᖅ ᑖᒥ ᐋᑲᕙᒃ 35 

ᐊᕐᕌᒍᑦ, ᐊᖏᔪᒪ ᐅᐃᖓ ᑭᒻᒥᕈᕐᒦᑦᑐᖅ. ᖁᔭᓐᓇᒦᒃ. 

ᐊᒻᒪᓗ ᐅᐱᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᙴᒧᑦ, ᒥᔅ ᐊᕐᓇᒃᑲᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᐅᓪᓛᒃᑯᑦ ᐃᓘᓐᓇᓯ. 

 

ᐃᓚᖓᑦ ᒪᓕᒐᓕᐅᖅᑎ: ᐅᓪᓛᒃᑯᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕕᖃᕐᓂᓐᓂ 

ᑐᙵᓱᑦᑎᑦᑐᒪᔭᕋ ᐃᓕᓴᕆᓗᒍᓗ ᐃᓕᓴᕆᓐᓗᒋᓪᓗ 

ᒫᓃᑦᑐᑦ ᐅᓪᓗᒥ ᐃᓕᓴᕆᖅᑳᕐᓗᒍ ᑖᓖᓐ ᓄᑭᙵᖅ. 

ᑖᓖᓐ ᑖᓐᓇ ᐱᖃᑎᐊᓗᒋᓯᒪᒐᒃᑯ ᐊᕐᕌᒍᕋᓴᓐᓄᑦ 

ᑖᓪᓖᓐ ᐅᓇ ᐊᑎᙳᐊᖃᑦᑎᒃᑲᑦᑎᒃᑯᒃ ᑖᓕᖕ ᑖᓖᓐ. 

ᑖᓐᓇ ᑖᓕᓐ ᑖᓪᓖᓐᓚᖃᑦᑕᖅᑕᕗᑦ ᑐᙵᓇᕐᔪᐊᕐᒪᑦ 

ᐊᒃᓱᐊᓗᒃ ᑐᙵᓇᕐᒪᑦ ᐃᓱᒪᑐᒡᓗᓂᓪᓗ ᐊᒻᒪᓗ 

ᑕᐃᑕᐃᑦᑐᓂᒃ ᐅᓄᖅᑐᓂᒃ ᐱᑕᖃᒃᑲᓐᓂᕆᐊᓕᒃ 

ᐃᓕᓐᓂᐊᕐᕕᓐᓂ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᑖᓪᓖᓐ ᖁᔭᓐᓇᒦᒃ, 

ᐊᕐᕌᒍᕋᓵᓗᓐᓄᑦ ᐃᓕᓴᐃᔨᐅᓯᒪᒐᕕᑦ 

ᐊᖏᖅᓯᒪᑦᑎᐊᖅᖢᑎᑦ ᓄᓇᕘᑦ ᒐᕙᒪᒃᑯᖏᓐᓄᑦ 

ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ 

ᐃᓕᓐᓂᐊᕐᓂᖅ ᑕᒪᓐᓇ ᓯᕗᒧᐊᒃᐸᓪᓕᐊᖕᒪ 

ᐃᓕᓴᕆᔭᐅᓯᒪᓕᖅᖢᑎᒃ ᐃᖅᑲᓇᐃᔮᖅᑎᒍᑦ. 

 

ᐅᖃᖅᑏ ᐱᕕᖃᕐᓂᓐᓂ ᐃᓕᓴᕆᔪᒪᖕᒥᔭᕋ 

ᑐᙵᓱᒃᑎᓪᓗᒍᓗ ᓂᕈᐊᖅᑎᒐ ᑕᐃᕕᑎ ᐋᖁᐊᖅ 

ᐊᒻᒪᓗ ᖁᔭᓐᓇᒦᕆᓪᓗᒍ ᐊᕐᕌᒍᕋᓴᖕᓄᑦᑕᐅᖅ ᑖᓐᓇ 

ᐃᖅᑲᓇᐃᔭᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ, ᑕᐃᕕᑎ. 

 

>>ᐸᑦᑕᒃᑐᑦ 

ᐊᒻᒪᓗ ᑐᙵᓱᒃᑎᑦᑐᒪᖕᒥᔭᕋ ᐃᓕᓴᕆᓗᒍᓗ ᐹᓪ 

ᐃᕐᖓᐅᑦ ᓯᓚᖅᑲᑎᒐ 

ᓂᕈᐊᖅᑎᒋᓚᐅᖅᓯᒪᒐᓗᐊᕋᒃᑯ ᖃᓂᒋᔭᑦᑎᓐᓄᑦ 

ᐃᒡᓗᑖᕐᒪᑦ ᐊᑭᑦᑎᐊᑦᑎᓐᓂ ᐊᒻᒪᓗ 

ᖁᔭᓐᓇᒦᖅᖢᒍᓗ ᑐᙵᓱᒃᑎᓪᓗᒍᓗ. 

 

>>ᐸᑦᑕᒃᑐᑦ 

 

ᐊᒻᒪ ᖁᕕᐊᓲᑎᒋᔪᒪᒻᒥᔭᒃᑲᕙᒃᑲ ᐃᓘᓐᓇᖏᑦ 

ᑕᐃᒃᑯᐊ ᐊᑯᓂᐊᓗᒃ ᐃᖅᑲᓇᐃᔭᖅᓯᒪᔪᑦ 

ᒐᕙᒪᒃᑯᓐᓄᑦ ᖁᔭᓐᓇᒦᒃ, ᐊᖏᖅᓯᒪᑦᑎᐊᕋᑦᑎ 

ᐃᓛᓐᓂᒃᑯᑦ ᐱᔭᕐᓂᖏᑦᑑᖃᑦᑕᖅᑐᖅ ᒐᕙᒪᒃᑯᓐᓂ 

ᐃᖅᑲᓇᐃᔭᖅᖢᓂ ᑭᓯᐊᓂ ᓄᖅᑲᓚᐅᙱᓐᓇᔅᓯ 

ᑕᒪᓐᓇ ᐱᕐᔪᐊᖑᔪᖅ. 

ᐃᖅᑲᓇᐃᔭᖅᑎᖃᑦᑎᐊᕆᐊᖃᕋᑦᑕ ᓄᓇᕗᒻᒥ 

ᖃᐅᔨᒪᔪᓂᑦ ᑭᓱᒡᓗ ᐱᐅᒻᒪᖔᖅ ᓄᓇᕗᒻᒧᑦ. 

ᑕᒪᓐᓇ ᐃᑲᔪᕐᓂᖃᓪᓚᕆᒐᔭᖅᑐᖅ ᐊᕗᖓᐅᔨᓯᒪᔪᒥᑦ 

ᐃᓱᒪᒋᒍᑦᑎᒃᑯᑦ. 

 

ᐊᒻᒪᓗ ᓯᒥᐊᓐ ᑖᓐᓇ ᐃᒃᓯᕙᐅᑕᖓ ᐊᑐᕋᒃᑯ 

ᖁᔭᓐᓇᒦᕈᒪᖕᒥᔭᕋ ᖁᔭᓐᓇᒦᒃ, ᓯᒥᐊᓐ.  

 

>>ᐃᒡᓚᕐᒃᑐᑦ 

 

ᐊᒻᒪᓗ ᐅᔾᔨᕆᓯᒪᓕᖅᑎᓪᓗᖓ ᒫᓐᖓᑦ ᐊᒃᓱᐊᓗᒃ 

ᑕᑯᓐᓇᑦᑎᐊᖅᑐᖓ.  

 

>>ᐃᒡᓚᕐᒃᑐᑦ 

 

ᑭᓱᓕᒫᑦᑎᐊᑦ ᑕᑯᓐᓇᖅᑕᒃᑲ ᑕᕝᕙᓂ 

ᐋᔩᖃᑎᒋᓂᐊᖅᐸᕋᖃᐃ ᑕᕝᕙᓂ 

ᐃᒃᓯᕙᐅᑕᖅᑖᖓᕈᒪᒐᒪ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᒪᓕᕋᔭᖅ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥ ᐃᓕᓴᕆᔪᒪᒐᒃᑯᑦ ᓲᔮᓐ ᓵᒡᒫᔅᑐ.  

ᓲᔮᓐ ᑖᓐᓇ ᐊᔾᔨᓕᐅᕆᔨ ᐊᒻᒪᓗ ᑎᑎᕋᖅᑎᐅᓪᓗᓂ 

ᐅᖃᖅᑎᒋᔭᐅᖃᑦᑕᖅᖢᓂᓗ. ᓄᓇᕗᒻᒥᐅᑎᑐᑦ ᓲᔮᓐ 

ᐃᒥᓃᕐᓂᒃᑯᑦ ᐊᑦᑐᖅᑕᐅᓯᒪᖕᒪᑦ ᐃᓅᓯᓕᒫᕐᒥᒍᑦ 

ᐊᒻᒪᓗ ᓴᖅᑭᑦᑎᓚᖅᓯᒪᓪᓗᓂ ᓂᕆᐅᖕᓂᖃᕐᓂᕐᒥᑦ.  

 

ᐊᒻᒪᓗ ᖃᐅᔨᒪᑦᑎᐊᕐᓂᕐᒥᑦ ᐃᒻᒥᓃᕐᓂᐅᑉ ᒥᒃᓵᓄᑦ 

ᐊᒻᒪᓗ ᑖᓚᐅᖅᑎᓪᓗᒍ ᖃᐅᒻᒪᒧᑦ ᓂᕆᐅᖕᓂᖅ 

ᑕᐃᒪᐃᑦᑐᒥᒃ ᑎᑎᕋᓚᐅᖅᓯᒪᖕᒪᑦ ᐅᕝᕙᐅᕗᖅ. 

ᐊᒃᓱᐊᓗᒃ ᐃᑉᐱᓐᓇᖅᑐᖅ ᑖᓐᓇ ᐅᖃᓂᒫᖅᖢᒍ 

ᐊᒻᒪᓗ ᑐᓴᒐᒃᓴᐃᑦ  

ᑐᓴᕈᒥᓇᖅᑐᑦ ᑕᕝᕙᓂ ᑎᑎᕋᖅᑕᐅᓯᒪᓪᓗᑎᒃ ᓲᔮᓐ 

ᑎᑎᕋᖅᑕᕕᓂᖏᑦ ᐊᒻᒪᓗ 100-ᓄᑦ 

ᐅᓂᒃᑳᖅᑐᕕᓂᕐᓄᑦ ᑕᒡᕗᖓ 

ᑎᑎᕋᖅᑕᐅᖃᐅᓯᐅᔾᔭᐅᓯᒪᔪᑦ.  

 

ᐅᖃᓕᒫᒐᕐᓂᑦᑐᖅ ᑖᓐᓇ ᐊᑭᖃᙱᓪᓗᒍ 

ᐊᑐᐃᓐᓇᐅᓛᖅᑐᖅ ᖃᐅᒃᐸᑦ. ᐊᑏᑐᖅ 

ᒪᓕᒐᓕᐅᖅᑎᓕᒫᑦ ᑕᐃᑯᖓ ᐅᐸᒍᑎᓂᐊᖅᐳᑦ 

ᑐᓴᕐᓂᐊᕐᒪᑕ ᐅᖃᐅᓯᒃᓴᓂᑦ ᐊᒻᒪᓗ ᐱᕕᖃᕐᓂᓐᓂ 

ᐃᓕᓴᕆᔪᒪᖕᒥᔭᕋ ᒥᔅᑕ ᓯᓈᕐᑦ ᑖᓐᓇ 

ᐊᖓᔪᖅᑳᖁᑲᐃᓐᓇᖅᑐᖅ ᑭᓕᐅᕋᓐᔅ ᐊᑯᓂᐊᓗᒃ 

ᑕᐃᑲᓂ ᐃᓪᓗᓕᐅᖅᑎᒃᑯᓐᓂ ᐃᖅᑲᓇᐃᔭᓕᖅᑐᖅ.  

 

ᑭᓕᐅᕆᓐᔅ ᑖᓐᓇ ᐊᒃᓱᐊᓗᒃ ᐱᓕᕆᒃᑲᐅᒻᒪᑦ 

ᑮᓇᐅᔭᓂᓪᓗ ᑐᓂᓯᖃᑦᑕᖅᑐᑎᒃ ᓄᓇᑦᑎᓐᓄᑦ, 

ᑭᓕᐅᕆᓐᔅ ᖁᔭᓐᓇᒦᖅᐸᕋ ᐊᒻᒪᓗ ᐊᓯᓕᒫᖏᑦ. 

ᑕᐃᒃᑯᐊ ᓇᖕᒥᓂᕆᔭᐅᔪᑦ ᑲᒻᐸᓃᑦ, ᐃᑲᔪᖃᑦᑕᕐᒪᑕ 

ᓄᓇᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓗᒥ ᐃᓕᑕᕆᔪᒪᓪᓗᒍ 

ᐃᓕᓐᓂᐊᖃᑎᒋᕙᓚᐅᖅᓯᒪᔭᕋ ᖃᖓᑲᓪᓛᕐᔫᓕᖅᑐᖅ 

ᐊᑲᐃᑦᓱ ᕼᐋᓪᒥ, ᖁᕕᐊᓱᒃᐳᖓ ᑕᑯᖕᒥᒐᒃᑯ ᒥᔅᑕ 

ᕌᐳᑦ ᓰᑏ’ᓈᖅ, ᑐᙵᓱᒃᑎᑕᐅᓗᓂ. 

ᐊᔪᙱᑦᑐᒻᒪᕆᐊᓘᖕᒪᑦ ᓂᐱᑭᖅᓱᕐᒪᑦ 

ᖃᐅᔨᒪᓂᐊᖅᐳᓯ. ᐊᒻᒪᓗ ᐃᓕᓴᕆᖃᑕᐅᔪᒪᓪᓗᒍ 

ᓄᓕᐊᑯᓗᐊ ᐊᑯᓂ  

ᒐᕙᒪᒃᑯᓐᓂᑦ ᓴᓇᓕᕐᒪᑦ. ᑐᓐᖓᓱᒋᑦᑎ, ᖁᕕᐊᓇᖅ 

ᑕᑯᒐᔅᓯ, ᖁᕕᐊᓇᖅ ᑕᑯᒐᔅᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᕐᖏᓛᒃ 

ᐅᐱᒍᓱᑦᑎᐊᕐᒥᒐᒪ. ᐅᐱᒍᓱᒃᖢᖓᓗ ᐊᒻᒪᓗ 

ᐃᓕᑕᖅᓯᔪᒪᓪᓗᖓ ᓄᓇᕗᒻᒥᑦ 

ᐊᑯᓂᐅᓛᒻᒪᕆᐅᖅᑰᖅᑐᖅ ᓇᓂᑐᐃᓐᓇᖅ 

ᐊᖓᔪᖅᑳᒧᑦ ᑐᖏᓕᐅᓯᒪᔪᖅ, ᐃᒻᒪᖃ 

ᓄᓇᕐᔪᐊᓕᒫᒥᑦ ᐊᑯᓂᐅᓛᖑᖅᑰᖅᑐᖅ. ᑖᓐᓇ 

ᖃᐅᔨᒪᑦᓯᐊᖅᑕᕗᑦ ᔭᐃᒥᓯ ᐃᑦᑐᓗᒃ, ᑖᓐᓇ 

ᑕᐃᒪᓐᖓᓕᒫᖅ ᖃᐅᔨᒪᓕᕋᒃᑯ ᐃᓄᖕᓂᒃ 

ᑭᒡᒐᖅᑐᐃᓇᓱᐃᓐᓇᕐᒪᑦ, ᑭᒡᒐᖅᑐᐃᓐᓇᕐᒪᑦ, 

ᐃᓐᓇᕈᖅᐸᓪᓕᐊᖅᑰᔨᑦᑕᕋᓂ. 

 

>>ᐃᓪᓚᖅᑐᑦ 

 

ᐃᓛᒃ ᖁᕕᐊᓇᖅ. ᑖᓐᓇ ᐅᐱᒋᕐᔪᐊᖅᑕᕋ 

ᓇᓂᑐᐃᓐᓇᖅ ᓄᓇᕗᒻᒥᐅᑕᓕᒫᓄᑦ 

ᖃᐅᔨᒪᔭᐅᓕᖅᑐᖅ. ᑕᐃᒪᓐᖓᑦ ᑕᒪᓐᓇ ᐃᓄᐃᑦ 

ᑎᒥᖁᑎᖓᑦ ᓴᖅᑭᑕᐅᓚᐅᖅᑎᓪᓗᒍ 

ᑐᒡᓕᕆᔭᐅᖏᓐᓇᖅᑐᖅ ᐃᒪᓐᓇ ᖃᖓᓕᒫᖅ, ᑖᓐᓇ 

ᐊᒃᓱᐊᓗᒃ ᐅᐱᓐᓇᕐᒪᑦ ᑕᐅᕗᖓᓕᒫᖅ 

ᐊᔪᙱᓐᓂᖓᓂᒃ ᐊᑐᐃᓐᓇᖅᑐᖅ.  

 

ᐊᒻᒪᓗ ᑖᓐᓇ ᒪᒃᑯᖕᓂᖅᓴᐅᔫᒐᓗᐊᖅ ᐹᓪ 

ᖃᑉᓗᑦᓯᐊᖅ ᐃᕐᖓᐅᑦ, ᑖᓐᓇᑦᑕᐅᖅ ᐊᑯᓂᐊᓗᒃ 

ᓄᓇᕗᑦ ᑐᙵᕕᒃᑯᓐᓂᑦ ᐱᓕᕆᖃᑦᑕᖅᓯᒪᓕᕐᒪᑦ 

ᖃᐅᔨᒪᑦᑎᐊᖅᑰᖅᑕᕗᑦ ᑕᒪᑦᑕ. ᑏᕖᖃᑦᑕᕈᑦᑕ ᑕᐃᒪ  

ᓴᖅᑭᓚᐅᓲᖑᕗᖅ ᓱᓕ ᓵᓐᑎᑲᓛᓯᙳᐊᖑᓪᓗᓂ.  

 

>>ᐃᒡᓚᕐᒃᑐᑦ 

 

ᑕᒪᓐᓇ ᐅᐱᒋᑦᑎᐊᕐᒥᒐᒃᑯ, ᐱᖃᓐᓇᕆᑦᑎᐊᖅᖢᒍᓗ 

ᑖᓐᓇ ᐃᒡᓗᓕᖕᒥᐅᑕᒃᓴᔭᓪᓚᕆᐅᖕᒪᑦ ᑕᒫᓂ ᐊᑯᓂ 

ᐃᖃᓗᖕᓂᑦ ᓄᓇᖃᓕᖅᑐᖅ.  

 

ᑖᒃᑯᐊ ᐅᐱᒋᓗᑎᒍᓪᓗ ᖁᔭᓐᓇᒦᖃᑎᒋᔪᒪᕙᔅᓯ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅ 

ᖃᒥᙳᐊᖅ. ᒥᔅᑐ  

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᑉᓛᒃᑰᑦᓯᐊᖅᐸᒃᑲ.  

 

(ᑐᓵᔨᑎᒍᑦ) ᐅᓪᓛᖅ ᐃᓕᓴᖅᓯᔪᒪᔪᖓ ᑕᕝᕙᓂ 

ᐅᖃᖅᑏ, ᐃᖅᑲᓇᐃᔭᖅᓯᒪᔪᓂᒃ ᐊᕐᕌᒍᓂᒃ 30-ᓄᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗᑦᑕᐅᖅ 

ᓄᓇᑦᑎᐊᕐᒧᓪᓗ, ᓄᓇᕗᙳᓚᐅᖅᓯᒪᖕᒪᑦ 30-ᓄᑦ 

ᐊᕐᕌᒍᓄᑦ ᑭᓯᐊᓂ ᒪᕐᕉᓐᓄᑦ ᓄᓇᑦᑎᐊᕐᒥ 

ᓄᓇᕗᒻᒥᓗ ᐃᖅᑲᓇᐃᔭᖅᑐᒋᑦ ᑲᑎᙵᔪᑦ. ᒥᔅ 

ᐊᕐᓇᒃᑲᖅ ᐅᖃᖅᑲᐅᖕᒪᑦ ᖁᔭᒋᑦᑎᐊᖅᐸᕗᑦ 

ᐊᖏᖅᓯᒪᑦᑎᐊᕋᔅᓯ ᐃᖅᑲᓇᐃᔭᑦᑎᐊᖃᑦᑕᖅᓯᒪᒐᔅᓯ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ 

ᓂᓪᓕᐊᓗᐊᙱᒃᑲᓗᐊᖅᑐᒍᑦ ᖁᔭᓕᑦᑎᐊᖃᑦᑕᖅᑐᒍᑦ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ. 

ᐅᑯᐊ ᑕᐃᕕᑦ ᐊᖁᐊᖅ, ᑕᒫᓂ ᐊᐅᓚᑦᑎᔨᒃᑯᑦ 

ᐱᓕᕆᕕᖓᓐᓂᑦ ᐃᖅᑲᓇᐃᔭᖅᑐᖅ ᓯᕗᓕᖅᑎ. 

ᖁᔭᓐᓇᒦᒃ, ᑕᐃᕕᑦ.  

 

>>ᐸᑦᑕᑐᖅᑐᑦ 

 

ᐱᖃᑖ ᑖᓖᓐ ᓄᕿᙵᖅ. ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᕐᕌᒍᓄᑦ 30-ᓄᑦ  

ᐃᖅᑲᓇᐃᔭᖅᓯᒪᓕᖅᑐᖅ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑭᖑᓪᓕᖅᐹᖓ ᐅᐃᓂ ᓯᐅᑎ’ᓈᖅ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᖅ 

ᐊᕐᕌᒍᓄᑦ 30-ᓄᑦ.  

 

>>ᐸᑦᑕᑐᖅᑐᑦ 

 

ᐃᓘᓐᓇᑎᒃ ᐅᐱᒋᔪᒪᑦᑎᐊᖅᑕᒃᑲ, ᐊᕐᕌᒍᓄᑦ 

ᐅᓄᖅᑐᓄᑦ ᐃᖅᑲᓇᐃᔭᕐᔪᐊᖅᓯᒪᖕᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑕᐅᔪᓪᓗ  ᐅᖅᓱᖅᑑᒥᐅᓪᓗ.  

 

ᐅᓪᓗᒥ ᓂᑯᕕᑦᑐᖓ ᒪᕐᕉᖕᓂᒃ ᐃᓕᓴᖅᓯᔪᒪᓪᓗᖓ 

ᐃᓚᖓᑦ ᑕᐃᕕᑦ ᐋᖁᐊᖅ ᓄᑲᕋ 

ᐃᓕᓴᕆᔭᐅᑲᑕᖕᒪᑦ ᐊᕐᕌᒍᓄᑦ 30-ᓄᑦ 

ᐃᖅᑲᓇᐃᔭᖅᓯᒪᓕᕐᒪᑦ ᐊᒻᒪᑦᑕᐅᖅ ᐊᕐᕌᒍᓄᑦ 

ᖁᓕᓄᑦ ᓱᓕ ᑎᑭᓚᐅᙱᑦᑐᖓ 

ᒐᕙᒪᒃᑯᓐᓃᑎᓪᓗᖓ.  

 

>>ᐃᒡᓚᕐᒃᑐᑦ 

 

ᑖᓐᓇ ᓄᑲᕋ ᐃᓕᓴᕆᑦᑎᐊᖅᐸᕋ ᒪᓕᒐᓕᐅᕐᕕᖕᒧᑦ 

ᑐᙵᓱᒋᑦ.  

 

ᐊᒻᒪᓗᑦᑕᐅᖅ ᑕᐃᓐᓇ ᐊᑯᓂᐊᓗᒃ 

ᓂᕈᐊᖅᑕᐅᓯᒪᖃᑦᑕᖅᑐᖅ ᐃᓄᖕᓂᒡᓗ 

ᑭᒡᒐᖅᑐᐃᑦᑎᐊᖅᖢᓂ 

ᐃᓕᓴᕆᔭᐅᓯᒪᓕᕇᖅᑑᒐᓗᐊᖅ ᑭᓯᐊᓂ 

ᐊᓕᐊᓇᐃᒍᓱᑦᑎᐊᖅᑐᖓ ᓄᓕᐊᒪ ᐃᓚᒋᖕᒪᒍ ᒥᔅᑕ  

ᔭᐃᒻᔅ ᐃᑦᑐᓗᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖃᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᔭᐅᖅᑲᐅᔫᒐᓗᐊᖅ ᐅᓇ ᑭᓕᐅᕋᓐᔅ ᓯᓈᑦ 

ᐅᓂᒃᑳᕈᒪᓪᓗᖓ ᑏᕖᒃᑯᑦ ᖃᐅᔨᒪᔭᐅᑦᑎᐊᖅᑐᖅ 

ᐊᒥᐊᓕᑲᓐ ᓄᓇᖓᓂ ᐅᐊᕈ ᕌᐳᑦᔅ ᕆᑦᓱᑦ ᕌᐳᑦᔅ 

ᐃᕐᓂᖓ ᐃᖃᓗᖕᓄᑦ ᑎᑭᓐᓂᐊᓕᕐᒪᑦ 

ᓯᓂᒃᑕᕐᕕᓗᒃᑖᑦᑎᐊᓪᓗ ᐃᖃᓗᖕᓂ 

ᑕᑖᖅᑐᐊᓗᓪᓗᑎᒃ. ᑭᓕᐅᕋᓐᔅ ᓯᓈᑦ ᑕᓚᕗᕋᒃᑯ 

ᐊᑐᖏᑦᑐᓂᒃ ᐃᒡᓗᖃᖏᒃᑲᓗᐊᖅᐱᓰ? 

ᐃᑲᔪᑲᐅᑎᒋᓚᐅᖅᓯᒪᖕᒪᑦ ᖁᔭᓐᓇᒦᒃ, ᑭᓕᐅᕋᓐᔅ 

ᓯᓈᑦ.  

 

>>ᐸᒃᑕᑐᖅᑐᑦ 

 

ᐅᖃᕈᒪᔪᖓᓕ ᑭᓕᐅᕋᓐᔅ ᑐᙵᓇᑦᑎᐊᖅᑐᖅ.  

(ᑐᓵᔨᑎᒍᑦ) ᑐᙵᓇᐅᓐᓇᐃᔭᖅᑎᐊᖅᑐᖅ ᐊᒃᓱᐊᓗᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᖅᓯᒍᒪᔪᖓ 

ᐃᓕᑕᕆᔭᐅᖅᑲᐅᔫᒐᓗᐊᖅ ᕕᓂ ᓰᑏ’ᓈᖅ ᐊᒻᒪᓗ 

ᕌᐳᑦ ᓰᑏ’ᓈᖅ, ᕌᐳᑦ ᓰᑏ’ᓈᖅ. ᐃᓱᒪᒋᓯᒪᔭᕋ 

ᓈᓴᐅᑎᓕᕆᔪᓐᓇᕐᓂᖅᐹᖅᑐᖅ. ᑭᓯᐊᓂᓕ 

ᖃᐅᔨᒪᔪᖓ ᐅᐃᓂᐅᑉ ᐊᑖᑕᖓ ᑕᐅᑐᖏᑦᑑᖕᒪᑦ 

ᒫᑎᐅ ᑯᓇᓐᓇᖅ, ᖁᔭᓐᓇᒦᒃ, ᐃᑲᔪᐃᓐᓇᖅᐸᒃᑲᔅᓯᐅᒃ 

ᐃᓐᓇᕆᒐᑦᑎᒍ ᑕᐅᑐᙱᑎᓪᓗᒍ.  

 

ᑖᓐᓇᑦᑕᐅᖅ ᓯᕗᓪᓕᖅᐸᐅᑎᓐᓇᔭᖅᑲᐅᔭᕋᓗᐊᕋ 

ᔭᐃᒻᔅ ᐃᑦᑐᓗᒃ ᑐᖏᓕᕆᓯᒪᒐᒃᑯ ᐊᑖᑕᒪ 

ᐅᖃᐅᑎᓯᒪᓚᐅᕐᒫᖓ ᓈᓚᑦᑕᕐᓚᒍᒎᖅ ᑐᓄᖓᓂ 

ᓂᕈᐊᖅᑕᐅᒐᒪ. ᐊᔅᓱᐃᓛᒃ ᐊᖏᔪᖅᑳᙳᕋᒪ 

ᐊᔪᓚᐅᖅᓯᒪᒐᒪ ᑕᓚᕘᑎᕈᓗᖕᓂᒃ ᑎᑎᕋᕐᓂ. ᔭᐃᒻᔅ 

ᐊᐱᕆᖦᖤᖅᐸᕋ ᐊᑖᑕᒪ ᐅᖃᐅᑎᓯᒪᖕᒪᖓ 

ᓈᓚᒃᐸᒡᓚᒍᒎᖅ. ᔭᐃᒻᔅ, ᐅᑯᐊ ᖃᓄᖅ  

ᐱᓕᕆᔭᐅᓲᑦ? ᖃᐅᔨᔪᒫᕐᒥᔪᑎᑦ (ᐃᔪᖅᑐᖅ).  

 

>>ᐃᒡᓚᕐᒃᑐᑦ 

 

ᕿᕕᐊᓴᖅᐳᖓ ᕋᐃᒪᓐ ᓂᖏᐅᖅᑎᐊᖅ ᑕᓚᕘᑎᓂᒃ 

ᐊᔪᙱᑦᑎᐊᖅᑐᖅ ᔭᐃᒻᔅᓗ ᑎᑎᕋᖅᓯᒪᔪᐊᓗᒃ. 

ᖁᔭᓐᓇᒦᒃ, ᔭᐃᒻᔅ ᐊᒻᒪ ᐹᓪ ᐃᕐᖓᐅᑦ. ᑕᐃᒪ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑐ 

ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᓐᓇᙱᓐᓇᒪ, ᐃᓕᑕᖅᓯᓂᐊᓕᑕᐃᓐᓇᕋᒪ 

ᖁᕕᐊᓱᒃᑯᖓ ᑖᒻᓇ ᐃᓕᑕᕆᔪᒪᔭᕋ 

ᐃᓕᑕᕆᔭᐅᓵᖅᓯᒪᔪᖅ ᔭᐃᒻᔅ ᐃᑦᑐᓗᒃ, ᐃᓅᕼᐃᐊ 

ᓇᐃᑦᑑᑎᓪᓗᒍ ᐅᖃᐅᕼᐃᕆᓂᐊᖅᐸᕋ.  

 

76-ᖑᑎᓪᓗᒍ ᑕᓗᕐᔪᐊᓄᑦ ᓅᕼᐃᒪᓕᕋᑉᑕ ᑯᐊᐸᓂᒃ 

ᐊᓪᓚᑦᑎᐅᓪᓗᓂ ᐊᐅᓚᑦᑎᔪᖅ ᓯᕗᓪᓕᖅᐹᖑᑎᓪᓗᒍ 

ᑯᐊᐸᖓ ᐅᑭᐅᑉ ᐃᓛᓂ ᐊᖓᔪᖅᑳᒧᑦ ᕼᐊᒻᒪᓚᒧᑦ 

ᓅᑕᐅᔪᖅ. ᐅᑭᐅᑦ ᖃᑉᕼᐃᐅᓕᖅᑎᓪᓗᒋᑭᐊᖅ 

ᓄᓇᕗᑦ ᑐᙵᕕᒃ ᑎᒥᖓᓄᑦ ᓅᑉᐳᖅ. 

 

ᑕᐃᒪᙵᑦ ᑕᐃᑲᓂ ᑲᑎᒪᔨᐅᓕᖅᖢᓂ, ᑕᖃᔪᐃᑦᑐᖅ. 

ᓄᓇ ᑎᑭᑕᐃᓐᓇᖅᖢᒍ ᐃᖃᓗᓕᐊᖏᓗᐊᖅᑎᓪᓗᒋᑦ 

ᑕᑯᓪᓗᒍ ᑎᒎᑎᒡᓗᒍ ᓂᕆᖅᑯᔨᔪᖅ, ᓂᕆᖅᑯᔨᔪᖅ, 

ᓂᕆᖅᑯᔨᔪᖅ ᑐᙵᓇᕐᒪᕆᑦᑐᖅ ᔭᐃᒻᔅ ᐃᑦᑐᓗᒃ 

ᑕᖃᔪᐃᑉᑐᖅ ᑕᐃᑉᓱᒧᖓ ᐃᓅᖃᑎᒥᓂᒃ 

ᐃᑲᔪᕋᓱᐊᖅᑕᒥᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᒃᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ.  

ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. (ᑐᓵᔨᑎᒍᑦ) 

ᒪᒥᐊᑉᐳᖓ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᒪᒥᐊᓐᓂᕆᔭᐃᑦ ᑎᒍᑦᑎᐊᖅᐸᕋ.  

 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ 

ᐃᓕᓴᕆᔭᐅᓚᐅᙱᑦᑐᒥᒃ ᐃᓕᓴᖅᓯᔪᒪᓪᓗᖓ 

ᑕᕝᕙᓂ ᐊᖓᔪᖅᑳᖓᑦ ᐃᖅᑲᓇᐃᔭᖅᑐᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓃᖃᑕᐅᔪᖅ 

ᐃᓕᓴᕆᔭᐅᓯᒪᔪᐃᑦᑑᔫᒐᓗᐊᖅ ᐃᓕᓴᕆᔪᒪᔭᕋ ᐊᐃᒥ 

ᐸᐅᕗᕐ ᑕᕝᕗᖓ ᒪᓕᒐᓕᐅᕐᕕᖕᒧᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐅᖃᐅᓯᖃᕈᒪᓪᓗᖓ 

ᓂᓪᓕᐅᑎᒋᔭᐅᖅᑲᐅᔪᓂᑦ ᑲᖏᖅᖠᓂᕐᒧᑦ ᑭᓕᐅᕋᓐᔅ 

ᓯᓈ ᐱᔾᔪᑎᒋᓪᓗᒍ. ᑖᓐᓇ ᑭᓕᐅᕋᓐᔅ 

ᖃᐅᔨᕙᓪᓕᐊᓪᓗᖓ ᐊᕐᕌᒍᑦ ᐊᓂᒍᖅᐸᓪᓕᐊᓪᓗᑎᒃ 

ᐊᔾᔨᒌᙱᑦᑐᓄᓪᓗ ᑲᑎᒪᔭᖅᑐᖃᖅᑕᖅᖢᓄᒃ ᑖᓐᓇ 

ᐅᖃᒃᑲᓐᓂᑐᐃᓐᓇᕈᒪᓪᓗ ᒥᔅ ᑕᐅᑐᙱᐅᑉ 

ᐅᖃᐅᓯᖓ ᐊᒃᓱᐊᓗᒃ  

ᐃᓄᒃᑎᐊᕙᐅᖕᒪᑦ. ᖁᔭᓐᓇᒦᕈᒪᕙᒋᑦ ᑭᓕᐅᕋᓐᔅ 

ᐊᒃᓱᐊᓗᒃ ᐃᑲᔪᖃᑦᑕᕋᕕᑦ ᐊᑭᓕᖅᓱᖅᑕᐅᙱᖦᖢᑎᑦ 

ᐱᓕᕆᖃᑦᑕᕋᕕᑦ ᓄᓇᕗᓕᒫᒥ. 

 

ᐊᒻᒪᓗ, ᐅᖃᖅᑏ, ᑭᖑᓪᓕᖅᐹᒥᒃ ᐃᓕᓴᖅᓯᔪᒪᓪᓗᖓ 

ᑕᕝᕙᓂ ᓂᕈᐊᖅᑎᒋᓯᒪᔭᕋ ᑕᒫᓂ 

ᓂᕈᐊᖅᑕᐅᖁᑎᒋᔭᕋ ᐊᒃᓱᓪᓕ ᒥᔅ ᐊᕐᓇᒃᑲᖅᑎᑐᑦ.  

 

>>ᐃᒡᓚᕐᒃᑐᑦ 

 

ᑕᐃᒪᓐᓇ ᐃᓕᓴᕆᑦᑎᐊᖅᑐᒋᔪᓐᓇᙱᑕᕋᓗᐊᕋ 

ᑭᓯᐊᓂ ᑖᓖᓐ ᑖᓖᓐ-ᓚᓯᒪᙱᒃᑲᓗᐊᖅᑐᖓ.  

>>ᐃᒡᓚᕐᒃᑐᑦ 

 

ᑭᓯᐊᓂᓕ ᐅᖃᕈᒪᓪᓗᖓ ᐃᑲᔪᖃᑦᑕᖅᓯᒪᖕᒪᑦ 

ᐊᑯᓂᐊᓗᒃ ᐃᑉᐱᒋᔭᐅᔪᓐᓇᕐᓂᐊᖅᑐᓂᒃ 

ᐊᒻᒪᓗᑦᑕᐅᖅ ᐃᓕᓴᕆᔪᒪᓪᓗᒍ 

ᓂᔾᔭᐅᔾᔪᓯᓕᕆᓂᕐᒧᑦ ᑕᕝᕗᖓ ᐊᒃᓱᐊᓗᒃ 

ᐃᑲᔪᖃᑦᑕᕋᕕᑦ.  

 

>>ᐸᒃᑕᑐᖅᑐᑦ  

 

ᐃᓚᖓᑦ ᒪᓕᒐᓕᐅᖅᑎ: ᐄ! 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ) 

ᓂᔾᔭᐅᔾᔪᓯᓕᕆᖃᑦᑕᖅᑐᓄᑦ 

ᐃᒃᐱᒋᔭᐅᖃᑦᑕᕐᓂᐊᖅᑐᖅ ᐊᑯᓂᐊᓗᒃ ᑖᓐᓇ 

ᐊᕐᕌᒎᒐᓴᓄᑦ ᐳᐃᒍᖅᑕᐅᙱᓪᓗᓂ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᕈᒪᑐᐃᓐᓇᕋᑖᕐᒥᔪᖓ 

ᐅᐱᖅᑲᓚᐅᕋᒪ ᐄᐳᕈᓪᒥ ᑲᖏᖅᓯᓂᒥ ᑲᑎᒪᓚᐅᕋᑦᑕ 

ᑕᐃᒃᑯᐊ ᑳᑦᑕᐃᓕᒪᓂᖅ ᐊᔪᖅᓴᓗᐊᕐᔭᐃᑎᑦᑎᓂᕐᒧᑦ, 

ᓄᓇᕗᑦ ᑐᙵᕕᒃ ᑎᒥᖓ ᓱᓕ ᐋᑐᕚᒥ 

ᐊᓪᓚᕝᕕᑖᓚᐅᖅᑎᓐᓇᑕ ᐃᖅᑲᓇᐃᔭᖅᑎᐅᖃᑦᑕᔪᒐᒪ 

ᑲᒪᔨᐅᓱᑦᓴᐅᑎᓪᓗᒍ ᓱᓕ ᔭᐃᒥᓯ ᐃᑦᑐᓗᒃ. 

ᐅᐱᖅᑲᓗᐊᖅᑐᖓ ᑲᑎᒪᖃᑎᒋᔪᓐᓇᓚᐅᕋᑦᑕ 

ᐃᑦᓯᕚᖃᑎᒌᓪᓗᑕ ᑲᖏᖅᓯᓂᕐᒥ. ᖁᔭᓐᓇᒦᒃ, ᑖᓐᓇ 

ᓇᓗᓇᙱ ᓂᐱᐅᖃᑦᑕᓚᐅᕐᖓᑦ ᖃᓄᖅ 

ᑳᑦᑕᐃᓕᓂᕆᓂᐅᑉ ᒥᑦᓵᓄᑦ ᐋᔩᖃᑎᒌᖃᑦᑕᑎᓪᓗᑕ. 

ᑐᙵᓱᒋᑦ ᔭᐃᒥᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᓕᓴᕆᔭᐅᔭᕇᖅᓯᒪᓕᖅᑑᒐᓗᐊᑦ ᖃᐅᔨᒪᔪᖓ 

ᑭᓯᐊᓂᓕ ᐃᖅᑲᓇᐃᔭᖃᑎᒋᓚᐅᖅᓯᒪᒐᒃᑯ ᒥᔅᑕ 

ᐃᑦᑐᓗᒃ. ᓄᓇᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓪᓗᖓ 

ᐃᖃᓗᒃᑑᑦᑎᐊᕐᒥ. ᐃᑦᑐᓗᒃ ᓄᓇᕗᒥᐅᓄᑦ ᐊᒃᓱᐊᓗᒃ 

ᐃᑲᔪᖅᓯᒪᖕᒪᑦ ᑐᙵᓱᑦᑎᐊᖁᔭᕋ ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᖅᑰᕋᒪ.  

 

ᒥᔅᑕ ᐃᑦᑐᓗᒃ, ᒥᔅᑕ ᓰᑎ’ᓈᖅ ᐊᐃᑉᐸᐃᓪᓗ, ᒥᔅᑕ 

ᓯᓈᑦ, ᒥᔅ ᓄᕿᙵᖅ, ᒥᔅᑕ ᐋᖁᐊᖅ, ᑐᙵᓱᒋᑦᑎ. 

ᑖᒃᑯᐊᓗ ᐅᕙᓃᑦᑐᑦ ᑕᒪᕐᒥᒃ ᑲᑎᒪᕕᐅᑉ ᐃᓗᐊᓄᑦ 

ᖃᐃᓯᒪᔪᑦ. ᑖᒃᑯᐊ ᒪᓕᒐᓕᐅᖅᑎᖃᑎᒃᑲ 

ᑭᒡᒐᖅᑐᕐᓗᒋᑦ ᓄᓇᕗᒻᒥᐅᓪᓗ ᑭᒡᒐᖅᑐᕐᓗᒋᑦ 

ᖁᔭᓐᓇᒦᖑᔪᓯ ᐱᔨᑦᑎᕋᕋᔅᓯ ᓄᓇᕗᒻᒥᐅᓄᑦ. 

ᑕᒪᑦᑕᑦᑎᐊᖅ ᐱᒃᑯᒍᓱᒃᐳᒍᑦ ᐃᓕᔅᓯᓐᓂᒃ 

ᐱᓕᕆᐊᕆᓯᒪᔭᔅᓯᓐᓂᒃ ᓂᕈᐊᖅᑕᐅᓯᒪᓂᒃᑯᑦ 

ᐃᖅᑲᓇᐃᔭᕐᓂᓐᑯᓪᓘᓐᓃᑦ ᓄᓇᓕᖕᓄᓪᓗ  

ᐊᑭᓕᖅᓱᖅᑕᐅᓇᓯ ᐃᑲᔪᖃᑦᑕᕐᓂᓯᒍᑦ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᑲᔪᓯᓚᐅᖅᑕ. 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 190 - 5(2): ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᑐᖅᑐᐊᕈᑎᑦ ᐊᑭᖏᑦ 

(ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒡᓗᓕᒑᕐᔪᖕᒥᐅᑕᐃᑦ ᐃᓐᓇᕆᔭᖅᐳᑦ ᓕᐅᓂ ᑐᐳᓕᒃ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑉᓛᒃᑰᖅᐸᒋᑦ ᐱᑦᑕᐅᓵᖅ ᐊᒻᒪ ᐊᓚᐃᖓᖅ ᑐᓵᒃᐸᑦ 

ᖁᔭᓐᓇᒦᒃ, ᑕᒪᕐᒥᓗᒃᑖᖅ.  
 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ 

ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᒥᓂᔅᑕᕆᔭᐅᔪᒧᑦ.  

ᐋᒃᑲ, ᐅᓇ ᒥᓂᔅᑕᐅᓕᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒋᔭᑦᑎᓐᓄᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. 
 

ᑖᓐᓇ ᒥᓂᔅᑕ ᖃᐅᔨᒪᑦᑎᐊᕐᒪᑦ ᑖᓐᓇ ᐊᑐᖅᑕᐅᔪᖅ 

ᐃᓄᐃᑦ ᐃᒡᓗᖁᑎᖏᓐᓄᑦ ᐊᑭᓕᖅᑐᖅᑕᐅᓂᖓ 

ᐋᖅᑭᒃᑕᐅᓚᐅᕐᒪᑦ ᐅᑭᐅᒃᓵᖑᑎᓪᓗᒍ 2013 

ᑕᓪᓕᒪᐅᓕᖅᑐᑦ ᐅᑭᐅᑦ ᐱᓂᐊᓂᒃᑐᑦ. ᑖᓐᓇ 

ᐊᑭᓕᖅᑐᐃᓂᖅ ᐃᒡᓗᓂᒃ ᑐᙵᕝᕕᖃᕐᒪᑦ 

ᑮᓇᐅᔭᓕᐊᕆᔭᐅᔪᖅ ᐊᒻᒪᓗ ᖃᓄᖅ ᐊᑦᑎᒋᔪᒧᑦ 

ᐃᒡᓗᖃᕐᒪᖔᒃ.  
 

ᑕᐃᒪᓕ ᑕᕝᕙᓂ ᐅᖃᖅᓯᒪᑦᑎᐊᕐᒪᑕ 

ᓇᐃᓴᐅᑎᖃᖅᑐᒥᑦ 12 ᖃᓄᖅ ᐃᒡᓗᐃᑦ 

ᐱᓕᕆᕝᕕᐅᓂᐊᕐᒪᖔᑕ ᐊᒻᒪ ᐃᒪᓐᓇᐃᓕᓯᒪᖕᒪᑦ 

ᐅᖃᖅᐳᖓ ᕿᒥᕐᕈᐊᕐᓂᐊᖅᑐᒎᖅ ᐱᐅᓂᖅᐹᕐᒥᑦ 

ᐊᑐᖅᑕᐅᔪᓐᓴᖅᑐᓂ ᑕᒪᒃᑯᓄᖓ ᐃᒡᓗᓄᑦ 

ᐊᑐᖅᑕᐅᔪᓄᑦ ᐆᒃᑑᑎᒋᓗᒍ ᑕᒪᓐᓇ ᐊᑭᓕᖅᑐᐃᓂᖅ 

ᐃᒡᓗᓄᑦ ᑮᓇᐅᔭᓕᐊᕆᐅᔪᖅ ᒪᓕᒃᖢᒍ. 

ᓇᓗᓇᐃᕈᓐᓇᖅᑳ ᒥᓂᔅᑕ ᐅᓪᓗᒥ ᖃᓄᖅ ᑖᓐᓇ 

ᕿᒥᕐᕈᐊᖅᑕᐅᓯᒪᓕᕐᒪᖔᑦ ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓂᒃ, 

ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᑯᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᖁᔭᓐᓇᒦᒡᓗ ᑖᑉᓱᒥᖓ 

ᕿᒥᕐᕈᐊᖅᑕᐅᔪᒥᑦ ᐅᖃᐅᓯᖃᕋᕕᑦ. ᑕᒪᓐᓇᐃᓛ 

ᐃᒡᓗᓕᕆᓂᒻᒧᑦ ᐃᒡᓗᐃᑦ ᐊᑭᖏᑦᑕ ᒥᒃᓵᓄᑦ 

ᕿᒥᕐᕈᐊᖅᑕᐅᓂᕆᔭᖓ 

ᐋᖅᑭᒋᐊᖅᑕᐅᔭᕆᐊᖃᓂᕆᔭᖏᓪᓗ 

ᓄᖅᑲᕈᓐᓇᖏᒻᒪᑕ 

ᐋᖅᑭᐅᒪᓂᖅᐹᖑᔪᓐᓇᖅᑐᒥᖏᓛᖅ ᕿᓂᕐᒪᑕ 

ᑕᒪᓐᓇ ᑲᔪᓯᑦᑎᖅᑐᖅ ᐊᒻᒪ ᐊᓯᔾᔨᕆᐊᖃᕋᔭᕐᓂᖅᐸᑦ 

ᐋᖅᑭᒋᐊᕐᓂᖅᑕᖃᕆᐊᖃᕐᓂᖅᐸᓪᓗ ᓇᓗᓇᖏᑦᑐᖅ 

ᑕᒪᓐᓇ ᑕᑯᓂᐊᖅᑕᕗᑦ ᑖᒃᑯᓇᓂ ᑕᖅᑭᓂ ᖃᐃᔪᓂᑦ 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ  

ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍ) 

ᐅᐃᒍᐊ 9 ᑕᕝᕙᓂ ᐃᒡᓗᓕᕆᔨᕐᔪᐊᒃᑯᓐᓂ 

ᐃᒡᓗᓕᒫᑦ ᐊᑐᖅᑐᐊᕐᓂᕐᒧᑦ ᐅᖃᓕᒫᒐᑦ 

ᓇᓗᓇᐃᔭᐃᓯᒪᒻᒪᑦ ᐃᓱᓕᑦᑕᕐᕕᖏᓐᓂᑦ. ᑖᒃᑯᐊ 

ᐅᖃᓕᒫᒐᐃᑦ ᐅᖃᖅᓯᒪᖕᒪᑕ ᐃᔾᔪᐊᕐᓗᒍ. ᑖᓐᓇ 

ᐊᒥᓲᓛᖑᔪᓐᓇᖅᑕᖓ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ ᐊᑐᖅᑐᐊᕐᓂᖅ ᑖᓐᓇ ᖁᑦᑎᓛᖓ 

ᑐᙵᕕᖃᕐᒪᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᐊᑐᖅᑐᐊᕈᑎᖏᓐᓂ 

ᐃᖅᑲᓇᐃᔭᖅᑎᖏᑕ ᐊᑐᖅᑐᐊᕈᑎᖏᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 

ᒪᓕᒐᓕᐅᕐᕕᖕᒥ ᐃᑉᐸᒃᓴᖅ ᒥᓂᔅᑕᐅᓚᐅᖅᑐᖅ 

ᐱᓕᕆᐊᖑᓯᓴᔪᒥᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᕆᔭᖓᓂᑦ ᐱᓪᓗᒍ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓂ. ᐅᖃᕈᓐᓇᖅᐹ ᑖᒃᑯᐊ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕆᕚᑦ ᒫᓐᓇᐅᔪᖅ 

ᐃᓱᓕᑦᑕᕐᓂᖏᓐᓂ ᑭᒃᑯᑐᐃᓐᓇᐃᑦ ᐃᒡᓗᖏᑦ 

ᐃᒪᓐᓇ ᑐᕌᒐᖃᕐᓗᑎᒃ ᐊᑭᑐᓗᐊᖏᑦᑐᒥᒃ 

ᓄᓇᖃᖅᑎᐅᔪᓄᑦ ᒪᑯᓄᖓ 

ᑮᓇᐅᔭᓕᐅᖏᓐᓂᖅᓴᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᖅᑎᐅᖃᑎᒐᓗ 

ᖁᔭᒋᕙᕋ ᐊᐃᖅᑯᑎᖓᓐᓄᑦ. ᐃᓱᒪᕗᖓ 

ᐅᓄᖅᑑᖅᑰᕐᒪᑕ ᑕᑯᓇᖃᑦᑕᖅᑕᕗᑦ ᒪᑯᐊ 

ᐊᑐᖅᑐᐊᕐᓂᕐᒧᑦ ᐊᑭᓕᖅᓱᐃᓃᑦ ᑕᑯᓐᓇᓕᕌᖓᑦᑎᒍ. 

ᐃᒪᓐᓇᓗ ᐊᑭᓕᖅᓱᒐᒃᓴᑦᑎᐊᖑᔪᒥᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓗᐊᓂ. 

ᑲᔪᓰᓐᓇᖅᑐᒥᓪᓗ ᓇᐅᑦᑎᖅᓱᐃᓐᓇᖅᑕᕗᑦ ᑕᒪᓐᓇ 

ᐃᓱᐊ ᓇᒦᑦᑕᕆᐊᖃᕐᒫᖔᑦ 

ᐅᖃᐅᑎᓯᒪᑦᑎᐊᕈᒪᑐᐃᓐᓇᖅᑕᕋ 

ᒪᓕᒐᓕᐅᖅᑎᐅᖃᑎᒐ ᓇᐅᑦᑎᖅᓱᐃᓐᓇᕐᓂᐊᖅᑕᕗᑦ 

ᑕᒪᓐᓇ ᐋᖅᑭᒋᐊᒋᐊᖅᐸᓪᓗᒍᓗ ᐱᑕᖃᕆᐊᖃᕌᖓᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᓂ 

ᑕᑯᒃᓴᐅᑦᑎᐊᖅᑐᖅ. ᐃᒡᓗᒥ ᐊᑐᖅᑐᐊᓂᕐᒧᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᐅᑏᑦ ᐊᒥᓱᕈᖅᐸᓪᓕᐊᓂᖏᑦ 

ᒪᓕᒃᑕᐅᔭᕆᐊᖃᓲᑦ ᐅᖃᖅᓯᒪᖕᒪᑦ ᐊᑕᐅᓯᕐᒥᒃ 

ᐱᖃᕆᐊᖃᖅᐸᑦ $1,140 ᒪᕐᕉᓐᓂᒃ ᖃᕿᐊᖃᖅᐸᑦ 

$1,466 ᐅᕙᓂ ᓇᓗᓇᐃᖅᓯᒪᑦᑎᐊᖅᑐᖅ. 

 

ᑭᓯᐊᓂᓕ, ᐅᖃᖅᑎᑦᑎᔩ, ᓇᓗᓇᐃᕈᒪᔪᖓ 

ᐱᒻᒪᕆᐅᖕᒪᑦ ᑕᒪᒃᑯᐊ ᑮᓇᐅᔭᓕᐅᕐᓂᖅᓴᐃᑦ 

ᐃᓄᐃᑦ ᐃᒡᓗᖏᓐᓃᑦᑐᑦ 

ᐊᑭᓖᑦᑎᐊᖃᑦᑕᕆᐊᖃᖅᑐᑦ. ᐅᓇᑦᑕᐅᖅ 

ᐅᖃᓕᒫᖅᓱᒍ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓂᐊᖅᐴᓚᓯᒪᔪᖅ ᐊᒻᒪ ᐅᖃᖅᓯᒪᔭᖏᓐᓂᒃ 

ᐅᖃᕆᕗᖓ “ᕿᒥᕐᕈᐊᖅᑎᐊᕐᓂᐊᖅᑐᒡᒎᖅ 

ᐋᖅᑭᒃᓱᐃᑦᑎᐊᕐᓗᑎᒃ ᓈᒻᒪᑦᑎᐊᖅᑐᒥᒃ 

ᐊᑐᖅᑐᐊᕐᓂᕐᒧᑦ ᐃᒡᓗᓕᕆᓂᕐᒧᑦ. ᑐᕌᖅᑕᐅᓗᑎᑦ 

ᑮᓇᐅᔭᓕᐅᖅᑐᑦ ᐳᖅᑐᓂᕐᓴᕐᒥᒃ ᐊᑐᖅᑐᐊᖅᑐᓂᒃ 

ᐃᓄᐃᑦ ᐃᒡᓗᖏᓐᓂ.” ᑐᕌᖅᑕᐅᓪᓚᑦᑖᕐᓂᐊᖅᑐᒡᒎᖅ 

ᑕᐃᒃᑯᐊ ᐳᖅᑐᓂᖅᓴᕐᒥᒃ ᐊᑭᓕᖅᑐᐃᔪᑦ. ᐊᒥᓲᓛᓂᑦ 

ᐊᑭᓕᖅᓱᐃᔪᑦ ᐃᓄᐃᑦ ᑭᒃᑯᑐᐃᓐᓇᐃᑦ 

ᐃᒡᓗᖁᑎᖏᓐᓂᑦ (ᑐᓵᔨᑎᒍᑦ) ᐃᓄᐃᑦ 

ᐃᒡᓗᖁᑎᖏᑦ (ᑐᓵᔨᑎᒎᕈᓐᓃᖅᑐᖅ) ᐳᖅᑐᓂᖅᐹᕐᒥᒃ 

ᐃᓄᐃᑦ ᐃᒡᓗᖏᓐᓂ. ᑖᓐᓇᖃᐃ ᒥᓂᔅᑕ 

ᓇᓗᓇᐃᕐᕕᒋᔪᓐᓇᖅᐹᖓ ᖃᓄᖅ ᑕᒪᒃᑯᐊ ᐊᓯᔾᔩᓃᑦ 

ᐃᓂᓪᓚᒃᑕᐅᓂᐊᕐᒪᖔᖏᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᕆᒐᕕᑦ. 

ᐄ, ᑖᒻᓇ ᑎᒃᑯᐊᖅᑎᖅᑕᐃᑦ ᐅᖃᐅᓯᕆᔭᐃᑦ 

ᖃᐅᔨᒪᔭᕗᑦ ᐱᓕᕆᐊᕆᔭᕗᓪᓗ ᑕᒪᓐᓇᐃᓛᒃ. 

ᐃᒡᓗᓕᕆᓂᖅ ᓄᓇᕗᑉ ᐃᓗᐊᓂ ᑕᒡᕘᓇ ᑕᐃᑰᓇ 

ᐅᖃᓕᒫᒃᑯᑦ ᐅᖃᐅᓯᕆᖅᑲᐅᔭᖅᑎᒍᑦ 

ᐱᓕᕆᐊᕆᒐᑉᑎᒍᑦ. ᐊᒻᒪ ᑕᒪᓐᓇ ᖃᓄᖅ 

ᐃᓗᓕᖏᑦ ᐃᕕᖅᑎᑎᖅᓯᒪᓂᐊᕐᒪᖔᑕ ᓇᐅᒃᑯᓪᓗ 

ᐋᖅᑭᐅᒪᓂᐊᕐᒪᖔᑕ ᑕᒪᒃᑯᐊ ᓇᓗᓇᐃᓂᕐᖏᑦ 

ᐃᓂᓪᓚᒃᐸᓪᓕᐊᓕᕐᒪᑕ. ᐃᓂᓪᓚᒃᐸᑕᓗ  

ᓴᖅᑭᒃᑕᕆᐊᒃᓴᖅ ᑕᕝᕙᓂ ᐊᔪᕐᓇᕐᔮᙱᖦᖢᑎᐅᖕᒪᑦ.  

 

ᑭᓯᐊᓂ ᐄ, ᑖᒃᑯᐊ ᐅᖃᐅᓯᕆᔭᐅᓯᒪᔪᑦ 

ᐊᑭᓕᖅᑐᐃᓂᖅᐹᖑᔪᑦ, ᑮᓇᐅᔭᓕᐅᕐᓂᖅᐹᖑᔪᓪᓗ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᑦ ᖃᓄᖅ ᓈᒻᒪᒃᑲᓗᐊᕐᒪᖔᑕ 

ᐱᓗᐊᓕᙱᒃᑲᓗᐊᕐᒪᖔᑕ 

ᑐᖓᐅᑦᓯᓗᐊᙱᒃᑲᓗᐊᕐᒪᖔᑕ ᑕᒪᒃᑯᐊ 

ᓇᓗᓇᐃᔭᖅᑕᐅᓯᒪᓂᐊᖅᑐᑦ ᑕᒡᕙᓂ ᕿᒥᕐᕈᔭᐅᓂᐅᑉ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 191 - 5(2): ᐋᓐᓂᐊᕕᔨᐊᕈᔾᔨᓂᕐᒧᑦ 

ᐊᑐᐊᒐᖅ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐅᓪᓛᒃᑰᖅᑰᖅᑲᐅᙱᓐᓇᒃᑭᑦ ᓄᓇᖅᑲᑎᒃᑲ 

ᐃᒡᓗᓕᖕᒥᐅᑦ ᐊᒻᒪᓗ ᓄᓇᕗᒻᒥᐅᑕᐃᑦ.  

 

ᐊᐱᖅᑯᑎᒋᔭᕋ ᑖᓐᓇ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 

ᒥᓂᔅᑕᐅᔪᒧᑦ.  

 

ᑕᐃᒪᐃᓛᒃ ᐊᒥᓱᐊᓗᐃᑦ ᒫᓂᓕ ᕿᑭᖅᑖᓗᖕᒥ 

ᑕᒻᒫᖅᑎᕝᕕᒻᒧᐊᖃᑦᑕᕐᒪᑕ ᑕᒪᒃᑯᐊ ᑕᑯᔭᖅᑐᖅᑕᐅᔪᑦ 

ᐅᕝᕙᓘᓐᓃᑦ ᐋᓐᓂᐊᕐᓂᕐᒧᑦ ᐱᔾᔪᑎᖃᖅᖢᑎᒃ 

ᑕᒪᐅᖓ ᐃᖃᓗᓐᓄᐊᖃᑦᑕᕐᒪᑕ. ᑭᓯᐊᓂ ᑎᖕᒥᓲᒃᑯᑦ 

ᑭᓯᐊᓂ ᖃᖓᑕᓲᒃᑯᑦ ᑭᓯᐊᓂ 

ᑕᒪᐅᙵᕐᓗᑎᐅᕙᖕᒪᑕ ᐊᓯᐊᒎᕐᕕᖃᙱᓐᓇᑦᑕ 

ᑕᒫᓂ ᓄᓇᕗᒻᒥ ᐊᒻᒪᓗ ᑎᖕᒥᓲᑦ ᐃᓛᓐᓂ 

ᐊᐅᓪᓚᖅᐸᙱᖦᖢᑎᒃ ᐃᓛᓐᓂᒃ 

ᓈᒻᒪᓈᑐᐃᓐᓇᖅᐸᒃᖢᑎᒃ.  

 

ᐆᒥᖓᓕ ᐊᐱᖅᑯᑎᖃᖅᑐᖓ ᑖᔅᓱᒧᖓ ᒥᓂᔅᑕᒧᑦ. 

ᖃᓄᕆᑦᑐᒥᒃ ᐊᑐᐊᒐᖃᖅᐸᑦ ᑕᒪᒃᑯᐊ 

ᐋᓐᓂᐊᖅᑐᐃᑦ ᐃᖏᕐᕋᔾᔪᑎᖏᑦ ᐱᔾᔪᑎᒋᓪᓗᒋ? 

ᐊᑐᐊᒐᖅᑕᖃᖅᐹ? ᖃᓄᖅ ᓲᕐᓗᒃ ᐃᓚᖏᑦ, ᐅᓇ 

ᐱᔾᔪᑎᖃᓗᐊᖅᑐᖃᐃ ᐊᐱᖅᑯᑎ ᑖᓐᓇ 

ᑐᑭᓯᐅᒪᑦᓯᐊᕐᓂᐊᕐᒪᒍ ᐱᔾᔪᑎᖃᓗᐊᖅᑐᖅ, ᐃᓚᖏᑦ 

ᑕᕝᕙᓂ ᑕᒻᒫᖅᑎᕝᕕᖕᒦᑦᑐᖅ ᐊᑯᓂᒻᒪᕆᒃ 

ᑕᕝᕙᓃᓕᖃᑦᑕᕐᒪᑕ ᑕᑯᔭᐅᕌᓂᒃᑲᓗᐊᖅᖢᑎᒃ 

ᐅᑕᖅᑭᒃᓲᔭᓕᖅᖢᑎᒃ. ᑕᐃᒪᓐᓇᐃᖃᑦᑕᕐᓂᖓ 

ᑕᒪᓐᓇ ᖃᓄᖅ ᐊᑐᐊᒐᖓ 

ᐋᖅᑭᒃᓯᒪᑦᑎᐊᕋᓗᐊᖅᐸ? ᑕᑯᔭᐅᕌᓂᒑᖓᒥᒃ 

ᑕᑯᔭᐅᕝᕕᖓᓂᒃ ᐊᖏᕐᕋᖅᓵᓕᑎᑕᐅᖃᑦᑕᖅᐹᑦ? 

ᐅᕝᕙᓘᕝᕙ ᖃᓄᑭᐊᖅ? ᑖᓐᓇ ᑐᑭᓯᑦᑎᐊᕈᒪᔭᕋ 

ᖃᓄᐃᓕᖓᓪᓚᕆᒃᑲᓗᐊᕐᒪᖔᑦ ᐃᓚᖏᑦ 

ᐅᑕᖅᑭᒃᓲᔭᓕᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ,  

ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᑯᑎᖓ. ᑐᑭᓯᓇᖅᓯᑎᒋᐊᕐᓂᖅ ᐃᓚᖏᑦ 

ᐃᓚᔮᒥᓄᑦ ᓂᐅᕐᕈᖃᔪᒪᓲᖑᖕᒪᑕ ᑭᓯᐊᓂ 

ᐊᐃᑦᑖᖑᒐᓗᐊᖅ ᑕᐃᒪᐃᑦᑑᙱᒻᒪᑦ. ᑕᐃᒪ 

ᐃᓅᓕᓴᖅᑕᐅᔭᖅᑐᖅᓯᒪᔪᑦ ᑕᐃᒪᓐᓇ 

ᖃᖓᑕᓲᖃᕈᓐᓇᖅᓯᑐᐊᕌᖓᑦ ᐊᖏᕐᕋᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᑕᒪᑐᒥᖓ ᑐᑭᓯᒃᑲᓐᓂᐊᕐᔪᖕᒥᒐᑦᑕ. ᑕᐃᒪᐃᓛᒃ 

ᐅᖃᖅᑲᐅᑎᓪᓗᑕ ᐃᓚᖏᑦ ᐊᑯᓂᒻᒪᕆᒃ 

ᐅᑕᖅᑭᓕᖃᑦᑕᕐᒪᑕ ᓄᓇᓖᑦ ᖃᐅᑕᒫᐸᓗᒃ 

ᑎᖕᒥᓲᖅᑕᐅᖃᑦᑕᕐᒪᑕ. ᑎᖕᒥᓲᖅ ᑖᓐᓇ ᐅᕝᕙᓘᓐᓃᑦ 

ᖃᖓᑕᓲᖅ ᓄᓇᒥᖕᓄᑦ ᓲᕐᓗᒃ ᖃᓄᕐᖓᐃ 

ᓈᒻᒪᓈᑦᑎᐊᖃᑦᑕᕋᓗᐊᕐᒪᑕ ᑭᓯᐊᓂ ᐃᓚᖏᑦ 

ᐅᑕᖅᑭᔅᓲᔭᓕᖅᖢᑎᒃ ᐃᓚᖏᑦ ᐃᑲᕐᕋᕐᓘᓐᓃᑦ 

ᐱᐊᓂᓚᐅᖅᑎᓐᓇᒍ ᖃᖓᑕᕆᐊᖃᕋᕕᑦ ᐃᓚᖏᑦ 

ᑐᐊᕕᖅᑐᐊᓘᓕᖅᖢᑎᒃ. ᑕᕝᕙᙵᑦᓴᐃᓐᓇᖅ 

ᐃᓚᖏᑦ ᐅᖃᐅᑎᔭᐅᖦᖤᖅᐳᑦ. ᐃᓚᖏᑦ 

ᐅᑕᖅᑭᑯᑖᖦᖤᖅᐳᑦ. ᐊᔾᔨᒌᑎᑕᐅᙱᓪᓚᕆᖕᒪᑦ 

ᑕᒪᓐᓇ. ᑕᒪᓐᓇ ᕿᒥᕐᕈᐊᑦᑎᐊᒃᑲᓐᓂᕈᓐᓇᖅᐸᐅᒃ? 

ᐅᕝᕙᓘᕝᕙ ᑎᓕᐅᕆᑦᑎᐊᒃᑲᓐᓂᕈᓐᓇᖅᐸᐅᒃ ᑖᓐᓇ 

ᐊᑐᐊᒐᖅ ᒪᓕᑦᑕᐅᑦᑎᐊᒃᑲᓐᓂᕆᐊᖃᕐᓂᖓ 

ᑖᒃᑯᓇᙵᑦ ᐃᖏᕐᕋᔪᓕᕆᔨᒃᑯᓐᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᖃᐅᔨᒪᔪᖓ ᐃᓛᓐᓂᒃᑯᑦ 

ᐱᔭᕇᖅᑕᐅᔭᕌᖓᑦᑕ ᐅᓪᓗᖅ ᐱᒋᐊᓕᓵᖅᑎᓪᓗᒍ 

ᑖᒃᑯᐊ ᖃᖓᑕᓲᖅᑲᑕ ᑕᐃᒫᒃ 

ᖃᖓᑕᓲᖃᕈᓐᓇᖅᓯᑐᐊᕌᖓᑦ ᑕᐃᒪᓐᓇ ᐃᓛᓐᓂ 

ᑐᐊᕕᕐᓇᖅᓯᖃᑦᑕᖅᑐᖅ ᑕᐃᒫᒃ ᐅᖃᕋᑖᕐᒪᑦ 

ᐃᒪᓐᓇᓕ ᐊᒃᓱᕈᖅᑐᒻᒪᕆᐅᖃᑦᑕᖅᑐᒍᑦ ᑕᒪᒃᑯᐊ 

ᐃᓅᓕᓴᖅᑕᐅᔪᑦ ᐊᖏᕐᕋᖅᓯᑐᐊᕌᖓᑕ 

ᐱᔭᕇᖅᑕᐅᑐᐊᕌᖓᒥᒃ ᐊᖏᕐᕋᕈᓐᓇᖁᓪᓗᒋᑦ. 

ᐃᒪᓐᓇ ᑮᓇᐅᔭᖅᑐᕈᑎᑐᐃᓐᓇᕆᖃᑦᑕᕐᓗᒍ 

ᐅᕙᓃᑐᐃᓐᓇᓕᕌᖓᑦᑎᒍᑦ ᑕᐃᒪᓕ 

ᐊᖏᕐᕋᖅᓯᑎᑐᐊᕈᑦᑎᒍᑦ ᑕᒪᓐᓇ ᑮᓇᐅᔭᖅᑎᒍᑦ 

ᐊᑲᐅᔫᒐᓗᐊᖅ ᑭᓯᐊᓂ 

ᐃᒪᓐᓇᐅᑐᐃᓐᓇᕆᐊᖃᕐᒥᖕᒪᑦ  

ᑕᑯᔭᐅᔭᕇᖅᑎᓪᓗᒋᑦ ᐊᖏᕐᕋᕆᐊᖃᖃᑦᑕᕐᒪᑕ.  

 

ᐃᒪᓐᓇ ᐊᒃᓱᕈᖅᑐᒻᒪᕆᐅᖃᑦᑕᖅᑐᒍᑦ ᑕᒪᓐᓇ 

ᑕᐃᒪᐃᓕᐅᖁᓪᓗᒍ. ᐃᓛᓐᓂ  

ᑐᐊᕕᕐᓇᖅᓯᖃᑦᑕᖅᑑᒐᓗᐊᖅ 

ᖃᖓᑕᓲᒃᑯᕕᓕᐊᖅᑐᓂᑦ. ᒪᒥᐊᑉᐳᖓᓗ 

ᑭᓇᑐᐃᓐᓇᕐᒧᑦ ᑕᐃᒪᐃᑦᑐᖃᕐᓂᖅᐸᑦ. 

ᐊᒃᓱᕈᖅᑐᒻᒪᕆᐅᖃᑦᑕᖅᑐᒍᑦ ᐊᖏᕐᕋᖅᑎᓐᓇᓱᒃᖢᒋᑦ 

ᑕᒫᓂ ᐃᓅᓕᓴᖅᑕᐅᔭᕇᕋᖓᑦᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᓐᓂ ᑕᒪᓐᓇ 

ᐃᖏᕐᕋᓂᖅ ᑕᒪᒃᑯᓄᖓ ᐋᓐᓂᐊᖅᑐᓄᑦ ᐃᓛᒃ 

ᑕᒪᐅᙵᐅᓯᒪᔪᓄᑦ ᐃᖃᓗᖕᓄᑦ ᐃᓛᖕᓂ ᐊᒡᓛᑦ 

ᓯᕙᓂᖅ ᓲᕐᓗᒃ ᐋᑐᕚᒥᐅᑕᒥᒃ ᑭᓯᐊᓂ 

ᓯᕙᓂᖅᑕᐅᒐᒥᒃ ᑖᒃᑯᐊ ᐃᖏᕐᕋᔪᓕᕆᔩᑦ ᑖᒃᑯᓄᖓ 

ᑲᒪᔨᓄᑦ ᐱᒋᐊᓕᑕᐃᓐᓇᖃᑦᑕᕐᒪᑕ. ᓲᕐᓗ ᓯᓚᑖᓂ. 

ᐃᓚᖏᑦ ᑖᒃᑯᐊ ᑕᕝᕙᓃᙱᑦᑑᒐᓗᐊᑦ 

ᐅᖓᓯᒃᑐᒦᑦᑐᑦ ᐅᖄᓚᓕᖃᑦᑕᕐᒪᑕ ᑖᑦᓱᒧᖓ 

ᐃᖏᕐᕋᔪᓕᕆᔨᒃᑯᑦ, ᑖᒃᑯᓄᙵᐅᙱᑦᑐᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᑭᓯᐊᓂ ᑖᒃᑯᓄᖓ ᐋᓐᓂᐊᖅᑕᐃᓕᓂᓕᕆᓂᕐᒧᑦ 

ᐃᖏᕐᕋᔪᓕᕆᔨᖏᓐᓄᑦ. 

ᑖᒃᑯᓄᖓ ᓯᕙᓂᓚᐅᖅᑎᓪᓗᒋᑦ ᑭᓯᐊᓂ 

ᖃᓄᖅᑑᖅᑕᐅᓕᑕᐃᓐᓇᖃᑦᑕᕐᒪᑕ. ᑕᒪᓐᓇᐃᓛᒃ 

ᖃᓄᖅ ᐋᖅᑭᑦᓯᐊᒃᑲᓐᓂᕆᐊᖃᕐᓂᖓᓂᒃ ᑖᔅᓱᒥᖓ 

ᐅᖃᒃᑲᓐᓂᑐᐃᓐᓇᖅᑐᖓ. ᑕᒪᑐᒥᖓ 

ᐅᖃᖅᑲᐅᑎᓪᓗᒍ ᒥᓂᔅᑕ 

ᑕᑯᒋᐊᒃᑲᓐᓂᕐᓂᐊᕐᓂᖓᓂᒃ ᑖᓐᓇ 

ᐊᔭᐅᖅᑐᒃᑲᓐᓂᑐᐃᓐᓇᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᓪᓚᕆᖕᒥᒃ 

ᑐᓴᙱᓐᓇᒪ. ᑭᓯᐊᓂ ᒥᓂᔅᑐ ᕼᐃᒃᔅ ᑖᔅᓱᒧᖓ 

ᐅᖃᕆᐊᕈᒪᒍᕕᑦ ᐱᕕᖃᖅᑎᑦᑐᒪᕙᒋᑦ. ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ 

ᐅᖃᐅᓯᕆᖕᒪᒍ ᑖᓐᓇ ᐱᔾᔪᑎᖓᑦᑕ ᐃᓚᒋᖕᒪᒍ 

ᑖᓐᓇ ᕿᒥᕐᕈᔭᕗᑦ  

ᐋᓐᓂᐊᕐᕕᓕᐊᖅᐸᑦᑐᑦ. ᑕᐃᒪ ᒪᓕᒐᓕᐅᕐᕕᖕᒧᑦ 

ᐅᑎᕐᕕᒋᔪᓐᓇᓛᖅᑕᕋ ᑭᖑᓂᖓᓂ. ᖁᔭᓐᓇᒦᒃ,  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 

ᐊᐱᖅᑯᑦ 192 - 5(2): ᐃᖃᓗᓐᓂ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒧᑦ ᐊᓯᒃᓴᐃᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᓂᐊᖅᑕᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  
 

ᐅᖃᖅᑎᑦᑎᔩ, ᐋᔩᖅᓯᒪᙱᒃᑲᓗᐊᖅᑐᒍᑦ ᐹᓪ 

ᑖᔅᓱᒥᖓ ᐊᐱᖅᑯᓯᕆᕋᑖᖅᑕᖓᓄᑦ 

ᐃᓚᒋᐊᒃᑲᓐᓂᕈᒪᑐᐃᓐᓇᖅᑐᒍ ᑖᓐᓇ ᑕᒻᒫᑎᕐᕕᐅᑉ 

ᒥᒃᓵᓄᑦ ᐋᓐᓂᐊᕕᓕᐊᖅᐸᑦᑐᑦ ᐱᔾᔪᑎᒋᓪᓗᒋᑦ. 

ᑕᕝᕗᖓ ᐋᓐᓂᐊᕕᓕᐊᖃᑦᑕᖅᑐᑦ 

ᕿᑭᖅᑖᓗᒻᒥᐅᓄᓂᓛᒃ ᑖᓐᓇ ᓇᔪᒐᐅᒻᒪᑦ ᑕᒻᒫᑎᕐᕕᒃ 

ᐊᒥᓱᐊᖅᑎᑦᑐᒍᓗ ᐅᕙᖓ ᐃᓯᖃᑦᑕᖅᓯᒪᓪᓗᒍ 

ᑭᒡᒐᑐᖅᑕᒃᑲ ᑕᑉᐱᑲᓂ ᖃᐅᔨᒋᐊᖃᑦᑕᖅᓯᒪᒐᒃᑭᑦ, 

ᑖᓐᓇ ᖃᐅᔨᓴᓐᖏᒃᑲᓗᐊᖅᑐᒍ ᐃᓪᓗᖅ. ᑭᓯᐊᓂ 

ᐳᓛᕆᐊᑐᐃᓐᓇᖅᐸᓚᐅᖅᓯᒪᒐᓗᐊᖅᑐᖓ 

ᐊᒥᓱᐊᖅᑎᑦᑐᒍ ᐳᓛᕆᐊᖅᑐᖓ 

ᐊᓂᖁᔭᐅᓐᓇᓲᖑᒻᒪᑦ ᐳᓛᕐᓇᕈᓐᓃᑎᓪᓗᒍ ᐊᒻᒪᓗ 

ᓂᕆᓂᐊᓕᖅᑎᓪᓗᒋᑦ ᐊᓂᖁᔭᐅᓇᓲᖑᒻᒪᑦ, 

ᐊᓂᖁᔭᐅᕙᓚᐅᕋᓗᐊᖅᑐᖓ 

ᓂᕆᖃᑕᐅᖃᑦᑕᒻᒪᕆᓕᕋᒪ ᑕᑉᐱᑲᓂ ᐸᓚᐅᕋᒪ 

ᐊᓂᖁᔭᐅᑐᐃᓐᓇᖅᐸᓚᐅᕋᓗᐊᖅᑐᖓ 

ᑐᓐᖓᓱᒃᑎᑕᐅᓗᐊᒧᑦ 

ᓂᕆᖃᑕᐅᑎᑕᒻᒪᕆᑉᐸᓕᖅᑐᖓ. ᐊᒻᒪ 

ᓯᓂᑦᑕᖃᑕᐅᒻᒪᕆᖃᑦᑕᓕᖅᑐᖓ ᑕᑉᐱᑲᓂ... 
 

>>ᐃᓪᓚᖅᑐᑦ 
 

ᑕᒻᒫᑕᕐᕕᒻᒥ ᑕᒪᓐᓇ ᐋᓐᓂᐊᕕᓕᐊᖅᓯᒪᔪᒥᒃ 

ᒪᓕᔅᓯᒪᓪᓗᖓ ᐊᑐᖅᓯᒪᔭᕋ. 
 

ᐅᖃᖅᑎᑦᑎᔩ, ᑖᓐᓇ ᐊᒃᓱᐊᓗᒃ 

ᐃᓱᒫᓗᒋᔭᐅᖃᑦᑕᕐᖓᑦ ᑕᒪᒃᑯᓄᖓ 

ᐋᓐᓂᐊᕕᓕᐊᖅᓯᒪᔪᓄᑦ ᑖᓐᓇ ᑕᒻᒫᑎᕐᕕᒃ 

ᓇᔪᒐᐅᔪᖅ ᐋᓐᓂᐊᕕᓕᐊᖅᓯᒪᔪᓄᑦ. ᐅᖃᖅᑎᑦᑎᔩ, 

ᖃᐅᔨᒪᒐᑦᑕ ᑕᐃᒪ ᖃᐅᔨᒪᔪᐃᓐᓇᐅᒐᑦᑎ ᑖᓐᓇ 

ᐊᒥᓱᐊᑎᖅᑎᑦᑐᒍ ᐊᐱᖅᑯᑎᒋᖃᑦᑕᖅᓯᒪᒐᒃᑯ 

ᑕᒻᒫᑎᕐᕕᒃ  

ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ ᖃᓄᖅ ᐊᐅᓚᓂᕆᔭᖓ. 

ᖃᐅᔨᒪᒐᓗᐊᖅᑐᖓ, ᐅᖃᖅᑎᑦᑎᔩ, ᑖᒃᑯᓇᓐᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᑎᒍᒥᐊᖅᑕᐅᖏᑦᑐᖅ ᐃᒡᓗ ᐊᐅᓚᓂᕆᔭᖓ, 

ᐊᓯᐊᓄᑦ ᐊᐅᓚᑕᐅᒻᒪᑦ. ᑕᐃᒪ ᐊᐱᕆᖃᑦᑕᖅᓯᒐᒪ 

ᐊᒥᓱᐊᖅᑎᑦᑐᖓ ᑖᓐᓇ ᐃᒡᓗ 

ᖃᓄᐃᓕᐅᖅᑕᐅᒃᑲᓐᓂᕈᓐᓇᕐᒪᖔᖅ. 

ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᑕᕝᕙᓂ 

ᑕᒻᒫᑎᕐᕕᒻᒦᑦᑐᑦ ᐊᑲᐅᓂᖅᓴᒦᖁᓪᓗᒋᑦ ᐃᓚᖏᑦ 

ᐊᒃᓱᐊᓗᒃ ᐊᑲᕐᕆᖃᑦᑕᖏᒻᒪᑕ. ᐅᖃᖃᑦᑕᖅᓯᒪᒐᒪ, 

ᐅᖃᖅᑏ, ᐃᓚᖏᑦ ᓇᑎᕋᓕᒻᒦᒍᓐᓇᖏᑦᑐᑦ 

ᐃᒡᓗᕈᓯᕐᒥ ᐃᒡᓗᕈᓯᖏᓪᓗ ᐳᓛᕐᕕᖓᓗ 

ᓇᑎᕋᓖᓐᓇᐅᓪᓗᓂ ᐃᓚᖓ ᐃᒡᓗᕈᓯᓕᒫᖏᑦ 

ᓇᑎᕋᖃᖅᑐᑎᒃ. ᐊᑕᐅᓯᑯᓗᒻᒥᒃ 

ᐊᓯᔾᔨᖅᑕᐅᓯᒪᔪᖃᖅᑐᖅ ᐃᒡᓗᕈᓯᕐᒥᒃ ᑕᒪᓐᓇ 

ᐃᓱᒫᓘᑎᒋᔭᕋ ᐅᖃᐅᓯᕆᖃᑦᑕᓚᐅᖅᓯᒪᑎᓪᓗᒍ, 

ᐃᒡᓗᕈᓯᖅ ᐊᑕᐅᓯᖅ ᓇᑎᕋᖓ ᐲᖅᑕᐅᓯᒪᔪᖅ. 

ᑕᐃᓐᓇ ᐊᒥᒐᕆᔭᐅᓪᓚᕆᑦᑐᐊᓘᕙᑦᑐᖅ 

ᐋᓐᓂᐊᕕᓕᐊᖅᓯᒪᔪᓄᑦ ᐃᓚᖏᓐᓄᑦ ᑕᒪᒃᑯᓄᖓ 

ᓇᑎᕋᓕᒻᒥᒃ ᓈᒻᒪᓴᓐᖏᑦᑐᓄᑦ.  

 

ᐅᖃᖅᑎᑦᑎᔩ, ᐋᓐᓂᐊᖃᕐᓇᖏᑦᑐᓕᕆᔨᒃᑯᖅᑲᐃ 

ᐸᕐᓇᖏᑦᑎᐊᖅᑲᑦ ᐊᓯᐊᓂᓪᓘᓐᓃᑦ ᑕᒻᒫᑎᕐᕕᒻᒥᒃ 

ᓇᔪᒐᐅᔪᓐᓇᕋᔭᖅᑐᒥᒃ ᐋᓐᓂᐊᕕᓕᐊᖅᓯᒪᔪᓄᑦ 

ᓯᕗᓂᑦᑎᓐᓂ ᓴᖅᑮᓇᓱᐊᕋᔭᕐᒪᖔᑕ, ᐅᕝᕙᓗ ᑖᓐᓇ 

ᑕᒻᒫᑎᕐᕕᒃ ᐅᓪᓗᒥᒧᑦ ᖃᓄᐃᓕᐅᕆᐊᖅᑕᐅᓯᒪᓕᖅᑲ 

ᑕᐃᒃᑯᐊ ᐃᓱᒫᓘᑎᒋᖃᑦᑕᖅᑕᕗᑦ ᒪᓕᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ ᑖᔅᓱᒥᖓ 

ᐅᖃᐅᓯᖃᕐᒪᑦ. ᒪᕐᕉᓐᓂᒃ ᐱᔾᔪᑎᖃᖅᑐᖓ. 

ᓯᕗᓪᓕᖅ, ᐊᖏᖃᑎᒋᔭᕋ ᑖᓐᓇ ᓇᑎᕋᓖᑦ 

ᐃᓱᒫᓗᒋᔭᐅᖃᑦᑕᖅᓯᒪᖕᒪᑦ ᐊᒻᒪ ᑳᓐᑐᕌᑎᒍᑦ 

ᐋᖅᑭᒋᐊᖅᑕᐅᓯᒪᓪᓗᓂ ᐃᓚᖓ. ᒫᓐᓇᓕ 

ᐱᕈᓇᖅᓴᐃᔨᓪᓚᕆᓐᓄᑦ ᓴᓗᒻᒪᓴᖅᑕᐅᓯᒪᔪᑦ 

ᑕᐃᒃᑯᐊ ᓇᑎᕋᐃᑦ, ᑭᓯᐊᓂ ᑎᒥᒧᑦ 

ᓈᒻᒪᓴᓐᖏᑦᑐᓄᑦ ᐃᑲᔫᑎᖃᓗᐊᓐᖏᑦᑑᒐᓗᐊᖅ 

ᑕᒪᓐᓇ. ᒪᓕᒐᓕᐅᖅᑎ ᑖᓐᓇ 

ᐱᕆᖃᑎᒋᒃᑲᓐᓂᕈᒪᔭᕋᓗᐊᕋ ᑕᐃᒃᑯᓄᖓ 

ᐋᖅᑭᑦᑎᕆᑦᑎᖃᑎᒋᔪᓐᓇᓛᕋᒃᑯᐃᓛᒃ  

ᖃᓄᐃᑦᑐᓂᒃ ᓇᑎᖃᕆᐊᖃᕐᒪᖔᖅ.  

 

ᑕᒻᒫᑎᕐᕕᒃᑯᑦ ᐅᐱᒋᔪᒪᔭᒃᑲ 

ᐋᖅᑭᒋᐊᕆᔪᓐᓇᖅᓯᓯᒪᒻᒪᑕ ᐅᖃᕈᓐᓇᕋᒪᐃᓛᒃ 

ᐊᓂᒍᖅᓯᒪᔪᓂᒃ ᐊᑲᖅᓴᓐᖏᓐᓂᐅᖃᑦᑕᔪᒻᒪᑕ 

ᖃᐅᑕᒫᐸᓗᒃ. ᒫᓐᓇᓕ ᑕᖅᑭᖅ 

ᐊᑕᐅᓯᐊᑐᐃᓐᓇᖅᐸᓪᓚᐃᕙᓕᖅᑐᖅ ᐅᖃᖅᑐᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᓴᓐᖏᓐᓇᕋᖅᑐᑦ ᐃᖅᑲᓇᐃᔭᖅᑎᖏᓪᓗ 

ᐃᓕᓴᑎᑕᐅᒋᐊᖅᓯᒪᓪᓗᑎᑦ ᐋᖅᑭᒋᐊᕆᓯᒪᓪᓗᑎᓪᓗ 

ᐊᑎᓕᐅᕐᕕᐅᔪᓂ ᐳᓛᕆᐊᖅᑐᓄᑦ ᐅᐊᑦᑎᔾᔪᑎᓄᓪᓗ 

ᐊᔾᔨᓕᐅᕈᑎᑖᖅᓯᒪᓪᓗᑎᒃ.  

 

ᒫᓐᓇ ᑕᖅᑲᒃᑯᐊ ᑐᓵᑎᓪᓗᒋᑦ ᖁᔭᓕᔪᒪᑐᐃᓐᓇᑕᒃᑲ 

ᑕᐃᒃᑯᐊ ᐊᐅᓚᑦᑎᖃᑦᑕᖅᑐᐃᑦ ᑕᒻᒫᑎᕐᕕᒻᒥ 

ᐃᓕᓴᕆᓪᓗᒋᑦ ᐅᖃᐅᓯᐅᖃᑦᑕᖅᓯᒪᔪᓂᑦ 

ᐃᓕᓴᖅᓯᓯᒪᒻᒪᑕ ᒥᔅᑕ ᕿᔪᒃᑖᖅᑎᑐᑦ. 

ᐊᒃᓱᕈᖅᓯᒪᔪᓂᒃᑯᐊ ᓈᓚᖃᑦᑕᖅᑑᒐᓗᐊᑦ ᐅᕙᓂ 

ᓂᓪᓕᐊᔪᓂᑦ ᑐᓵᖃᑦᑕᕐᒪᑕ ᐊᒻᒪ 

ᓴᖅᑭᐸᓪᓕᐊᓕᖅᑐᐃᑦ ᐊᓯᔾᔨᖅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑐ ᑖᔅᓱᒥᖓ ᑭᐅᒻᒪᑦ. ᐅᖃᖅᑎᑦᑎᔩ, ᑕᐃᒪᐃᓛᒃ 

ᐊᒃᓱᐊᓗᒃ ᑖᓐᓇ ᑕᑕᖃᑦᑕᕐᖓᑦ ᑕᑕᐃᓐᓇᓕᒫᖅᑐᖅ 

ᖃᐅᔨᒪᔭᕗᑦ ᑕᒻᒫᑎᕐᕕᒃ ᐋᓐᓂᐊᕕᓕᐊᖅᓯᒪᔪᓄᑦ 

ᓇᔪᒐᐅᕙᑦᑐᖅ. ᑕᑕᓗᐊᖃᑦᑕᕐᓂᖓᓄᑦ 

ᑐᔪᕐᒥᕖᓪᓘᓐᓃᑦ ᐊᓪᓛᑦ ᑕᑕᑕᐅᖃᑦᑕᓕᖅᑐᑦ 

ᑐᔪᕐᒥᕕᒻᒦᒋᐊᖃᖅᐸᓕᕐᒪᑕ ᐊᒥᓱᐊᓗᐃᑦ ᑕᐃᒪᓐᖓᑦ 

ᑖᓐᓇ ᐋᖅᑭᑦᑕᐅᓚᐅᖅᑎᓪᓗᒍ ᒐᕙᒪᑐᖃᒃᑯᓐᓂᑦ 

ᓴᖅᑭᑕᐅᓚᐅᖅᓯᒪᔪᖅ ᑕᒪᒃᑯᐊ ᐃᕐᓂᔭᖅᑐᖅᓯᒪᔪᑦ 

ᐊᐃᑉᐸᕆᔭᖏᑦ ᒪᓕᒍᓐᓇᖅᑎᑕᐅᓕᖅᑎᓪᓗᒋᑦ. ᑖᓐᓇ 

ᐊᔅᓱᐊᓗᒃ ᑕᑕᖃᑦᑕᖅᓯᒪᓕᕐᖓᑦ ᑕᐃᒪᓐᖓᓂᑦ 

ᐱᒋᐊᖅᑐᒍ, ᖃᐅᔨᒪᑦᑎᐊᖅᑐᑦ ᑕᒪᒃᑯᐊ 

ᐋᓐᓂᐊᕕᓕᐊᖅᐸᑦᑐᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᐸᕐᓈᖃᕐᒪᖔᑕ 

ᑖᓐᓇ ᐃᓚᒋᐊᖅᑕᐅᔪᓐᓇᕐᒪᖔᖅ ᐅᕝᕙᓘᓐᓃᑦ 

ᐊᓯᐊᓂᑦᑎᐊᒻᒪᕆᒃ ᐱᕕᑐᔫᒥᔪᒥᑦ ᐅᕝᕙᓘᓐᓃᑦ 

ᐊᓯᐊᓄᑦ ᑕᐃᒃᑯᐊ ᐃᕐᓂᔭᖅᑐᖅᑐᑦ 

ᓇᔪᒐᖅᑖᖅᑎᑕᐅᔪᓐᓇᕐᒪᖔᑕ, ᑕᒪᑐᒧᖓᖃᐃ 

ᐸᕐᓈᖃᖅᓯᒪᓐᖏᑦᑎᐊᖅᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᑕᐃᒃᑯᐊ ᑳᓐᑐᕌᒋᔭᕗᑦ ᑐᔪᕐᒥᕕᓐᓄᑦ, 

ᑕᐃᒃᑯᐊ ᑳᓐᑐᕌᑦᑕᐅᓯᒪᔪᐃᑦ ᓯᓂᕝᕕᓂᑦ ᓈᒻᒪᑦᑐᓂᑦ 

ᐊᑐᐃᓐᓇᕈᐃᖃᑦᑕᕆᐊᖃᕐᖓᑕ ᑖᓐᓇᓕ ᓇᔾᔨᔪᓄᑦ 

ᒪᓕᑦᑎᖃᕈᓐᓇᓯᑎᑦᑎᓂᖅ 

ᓴᖅᑭᑲᓪᓚᑦᑐᐊᓘᓚᐅᖅᓯᒪᒻᒪᑦ, ᐃᑉᐸᓴᕐᓗ 

ᐅᖃᐅᓯᕆᓚᐅᖅᑐᒍ. ᐱᒡᒐᓇᓕᖅᑎᑦᑎᓯᒪᒻᒪᑦ 

ᑐᔪᕐᒥᕕᓕᒫᑦᑎᐊᐸᓗᑦᑎᓐᓂᑦ ᑕᑕᖃᑦᑕᖅᑐᑎᒃ. 

 

ᑐᔪᕐᒥᕖᑦ ᐃᖃᓗᓐᓂ ᑐᔪᕐᒥᕕᑭᔅᓱᕐᓂᖓᑦᑕᐅᖅ 

ᐊᔅᓱᐊᓗᒃ ᐊᑦᑐᐃᓯᒪᒥᒻᒪᑦ. ᐃᓚᖓᑦ ᑕᕝᕙ 

ᑕᒻᒫᑕᕐᕕᒻᒥᐅᑦ ᑎᔅᑲᕗᕆ ᕼᐆᑎᐅᒥ ᐃᓚᖓᓂᑦ 15-

ᓂᑦ ᐃᓪᓕᕈᓯᓕᓐᓂᑦ ᐊᑐᕈᓐᓇᖅᓯᑎᑕᐅᔪᒻᒪᑕ 

ᐋᓐᓂᐊᕕᓕᐊᖅᑐᓄᑦ ᐃᓄᒋᐊᓗᐊᕋᐃᑉᐸᑦ, ᐃᓛᒃ 

ᑕᑕᓗᐊᕋᐃᑉᐸᑦ ᑕᒻᒫᑕᕐᕕᒃ.  ᐊᒻᒪᑦᑕᐅᖅ 

ᐃᓄᑐᐃᓐᓇᕐᓂᑦ ᑐᔪᕐᒥᐊᖃᕈᒪᔪᓂᑦ 

ᒪᑐᐃᖓᖃᑦᑕᕐᒥᔪᐃᑦ, ᐋᓐᓂᐊᕕᓕᐊᖅᓯᒪᔪᓂᑦ 

ᑐᔪᕐᒥᐊᖃᖃᑦᑕᕈᒪᔪᓂᑦ ᖃᐅᑕᒫᑦ 

ᑮᓇᐅᔾᔭᓵᕐᔪᓪᓗᑎᒃ. ᐄ, ᐱᕙᓪᓪᓕᐊᒐᓗᐊᖅᑐᒍᓂᓛᒃ. 

 

ᑐᔪᕐᒥᕕᓕᐅᖅᑐᖃᕐᒥᒪᑦᑕᐅᖅ ᐊᑕᐅᓯᐅᓐᖏᑦᑐᒥᑦ 

ᐃᖃᓗᓐᓂᑦ, ᖃᐅᔨᒪᔪᔅᓴᐅᒻᒥᔪᓯ. ᑖᒃᑯᐊᖃᐃ 

ᐃᑲᔫᑎᖃᓛᖅᑐᔅᓴᐅᒻᒥᔫᒐᓗᐊᑦ 

ᓯᕗᓂᕆᓛᖅᑕᑎᓐᓂᑦ, ᑭᓯᐊᓂ ᐅᓪᓗᒥᐅᓐᖏᑦᑐᖅ. 

ᑕᐃᒪᓕ ᑳᓐᑐᕌᑦᑕᐅᓯᒪᔪᐃᑦ 

ᐊᖏᓪᓕᒋᐊᕆᔪᒪᒐᔭᕐᒪᖔᑕ ᓇᒻᒥᓂᖅ 

ᐃᓪᓗᖁᑎᒋᔭᕐᒥᓂᒃ ᐊᐱᕆᔭᐅᒍᓐᓇᕐᒥᔫᒐᓗᐊᑦ, 

ᑭᓯᐊᓂ ᑮᓇᐅᔭᓕᐅᕈᑎᒋᒃᑲᓐᓂᕈᓐᓇᕋᔭᕐᒥᒻᒪᒍ 

ᐊᖏᓪᓕᒋᐊᖅᑲᒍ. 

ᑕᐃᒃᑯᐊ ᓇᒻᒥᓂᖅ ᐊᓯᖔᖏᓐᓂᑦ 

ᑐᔪᕐᒥᕕᔅᓴᖅᓯᐅᖅᑎᐅᖃᑦᑕᕐᖓᑕ ᑲᒪᔩᑦ 

ᐊᖏᓪᓕᒋᐊᕆᒍᒪᑉᐸᑕ ᑖᓐᓇ ᐃᓱᒪᖅᓲᑕᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ  

ᒥᓂᔅᑕ ᑭᐅᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖅᑲᐃ ᑖᔅᓱᒥᖓ 

ᐊᔭᐅᖅᑐᐃᒋᐊᒃᑲᓐᓂᕈᓐᓇᖅᑲᑦ ᐅᖃᐅᓯᕆᕋᑖᖅᑕᖓ 

ᑕᐃᒃᑯᐊ ᐊᖏᓪᓕᒋᐊᒃᑲᓐᓂᖅᓯᔪᓐᓇᖅᐸᑕ ᑖᔅᓱᒥᖓ 

ᑕᒻᒫᑕᕐᕕᒻᒥᑦ ᐃᓛᒃ ᐋᓐᓂᐊᔪᓄᑦ ᓇᔪᒐᐅᕙᑦᑐᒥᑦ, 

ᑖᓐᓇ ᐊᔅᓱᐊᓗᒃ ᐱᕕᑭᓗᐊᕐᖓᓂᓛᒃ. 

ᐊᑲᐅᓐᖏᓪᓚᕆᒻᒪᑦ ᐊᒻᒪᓗ ᖃᐅᔨᖃᑦᑕᖅᓯᒪᓪᓗᖓ 

ᐊᒥᓱᐊᖅᑎᖅᑐᖓ ᐃᓐᓇᑯᓗᑉᐳᑦ ᑕᒪᒃᑯᐊ 

ᐱᓗᐊᖅᑐᒥᓪᓗ ᐱᒡᒐᖅᑐᑦ 

ᓯᕗᓪᓕᐅᑎᑕᐅᓐᖏᑦᑎᐊᖃᑦᑕᕐᖓᑕ.  

 

ᖃᐅᔨᖃᑦᑕᖅᓯᒪᕗᖓ ᐊᒥᓱᐊᖅᑎᖅᑐᖓ 

ᐃᓐᓇᓚᕇᑦ ᐃᒪᐃᑦᑐᒥᑦ ᓇᑎᑐᐃᓐᓇᕐᒥᑦ ᓯᓂᑦᑐᑦ, 

ᐃᓪᓕᕈᓯᐅᓐᖏᑦᑐᒥᓘᓐᓃᑦ. ᐊᓐᓄᕌᓄᑦ 

ᐅᐊᓴᕐᕕᖃᕐᕕᒻᒥᑦ, ᑭᓱᖃᕐᕕᑐᐃᓐᓇᑦᑎᐊᒥ 

ᓯᓂᑦᑎᑕᐅᖃᑦᑕᖅᑐᑦ ᑕᒪᒃᑯᐊ ᐃᓚᖏᑦ 

ᐃᓐᓇᓪᓚᕆᑯᓗᐃᑦ, ᐊᓪᓛᑦ ᐱᒡᒐᖅᑐᑦ. ᑕᒪᓐᓇ 

ᐊᔅᓱᕈᕐᓇᓪᓚᕆᑦᑐᖅ ᑕᑯᓐᓇᖅᑐᒍ, 

ᓇᓪᓕᓇᓪᓚᕆᑦᑐᑦ ᖃᐅᔨᒋᐊᖃᑦᑕᕈᑦᑕ ᑕᒻᒫᑕᕐᕕᒻᒧᑦ 

ᖃᐅᔨᒐᔭᖅᑐᒍᑦ ᑕᑯᓂᐊᖅᑐᕆᓐᖏᑕᑦᑎᓐᓂᑦ. 

ᑕᑯᖃᑦᑕᖅᓯᒪᔪᖓ ᐊᒥᓱᐊᖅᑎᖅᑐᖓ ᑕᒪᒃᑯᓂᖓ 

ᓇᓪᓕᓇᓪᓚᕆᑦᑐᓂᑦ, ᓲᕐᓗ 

ᓯᕗᓪᓕᐅᑎᑕᐅᓐᖏᓪᓚᕆᑦᑐᑦ ᑕᒪᒃᑯᐊ 

ᐱᒡᒐᕐᓂᖅᓴᐃᑦ, ᐃᓐᓇᐅᓂᖅᓴᐃᑦ.  

 

ᑕᒪᓐᓇᖃᐃ ᑕᑯᒋᐊᖅᑕᐅᒃᑲᓐᓂᕈᓐᓇᖅᑲ ᑕᒪᒃᑯᐊ 

ᓯᕗᓪᓕᐅᑎᑕᐅᒋᐊᖔᖃᑦᑕᖁᓗᒋᑦ ᐊᔪᕐᓂᖅᓴᐃᑦ, 

ᐃᓐᓇᐅᓂᖅᓴᐃᓪᓗ ᐃᓂᖃᑦᑎᐊᕈᓐᓇᖁᓪᓗᒋᑦ, 

ᐃᓂᖃᑦᑎᐊᖅᑎᑕᐅᖔᖁᓪᓗᒋᑦ ᑕᒪᒃᑯᓇᓐᖓᑦ 

ᐊᔪᓐᖏᓂᖅᓴᓂᑦ? ᑕᒪᓐᓇ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᖅᑯᖃᐃ ᑕᒻᒫᑕᕐᕕᐅᑉ 

ᐊᐅᓚᓂᕆᔭᖓ ᑕᐃᒃᑯᐊ ᐅᖃᐅᓯᕆᔭᒃᑲ ᒪᓕᓪᓗᒋᑦ? 

ᑕᒪᒃᑯᐊ ᐃᓚᖏᑦ 

ᐃᓂᕆᔭᕆᐊᖃᓐᖏᓪᓚᕆᑦᑕᒥᓐᓃᑦᑑᔮᖃᑦᑕᕐᒪᑕ. 

ᑕᒪᓐᓇ ᒥᓂᔅᑕᐅᖅᑲᐃ 

ᐊᔭᐅᖅᑐᕈᑎᒋᒋᐊᒃᑲᓐᓂᕈᓐᓇᖅᑳ ᑕᐃᒃᑯᓄᖓ 

ᑳᓐᑐᕌᔅᓯᒪᔪᓄᑦ ᐋᓐᓂᐊᕕᖅᓯᒪᕙᑦᑐᓄᑦ ᓇᔪᒐᐅᔪᒧᑦ 

ᐋᖅᑭᒋᐊᖅᑕᐅᖁᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 

ᑎᑎᕋᑦᑎᐊᖅᑲᕗᑦ ᖃᐅᔨᒋᐊᑲᓐᓂᕈᓐᓇᓂᐊᖅᑐᒍ 

ᖃᓄᒃᑲᓐᓂᖅ ᐱᒍᓐᓇᕋᔭᕐᒪᖔᑦᑕ 

ᐃᓂᓴᖃᑦᑎᐊᖃᑦᑕᕆᐊᖃᕋᓗᐊᕐᖓᑕ ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 193 - 5(2): ᓯᕘᖅᑐᕐᓗᒐᐃᑦ 

ᓂᐅᕕᐊᕆᔭᐅᓂᖏᑦ ᒪᓕᒐᖏᓪᓗ 

(ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᐊᐱᖅᑐᑎᒃᑲ ᑐᕌᖓᓂᐊᖅᑐᑦ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᓐᓄᑦ. 

 

ᐅᖃᖅᑏ, ᐸᐸᑦᑎᓂᖅ ᐊᒻᒪ ᓱᑉᐴᖅᑐᕐᓂᖅ 

ᓱᕋᓇᖅᑐᓂᒃ ᑲᓇᑕᒥ ᐱᓇᓱᐊᕈᓯᓕᒫᖅ ᒪᓕᒐᕐᒥᑦ 

ᓱᕋᐃᓐᓇᐅᒍᓐᓃᕐᖓᑦ. 

 

ᐄ, ᑕᑯᓚᐅᕋᒪᐃᓛᒃ ᒥᓂᔅᑕᐅᖃᑎᖓ ᓄᓇᑦᓯᐊᕐᒥᑦ 

ᓄᓇᕘ ᒥᓂᔅᑕᐅᖃᑎᖓ ᑕᐃᒪᓐᓇᓪᓗᐊᒐᓗ 

ᐃᓄᖁᑎᖃᕐᖓᑕ ᑖᕙᓂ. ᐅᖃᓚᐅᕐᖓᑕᓕ 

$130,000-ᕌᖅᑐᓂᒡᒎᖅ ᓂᐅᕕᖅᑐᖃᓚᐅᕐᖓᑦ 

ᐅᓪᓗᓂᑦ ᓯᑕᒪᓂᑦ ᒪᑐᐃᓚᐅᖅᑎᓪᓗᒍ ᑖᓐᓇ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒥᔅᓴᐅᓯᔅᓯᒍᓐᓇᖅᑳ 

ᖃᑎᓂᒃ ᓱᕐᕌᓇᖅᑐᓂ ᓄᓇᕗᒻᒥ ᒪᓕᒐᖏᑦ 

ᒪᓕᑦᑐᒋᑦ ᓂᐅᕕᖅᑐᖃᖅᓯᒪᓕᕐᖔᖔᖅ 

ᑲᕆᓴᐅᔭᒃᑯᑦ ᑎᑭᓴᐃᕕᐅᖃᑦᑕᖅᑐᓄᑦ ᒐᕙᒪᒃᑯᓐᓄᑦ 

ᑎᑭᓴᐃᕕᐅᑎᑕᐅᒐᔪᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐊᒻᒪ ᓱᕐᕋᖕᓇᖅᑐᓄᑦ 

ᑲᒥᓴᓐᖏᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᑎᕋ ᐃᓂᒐᐅᓇ ᐊᑯᓂᑯᓗ 

ᑕᐃᖃᑦᑕᙳᓱᒃᑲᔅᓯᐅᒃ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑕᐅᖃᑦᑕᓂᐊᖅᑐᒍᑦ 

ᖃᓄᐃᓕᕙᓪᓕᐊᒻᒪᖔᑦᑕ ᑎᑎᖅᑲᓂᐊᕐᕕᑎᒍᑦ 

ᑎᑭᒋᐊᕐᖓᑕ ᓄᓇᑦᓯᐊᕐᒥᓕ ᓂᐅᕕᕐᕕᒻᒥ 

ᓂᐅᕕᖃᑦᑕᕐᖓᑕ ᑖᕙᓂ ᐅᓪᓗᑦ ᑕᐃᒪ 

ᑎᓴᒪᐅᓗᐊᓕᖅᑎᓪᓗ 1 ᑭᓗᒍᕌᖑᓗᐊᒐᓛᑦᑐᖅ 

ᑎᑭᓵᕆᔭᐅᓯᒪᓕᖅᑐᕉᖅ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅ ᑭᐅᒐᕕᑦ ᑕᐃᒪ 

ᐊᐱᕆᑲᓐᓂᕈᓐᓇᖅᓯᕗᖓ. 

ᐃᓚᖓ ᑕᕝᕙ ᐱᔾᔪᑕᐅᓚᐅᕐᖓᑦ ᒪᓕᒐᕐᓂ 

ᓱᕋᐃᓐᓇᐅᒍᓐᓃᖅᑎᑕᐅᓚᐅᕐᖔ ᑕᒪᒃᑯᐊ 

ᓂᐅᕕᐊᒃᓴᖃᖃᑦᑕᖅᑐᐃᑦ ᐱᕋᔭᓐᓄᑦ 

ᓂᐅᕕᐊᔅᓴᐅᖃᑦᑕᖁᔭᐅᒍᓐᓃᖅᑐᓂ ᒪᓕᒐᕐᓂᑦ 

ᒪᓕᑦᑐᓄᑦ ᓂᐅᑯᐊᔅᓴᐅᖃᑦᑕᖔᖁᔭᐅᓕᕐᓗᓂ. 

ᑖᓐᓇᓕ ᐋᖅᑭᒋᐊᕈᑕᐅᒐᓱᑦᑐᖅ 

ᐊᐅᓚᑦᑎᐊᕈᓐᓇᓂᐊᖅᑲ. ᐃᓄᐃᑦ 

ᐊᑐᐃᓐᓇᖃᕆᐊᓖᑦ ᒪᓕᒐᕐᓂᑦ ᓱᕋᐃᖏᑦᑐᓂᑦ 

ᓂᐅᕕᐊᔅᓴᓂᑦ. ᑖᓐᓇ ᐱᔾᔪᑎᒋᓗᒍ 

ᐃᓱᒫᓗᐃᓐᓇᖅᑯᖓ ᓱᓕ ᓄᓇᕘᒥ ᓄᓇᕐᔪᐊᕌᓗᐊ 

ᓄᓇᖏᓪᓗ ᐃᓛᒃᑰᖅᓯᒪᓂᖏᑦ ᖃᕆᓴᐅᔭᒃᑯᑦ 

ᑭᓯᐊᓂ ᑎᑭᓴᐃᒋᐊᖃᑐᑎᒃ 

ᐊᐅᓚᑦᑎᐊᕈᓐᓇᔮᖏᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᒐᕙᒪᒃᑯᑦ 

ᐊᖏᓪᓕᒋᐊᕆᓛᕐᒪᖔᑕ ᓯᐊᒻᒪᐃᒋᐊᓛᕐᒪᑕ 

ᓂᐅᕕᐊᔅᓴᓪᓚᕆᒍᓐᓇᖅᓯᓗᑎᒃ ᓄᓇᕗᒻᒥᐅᑕᐃᑦ 

ᓂᐅᕕᕐᕕᒻᒥᑦ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᒪᓕᒐᓕᐅᖅᑎ ᖃᐅᔨᒪᖕᒪ ᑖᒃᑯᐊ ᒪᓕᒐᐃᑦ 

ᐊᖏᖅᑕᐅᕋᑖᔪᒻᒪᑕ ᐃᓗᐊᓂᓪᓗᑦ ᒪᓕᒐᕋᓛᒃᓴᖏᑦ 

ᐋᖅᑭᒋᐊᖅᑕᐅᑦᑎᐊᕆᐊᖅᑐᑎᒃ  

ᓚᐃᓴᑖᖅᑎᑦᑎᓂᐅᒐᔭᖅᑐᓄᓪᓗ  

ᐊᑐᐊᒐᔅᓴᓕᐅᕆᐊᖃᖅᑐᑎᓪᓗ 

ᐃᓕᓴᖅᓯᓯᒪᒐᓗᐊᖅᑐᒍ ᖃᕿᓴᐅᔭᒃᑯᑦ 

ᑎᑭᓴᐃᖃᑦᑕᕐᓂᖅ ᓯᕗᓂᑐᖃᑎᓐᓄᑦ ᐊᑲᐅᔾᔮᖏᒻᒪᑦ 

ᐋᖅᑭᒍᑎᐅᔾᔮᖏᒻᒪᑦ ᒫᓐᓇ ᑲᑎᖅᓱᐃᒐᓱᒃᑲᓗᐊᖅᑐᒍ 

ᖃᐅᔨᓴᕋᔅᓴᒋᔭᑦᑎᓐᓂᑦ 6-ᖃᐃ ᑕᖅᑮᑦ ᓯᕗᓂᑦᑎᓐᓂ 

ᓂᕆᐅᓇᕈᓐᓇᕋᔭᖅᐸᓪᓚᐃᔪᖅ ᐅᕝᕙᓘᓐᓃᑦ ᐊᕐᕌᒎᑉ 

ᐃᓗᐊᓂ ᖃᓄᐃᓕᕙᓪᓕᐊᒍᓐᓇᓚᕐᒪᖔᑕ 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᑦᑕᐅ ᒥᓂᔅᑕ ᑭᐅᒻᒪᑦ. 

ᓄᓇᕘᒥᑦ ᓱᕐᕋᓇᖅᑐᓄᑦ ᒪᓕᒐᖓ 

ᐃᓱᒪᖅᓴᖅᓯᐅᕈᑕᐅᑎᓪᓗᒍ ᐅᕙᓂ ᐅᐱᕐᖓᓵᖅ 

ᐅᐃᕐᖔᒃᑯᑦ ᑲᑎᒪᓂᖃᖅᑎᓪᓗᒋᑦ 

ᐊᐱᖅᓱᖃᑦᑕᓚᐅᕐᖓᑕ ᑲᙳᓇᖅᑐᓄᑦ 

ᓴᐳᔾᔭᐅᒋᐊᖃᕐᓂᖏᓐᓂ ᓄᓇᕗᒻᒥ. 

ᐃᓱᒫᓗᒃᑲᒪ ᐃᓚᖏᑦ ᒐᕙᒪᒃᑯᓐᓂ ᓱᕐᕋᓇᖅᑐᓂᑦ 

ᓂᐅᕕᖃᑦᑕᕈᒪᔾᔮᕙᓪᓚᐃᙱᒻᒪᑕ ᑕᖅᑲᒃᑯᓄᖓ 

ᖃᐅᔨᒪᔭᐅᓛᕋᒥᒃ. ᖃᐅᔨᒪᔭᐅᒍᒪᙱᓐᓇᒥᒃ.  

 

ᐊᐱᕆᓂᐊᖅᑯᖓᓕ ᐃᒫᒃ: ᑕᐃᒪᓕ ᒥᓂᔅᑕ ᓇᒻᒥᓂᖅ 

ᓂᐅᕕᕈᒪᓕᕐᓂᖅᑲᑦ ᓱᕐᕋᓇᖅᑐᓂᑦ ᓄᓇᕗᑦ 

ᒐᕙᒪᒃᑯᖏᑕ ᓂᐅᕕᖅᑎᖏᓐᓂᑦ, ᖃᑦᑎᑦ ᑕᐃᒪ 

ᐃᓗᐊᓂ ᐃᖅᑲᓇᐃᔭᖅᑐᑦ ᓯᓚᑖᓃᑦᑐᑦ ᓄᓇᕗᑉ 

ᖃᐅᔨᒍᓐᓇᕋᔭᖅᑲᑦ ᑖᓐᓇ ᓂᐅᕕᖅᑐᒥᓂᐅᒻᒪᑦ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᑦᑎᐊᕚᓗᒃ ᑖᓐᓇ. 

ᐊᑎᓕᐅᓚᐅᙱᒃᑲᓗᐊᖅᑐᖓᓕ ᓱᓕ ᑕᐃᑯᖓ 

ᐅᖃᕈᓐᓇᖅᑐᖓ ᑭᓯᐊᓂ ᐅᕙᖓᓕ ᖃᐅᔨᒪᔭᖓᒍᑦ 

ᑭᐅᔾᔪᑎᒪ ᑭᐅᑦᑎᐊᙱᒃᑯᒃᑯ 

ᑭᐅᒃᑲᓐᓂᑦᑎᐊᕈᓐᓇᓛᖅᑐᖓ ᒫᓐᓇ ᖃᐅᔨᓴᕋᑦᑎᒍᑦ  

ᑳᓐᑐᕌᒃᑕᐅᓯᒪᔪᖅᑎᒍᑦ ᖃᑦᑎᓂᑦ 

ᑎᑭᓴᐃᕕᐅᖃᑦᑕᕐᒪᖔᑕ, ᓇᓕᐊᓐᓄᑦ ᓄᓇᓕᓐᓄᑦ 

ᑐᕌᕐᓂᐊᕐᒪᖔᑕᓗ. ᐃᓄᐃᑦ ᑎᑭᓴᐃᓯᒪᔪᐃᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᒐᓱᙱᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 194 - 5(2): ᐃᓯᐊᕿᓂᕐᒧᑦ 

ᑖᒃᓰᔭᐅᑎᒃ (ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓛᒃᑰᖅᐸᒃᑲᓗ 

ᑖᒃᑯᐊ ᓂᕈᐊᖅᑎᒋᓯᒪᔭᒃᑲ ᓴᓪᓕᕐᒥᐅᑕᐃᓪᓗ 

ᓇᐅᔮᕐᒥᐅᑕᐃᓪᓗ.  

 

ᐊᐱᖅᑯᑎᒃᓴᖃᕈᓘᔭᕈᒫᕋᓗᐊᖅᑐᖓ ᑕᐃᑲᓂ 

ᐱᓇᓱᐊᕈᓯᐅᓂᐊᖅᑐᒥᒃ ᐅᑉᓛᖑᓗᐊᕈᓐᓃᖅᐸᑦ 

ᕿᑦᑕᐃᖓᓕᕈᑦᑕ.  

 

>>ᐃᓪᓚᖅᑐᑦ 

 

ᐅᑉᓗᒥ ᑖᓐᓇ ᓯᕗᓕᖅᑎᑦᑎᓐᓄᑦ ᐊᐱᖅᑯᑎᒋᔪᒪᔭᕋ. 

ᑕᐃᓐᓇ ᐳᔪᕐᓗᒃ ᒐᕙᒪᑐᖃᒃᑯᓐᓄᑦ 

ᓴᖅᑭᑕᐅᔪᒫᖅᑐᖅ ᐊᑭᑦᑐᕆᐊᕈᑕᐅᔪᒫᕐᒪᑦ 

ᓄᓇᓕᓕᒫᓄᑦ. ᐊᐱᕆᔪᒪᑉᓗᒍ ᐅᑉᓗᒥ ᑖᓐᓇ 

ᓯᕗᓕᖅᑎᕗᑦ. ᑖᓐᓇ ᐳᔪᕐᓘᑉ ᒥᒃᓵᓄᑦ. 

 

 

(ᑐᓵᔨᑎᒍᑦ) ᐅᖃᖅᑏ, ᑕᒪᑐᒪᓂ ᐱᓇᓱᐊᕈᓯᕐᒥ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᓚᐅᖅᓯᒪᖕᒪᑦ 

ᓯᕗᓕᖅᑎᒎᖅ ᐃᓱᒪᓕᐅᕐᓂᐊᖅᑐᑦ ᓄᓇᕗᑦ 

ᐃᓚᓕᐅᔾᔭᐅᓂᐊᕐᒪᖔᑦ ᐃᓚᓕᐅᔾᔮᙱᒻᒪᖔᓪᓘᓐᓃᑦ 

ᐋᓐᑎᐅᕆᔪ, ᓴᔅᑳᑦᓱᕙᓐ ᐊᓯᖏᓐᓄᓪᓗ ᐳᔪᕐᓘᑉ 

ᑖᒃᓰᔭᐅᑎᖏᓐᓂᑦ ᐱᐅᒃᓴᙱᑦᑐᓂᑦ. ᐅᓇ 

ᐱᔭᕐᓂᖅᑐᖅ ᒐᕙᒪᒃᑯᑦ ᖃᓄᖅ 

ᐊᑭᕋᖅᑐᖃᑕᐅᓂᐊᖅᐹᑦ ᐳᔪᕐᓘᑉ ᑖᒃᓰᔭᐅᑎᖓ 

ᐱᔾᔪᑎᒋᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥᒧᑦ ᑎᑭᒃᖢᒍ 

ᐊᑎᓕᐅᖃᑕᐅᓯᒪᙱᑦᑐᒍᑦ ᐅᕝᕙᓘᓐᓃᑦ 

ᐊᖏᕈᑎᓂᒃ ᐊᑐᑎᓕᐅᕈᑎᖃᖅᓯᒪᙱᑦᑐᒍᑦ ᐳᔪᕐᓘᑉ 

ᑖᒃᓰᔭᐅᑎᖏᑦᑕ ᒥᒃᓵᓅᖓᔪᓂᒃ. ᒫᓐᓇ  

ᐊᒃᓱᕈᖅᑐᒍᑦ ᐊᒻᒪᓗ ᑐᑭᓯᑎᑦᑎᓇᓱᒃᑐᒍᑦ ᐳᔪᕐᓘᑉ 

ᑕᒪᓐᓇ ᑖᒃᓰᔭᐅᑏᑦ ᓄᓇᕗᒻᒧᑦ ᐃᑲᔫᑎᖃᔾᔮᙱᒻᒪᑦ.  

 

ᒐᕙᒪᒃᑯᓂᒃᑯᐊ ᐃᒪᐃᓕᖓᖕᒪᑕ, ᑕᐃᒪ 

ᐃᓯᐊᕿᕐᓗᖕᓂᒃ ᐱᑕᖃᖅᐸᑦ 

ᑖᒃᓰᔭᐃᖃᑦᑕᕆᐊᖃᖅᑐᒍᑦ. 

ᐊᓯᖅᑯᕐᕕᒃᓴᖃᙱᓐᓇᑦᑕᓕ ᒫᓐᓇ ᑕᐃᒃᑯᓄᖓᓕ 

ᑭᓯᐊᓂ ᐅᖅᓱᐊᓗᖕᓂᒃ ᐊᑐᖅᑐᓂᒃ ᐊᒻᒪᓗ 

ᖃᖓᑕᓲᕐᓄᑦ ᑕᒪᒃᑯᐊ ᐅᖅᓱᐊᓗᒃᑐᑦᑐᐃᓐᓇᐅᖕᒪᑕ 

ᐊᓯᐊᓂᒃ ᐱᑕᖃᙱᓐᓇᑦᑕ. ᒥᓂᔅᑕ ᐊᕿᐊᕈᖅ 

ᐅᖃᖅᑲᐅᖕᒪᑦ ᑕᐃᒃᑯᐊ ᐆᒻᒪᖅᑯᓯᐅᕐᕖᑦ 

ᐅᖅᓱᐊᓗᒃᑐᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᐊᖏᕐᕋᕆᔭᐅᔪᓄᑦ ᐊᑐᖅᑕᐅᔪᑦ ᑕᒪᒃᑯᐊ 

ᐃᓚᓕᐅᔾᔭᐅᓯᒪᔭᕆᐊᖃᙱᑦᑐᑦ. 

ᐊᑎᓕᐅᓚᐅᕐᓇᑕᓗ.  

 

ᑭᓯᐊᓂ ᐃᑲᔪᖅᓱᕐᓂᐊᖅᑐᒍᑦ ᑕᐃᒃᑯᐊ ᒐᕙᒪᖃᕐᕖᑦ 

ᐃᖅᑲᖅᑐᐃᕕᒃᑎᒎᖅᑎᑦᑎᓇᓱᔪᓄᑦ. ᐊᔾᔨᐅᙱᓐᓇᑦᑕ. 

ᓇᓖᕌᕐᕕᒃᓴᖃᕐᓇᑕᓗ. ᐊᒻᒪᓗ ᒐᕙᒪᒃᑯᑦ 

ᐅᖃᖅᓯᒪᔪᑦ ᑭᓇᑐᐃᓐᓇᖅ ᐊᑐᓕᖅᑎᑦᑎᙱᑦᑐᖅ 

ᐃᓯᐊᕿᓪᓗᕐᓄᑦ ᑖᒃᓰᔭᐅᑎᓂᒃ ᑕᐃᒪ 

ᐊᑐᓕᖅᑎᑦᑎᓇᔭᖅᑐᖅ ᓲᕐᓗ ᐃᓐᑲᒻᑖᒃᔅ 

ᑖᒃᓰᔭᖃᑦᑕᕆᐊᖃᕋᑦᑕ ᐱᔪᒪᙱᒃᑲᓗᐊᖅᑎᓪᓗᒍ. 

ᑕᐃᒫᑐᐃᓐᓇᖅ ᑕᐃᓐᓇ ᐅᕝᕙ ᐅᓇ 

ᐊᑐᕐᓂᐊᓕᖅᑑᓚᕕᐅᑐᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒥᒃ, ᐅᖃᖅᑏ. ᓯᕗᓕᖅᑎᐅᓪᓗᓂ 

ᓂᑉᓕᕋᔭᙳᐊᖅᑑᔭᕋᓗᐊᖅᖢᓂ ᑕᒪᓐᓇ 

ᓄᓇᑦᑎᓐᓄᑦ ᓄᓇᕗᒻᒧ ᐱᐅᙱᖕᒪᑦ. 

ᑕᑯᔪᒪᙱᑕᕘᓚᒐᔭᖅᑑᔭᖅᑑᒐᓗᐊᖅ ᑖᓐᓇ 

ᓯᕗᓕᖅᑎᕗᑦ. ᑭᓯᐊᓂ 

ᓰᖅᑯᖅᑐᕐᕙᓗᒃᑑᔭᑐᐃᓐᓇᓕᕆᓪᓗᓂ.  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᖅᑐᐃᕝᕕᒃᑰᕆᐊᖃᔮᙱᑦᑐᖅ. ᐅᖃᕈᓐᓇᖅᑐᒍᑦ 

ᒐᕙᒪᑐᖃᒃᑯᓐᓄᑦ ᐅᓇ ᐱᐅᙱᒻᒪᑦ ᓄᓇᕗᒻᒧᑦ 

ᐊᑭᕋᖅᑐᖅᑕᕗᑦ ᑖᓐᓇ. 

 

(ᑐᓵᔨᑎᒍᑦ) ᑕᒪᑐᒪᓂ ᐱᓇᓱᐊᕈᓯᕐᒥ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᓚᐅᖅᓯᒪᖕᒥᔪᑦ 

ᑲᓇᑕᐅᑉ ᒐᕙᒪᒃᑯᖏᒡᒎᖅ ᐃᓱᒪᓕᐅᖅᓯᒪᓕᕐᒪᑕ 

ᐅᖅᓱᐊᓗᐃᑦ ᐅᖅᑰᓴᐅᑎᓄᑦ ᐊᑐᖅᑐᑦ 

ᑖᒃᓰᔭᕐᕕᐅᓂᐊᕐᒪᑕ. ᐊᒻᒪᓗ ᖁᓪᓕᖅ ᖁᓪᓕᕐᓂᖅᑲᐃ 

ᑐᓕᕈᑦᑕ. 

 

ᓯᕗᓕᖅᑎ ᐊᐱᕆᒍᒪᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᑎᓕᓂᐊᖅᐸᐅ? ᑕᐃᒃᑯᐊ ᓇᒻᒥᓂᖃᖅᑐᑦ ᓄᓇᕗᑦᒥ 

ᐃᑲᔪᖅᑕᐅᖃᑦᑕᕐᓂᐊᕐᒪᑕ ᑖᒃᓰᔭᐃᑎᑕᐅᓂᖏᑦ 

ᐱᔾᔪᑎᒋᓪᓗᒋᑦ.ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ: ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒥᓂᔅᑕ ᐊᕿᐊᕈᖅ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑕᐃᒪᐃᓕᓚᐅᖅᓯᒪᖕᒪᑦ 

ᒥᓂᔅᑕᐅᓱᖓᖅᖢᓂ ᑮᓇᐅᔭᓕᕆᔨᒃᑯᓐᓄᑦ. 

 

ᑲᓇᑕᐅᑉ ᒐᕙᒪᒃᑯᖏᑦ ᓱᓕ ᐋᔩᖃᑎᒋᔭᕗᑦ ᑕᐃᒃᑯᐊ 

ᓄᓇᕗᒻᒥ ᓇᖕᒥᖃᖅᑐᑦ ᐅᖅᑰᓴᐅᑎᓄᑦ ᑖᒃᓰᔭᐅᑏᑦ 

ᐃᓚᐅᖁᖏᖦᖢᒋᑦ ᐊᑐᓕᖅᑎᑕᐅᑐᐃᓐᓇᕐᓂᐊᕐᒪᑦ 

ᔮᓐᓄᕆᐅᕆ 1, 2019-ᖑᑐᐊᖅᐸᑦ. ᑕᐃᒃᑯᐊ 

ᑖᒃᓰᔭᐅᑏᑦ ᐊᒻᒪᓗ ᔪᓚᐃᒧᑦ ᑎᑭᖦᖢᒍ 

ᑖᒃᓰᔭᐃᔾᔮᖏᑦᑐᒍᑦ. 

ᒫᓐᓇ ᓱᓕ ᑖᓐᓇ ᐃᖅᑲᓇᐃᔮᕆᔭᕗᑦ ᐊᒻᒪᓗ 

ᓇᓖᕌᕈᑎᓄᑦ ᕿᒥᕐᕈᓇᑦᑐᒍᑦ ᐃᒻᒪᖄᓘᓐᓃᑦ 

ᑕᐃᒃᑯᐊ ᓇᖕᒥᓂᖃᖅᑐᑦ ᐅᑎᕐᕕᐅᖃᑦᑕᕐᓗᑎᒃ  

ᓄᓇᕗᒻᒥᐅᑕᐅᒍᑎᒃ. 

 

ᐄ, ᒐᕙᒪᐅᓪᓗᑕ ᐅᖃᖅᓯᒪᔪᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐅᖃᖅᓯᒪᔪᒍᑦ ᐅᓇ ᑖᒃᓰᔭᐅᑦ 

ᑲᓇᑕᐅᑉ ᒐᕙᒪᒃᑯᖏᑦᑕ ᑕᑯᓐᓇᙳᐊᖅᑕᖏᓐᓂ 

ᓴᖅᑭᑎᑦᑎᔾᔮᖏᑦᑐᑦ ᐃᖏᕐᕋᔾᔪᑎᑦ ᑭᓱᓗᑦᑖᑦᑎᐊᑦ 

ᐊᑭᑦᑐᑲᓐᓂᕐᓂᐊᖅᑐᑦ ᐅᖅᓱᐊᓗᒃᑐᕐᓂᕗᑦ 

ᐱᔾᔪᑎᒋᓪᓗᒋᑦ. 

 

ᑕᐃᓐᓇ ᓄᖅᑲᖅᑎᒃᑲᓗᐊᕈᑦᑎᒃᑯᑦ ᐅᖅᓱᐊᓗᒃ ᑖᓐᓇ 

ᓄᖅᑲᖅᑎᒃᑲᓗᐊᕈᑦᑎᒃᑯᑦ ᓂᒡᓚᓱᒃᑐᒥ 

ᐃᒡᓗᓃᓐᓂᐊᖅᑐᒍᑦ 

ᑖᒃᓰᔭᐃᔾᔪᑎᒃᑲᓐᓂᑐᐃᓐᓇᑦᑎᐊᖑᓇ 

ᐃᑲᔪᖅᑕᐅᔾᔮᖏᑦᑐᖅ ᓂᕆᐅᓐᓂᖃᕋᓗᐊᖅᑎᓪᓗᒋᑦ 

ᑲᓇᑕᐅᑉ ᒐᕙᒪᒃᑯᖏᑦ ᓇᓖᕌᕐᕕᒃᓴᖃᕐᓂᕈᑦᑕ, ᐄ 

ᐊᐅᓚᑦᑎᐊᕋᔭᖅᑐᒃᓴᐅᔫᒐᓗᐊᖅ ᑭᓯᐊᓂ 

ᑕᐃᒪᐃᓕᖓᒐᑦᑕ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ 

ᓯᕗᓕᖅᑎ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖃᒡᓚᒻᒪᑦ 

ᖁᔭᓐᓇᒦᒃ. 

 

ᐄ, ᖁᕕᐊᓱᑦᑐᖓ ᑲᓇᑕᐅᑉ ᒐᕙᒪᖏᑦ 

ᓂᑲᒍᓱᙳᐊᑕᖅᓯᓇᕐᒪᑕ ᐱᔾᔪᑎᒋᓪᓗᒋᑦ ᒪᑯᐊ 

ᖃᖓᑕᓲᓄᑦ ᑭᓂᖅᑐᓄᓪᓗ ᑖᒃᓰᔭᐅᑏᑦ 

ᐃᓚᐅᑎᑕᐅᖏᒻᒪᑕᔭ 

 

ᐊᒻᒪᓗ ᒫᓐᓇ ᑲᓇᑕᐅᑉ ᒐᕙᒪᒃᑯᖏᑦ 

ᒑᓯᓖᑐᐃᓐᓇᕐᓂ ᐊᑐᕋᓱᕆᓐᓈᕐᒪᑕ ᓄᓇᓯᐅᑎᓄᑦ 

ᐃᓱᒪᒋᔭᐅᖃᓯᐅᑎᖏᑦᑐᖅ ᑕᐃᒃᑯᐊ ᐊᖑᓇᓱᒃᑎᕗᑦ 

ᒑᓯᑖᖃᑦᑕᕆᐊᖃᕐᒪᑕ ᒪᑯᐊ ᐊᐅᓚᐅᑎᓖᑦ ᐅᒥᐊᑦ 

ᑕᒪᒃᑯᐊᓗ ᐃᖏᕐᕋᔪᓐᓇᕐᓂᐊᕐᒪᑕ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇᑦᑕᐅᖅ ᐱᔭᕐᓂᕐᒥᔪᖅ ᐊᕙᑎᓕᕆᔨᒃᑯᑦ ᒥᓂᔅᑕᖓ 

ᑎᓕᓂᐊᖅᐸᐅᒃ ᐃᑲᔫᓯᐊᖅᑎᑕᐅᖃᑦᑕᕐᓗᑎᒃ  

ᐊᖑᓇᓱᑦᑎᕗᑦ ᐊᑭᑦᑐᑲᓐᓂᑐᐃᓐᓇᕐᓂᐊᕐᒪᑕ 

ᑕᐃᒃᑯᐊ ᒑᓯᑖᕆᖃᑦᑕᖅᑕᖏᑦ ᐄᓘᓐᓃᑦ 

ᐋᒃᑲᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᑐᑭᓯᐅᒪᓕᕈᑦᑕ ᖃᓄᖅ ᑖᓐᓇ 

ᑖᒃᓰᔭᐅᑎ ᐊᑐᓕᖅᑎᑕᐅᓂᐊᕐᒪᖔᖅ ᑭᓱᓄᓪᓗ 

ᑕᐃᑲᖓᑦ ᕿᒥᕐᕈᓇᖅᓯᒋᐊᕈᓐᓇᕐᓂᐊᖅᑐᒍᑦ 

ᐃᑲᔫᑎᑖᕋᔭᕐᒪᖔᑦ ᐊᖑᓇᓱᒃᑏᑦ ᐊᒻᒪᓗ 

ᓄᓇᕗᒻᒥᐅᑕᐃᑦ ᐊᑭᓕᖅᓱᐃᔪᑦ ᐅᖅᓱᐊᓗᖕᓄᑦ 

ᓇᓖᕌᕈᑎᓕᒫᑦ ᕿᒥᕐᕈᓐᓇᕐᓂᐊᖅᑕᕗᑦ.  

 

ᓄᓇᕗᒻᒥᐅᑕᐃᑦ ᐱᔭᕐᓂᖏᐱᒃᓯᓇᖅᑐᒦᒻᒪᑕ 

ᐱᔭᕐᓂᖏᑦᑎᐊᒃᑲᓂᑦᑎᐊᒻᒪᕆᖕᓂᐊᖅᑐᖅ  ᐊᒻᒪᓗ 

ᒑᓯᑖᕋᓱᖃᑦᑕᕆᐊᖃᕐᓂᐊᖅᑐᑦ 

ᓂᕆᒃᓴᖅᓯᐅᕐᓂᐊᕋᒥᒃ. ᓇᒡᓕᒍᓱᑦᑐᒍᑦ ᑕᒪᒃᑯᐊᓕᒫᑦ 

ᓇᓖᕌᕈᑎᑦ ᕿᒥᕐᕈᓇᕐᓂᐊᖅᑕᕗᑦ ᑕᒪᓐᓇ 

ᐃᓚᐃᓐᓈᕆᔪᕐᔪᐊᕐᒪᕆᐊᓘᒻᒪᑦ 

ᑖᓰᔭᐅᑎᓕᐊᕆᔭᐅᔪᒪᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 195 - 5(2): ᐱᕗᓕ ᐊᒻᒪ 

ᖃᒪᓂᑦᑐᐊᖅ ᑐᒃᑐᒐᓴᖁᑎᖏᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᕙᑦᓯᐊᖅ ᑕᐃᒪ 

ᑐᒃᑐᐃᑦ ᒥᒃᕼᐊᓄᑦ ᐊᐱᖅᕼᐅᓂᐊᓂᕋᓚᐅᕋᒪ 

ᐊᕙᑎᓕᕆᓂᕐᒧᑦ  

ᒥᓂᔅᑕ ᐊᐱᖅᕼᐅᕈᐊᓕᖅᖢᒍ.  

 

(ᑐᓵᑏᒍᑦ) ᐅᖃᖅᑏ, ᐅᑯᐊ ᑐᒃᑐᓕᕆᓂᕐᒧᑦ 

ᐱᕙᓪᓕᐊᔪᓄᑯᐊ ᑎᑎᕋᖅᑕᐅᖃᑦᑕᕐᒪᑕ ᐱᕗᓕ  

ᖃᒪᓂᕐᔪᐊᑉ ᑐᒃᑐᖏᑦ ᐱᔾᔪᑎᒋᓪᓗᒋᑦ. ᐸᕗᓕ 

ᐊᒻᒪᓗ ᖃᒪᓂᕐᔪᐊᑉ ᑐᒃᑐᖏᑦ ᖃᓄᐃᓕᖓᖕᒪᖔᑦ 

ᑕᕝᕙᓂ ᑎᑎᕋᖅᓯᒪᖕᒪᑕ. ᑕᕝᕙᓂ ᑎᑎᕋᖅᓯᒪᔪᖅ 

ᐅᖃᓕᒫᑲᐃᓐᓇᕐᓂᐊᕋᒃᑯ: “ᖃᒪᓂᕐᔪᐊᑉ ᑐᒃᑐᖏᑦ 

2017-ᒥ ᑭᑐᒃᑐᑦ ᐅᓄᕐᓂᖅᓴᐅᓕᖅᑐᑦ” ᑭᓯᐊᓂ 

ᑕᐃᒪᙵᓕᒫᖅ ᐅᓄᕈᓐᓃᖅᐸᓪᓕᐊᔪᑦ ᐊᒻᒪᓗ 

ᓈᓴᐃᒐᒥᒃ 2 ᐳᓴᒥᒎᖅ ᐃᓚᙵᖃᑦᑕᖅᑐᑦ 

ᐊᕐᕌᒍᑕᒫᑦ ᐊᒻᒪᓗ ᖃᒪᓂᕐᔪᐊᑉ ᑐᒃᑐᖏᑦ 

ᐱᔾᔪᑎᒋᓪᓗᒋᑦ ᐅᕙᓂ ᐅᖃᖅᓯᒪᔪᖅ ᓄᓇᕗᑦ 

ᒐᕙᒪᒃᑯᑦ ᑭᒡᒐᖅᑐᐃᔨᖓᑦ ᑖᒃᑯᐊ ᑲᑎᒪᔨᖏᑦ 

ᐃᒪᐃᓕᓚᐅᖅᑐᑦ: “ᐅᑯᐊ ᐅᓄᕈᓐᓃᑲᓪᓚᑦᑐᑦ 

ᑐᒃᑐᑦ.” ᐊᒻᒪᓗᒎᖅ ᓄᓇᕗᑦ ᒐᕙᒪᒃᑯᑦ 

ᓈᓴᐃᒃᑲᓐᓂᕐᓂᐊᖅᑐᑦ ᑐᒃᑐᓂᒃ ᔫᓐᖑᓕᖅᐸᑦ.  

 

ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ ᐅᓂᒃᑳᕈᓐᓇᖅᐳᖅ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᑐᒃᑐᑦ ᐅᓄᕐᓂᖏᑦ? 

ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ 

ᒪᐃᓐ ᐊᐱᖅᓱᕈᓐᓇᕐᒪᑦ. ᐊᕙᑎᓕᕆᔨᒃᑯᑦ ᔫᓂ 

2018-ᒥ ᖃᒪᓂ’ᑐᐊᖅ ᑐᒃᑐᖏᑦ 

ᓈᓴᖅᑕᐅᕌᓂᓚᐅᖅᓯᒪᔭᕗᑦ ᔫᓂ 2018-ᒥ ᐊᒻᒪᓗ 

ᒫᓐᓇ ᖃᐅᔨᓴᖅᑕᐅᔪᑦ ᓈᓴᖅᑕᐅᓂᕆᔭᐅᓚᐅᖅᑐᑦ 

ᐱᔭᕇᖅᑕᐅᓂᐊᖅᑐᑦ ᑖᒃᑯᐊ ᑕᖅᑭᐅᑉ ᑕᒪᓐᓇ 

ᑕᖅᑭᖅ ᐃᓱᓕᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1356 

ᒪᐃᓐ: ᒪ’ᓇ, ᒥᓂᔅᑕ. (ᑐᓵᔨᑎᒍᑦ) ᑕᐃᒃᑯᐊ 

ᑐᓴᕈᒥᓇᕐᓂᐊᖅᑐᑦ ᓴᖅᑭᑕᐅᑉᐸᑕ 

ᑲᑎᒪᕐᔪᐊᕐᓂᐊᖅᑐᒃᓴᐅᒐᑦᑕ ᑭᖑᓂᑦᑎᐊᖓᒍᑦ. 

ᐊᒻᒪᓗ  

ᐃᓱᒫᓘᑎᒋᖕᒪᔭᐅᓇ ᑐᒃᑐᑦ ᐱᔾᔪᑎᒋᓪᓗᒍ. 

 

ᑕᐃᒃᑯᐊ ᐅᓗᕆᐊᓇᖅᑐᒨᖅᑕᐅᔪᒪᖕᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓄᑦ. ᑕᐃᒃᑯᐊ 

ᓇᐹᖅᑐᒦᙱᑦᑐᓕᒫᑦᑎᐊᑦ ᑐᒃᑐᑦ. ᑕᒪᓐᓇ 

ᐱᕙᓪᓕᐊᔾᔪᓯᖓ ᒪᓕᒃᖢᒍ ᐊᒻᒪᓗ ᑐᑭᓯᐅᒪᓂᕋ 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᓇᓱᖕᓂᕐᒥᒃ 

ᐊᑐᓕᖅᑐᑦ ᐊᒻᒪᓗ ᐅᖃᐅᓯᒃᓴᖃᕈᑦᑕ ᐊᒃᑑᕝᕙ 

2018-ᙳᕋᓱᓐᓂᖓᓄᑦ ᑲᓇᑕᐅᑉ ᒐᕙᒪᒃᑯᖏᑦ 

ᑎᑎᕋᕐᕕᐅᔪᓐᓇᕐᓂᐊᖅᑐᑦ.  

 

ᑕᒪᓐᓇ ᐊᑐᓕᖅᑎᓪᓗᒍ ᓄᓇᕗᑦ ᒐᕙᒃᑯᑦ 

ᐊᕙᑎᓕᕆᔨᒃᑯᖏᑦ ᖃᓄᐃᓕᖓᕙᑦ ᑕᒪᑐᒪᑉ 

ᒥᒃᓵᓄᑦ? ᐊᒻᒪᓗ ᖃᓄᐃᑦᑐᓂᒃ 

ᐅᖃᐅᓯᒃᓴᖃᓚᐅᖅᐸᑦ ᑲᓇᑕᐅᑉ ᒐᕙᒪᒃᑯᖏᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᑐᒃᑐᑦ 

ᐅᓗᕆᐊᓇᖅᑐᒦᓐᓂᕋᖅᑕᐅᔪᒪᓕᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑲᑎᒪᕐᔪᐊᕌᓂᒃᑯᑦᑕᓗ ᑲᑎᒪᖃᑎᓛᖅᖢᑎᒃ ᐊᒻᒪᓗ 

ᑕᐃᒃᑯᐊ ᖃᒪᓂᕐᔪᐊᕐᒥ ᑐᒃᑐᓕᕆᓂᕐᒧᑦ ᑲᑎᒪᔩᑦ 

ᑲᑎᒪᖃᑎᒋᓛᖅᖢᑎᒃᑯᑦ ᒫᓐᓇᕈᓗᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᕙᓂ 

ᐅᖃᖅᓯᒪᔪᖅᑕᖃᕐᒥᔪᖅ ᑖᒃᑯᐊ  

ᐅᓗᕆᐊᓇᖅᑐᒧᐊᖅᑕᐅᔪᒪᓕᖅᑎᓪᓗᒋᑦ ᑐᒃᑐᑦ. 

ᒪᓕᒐᖅᑖᖅᑎᑕᐅᑲᐅᑎᒋᓗᑎᒃ 

ᐊᖑᓇᓱᒃᑕᐅᔪᓐᓇᖅᑐᑦ.  

ᐊᒻᒪᓗ ᑭᒡᒐᖅᑐᐃᑎᓪᓗᖓ 

ᑐᒃᑐᓕᕆᔪᕐᔪᐊᖕᒪᕆᐊᓗᖕᓂᒃ ᑕᒪᓐᓇ ᐃᓱᒫᓘᑎᒋᔭᕋ 

ᑕᐃᒪᓐᓇ ᐅᖃᐅᓯᖅᑕᑦ ᑎᑎᕋᖅᓯᒪᑎᓪᓗᒋᑦ. 

ᑐᒃᑐᑦᑕᐃᓕᒪᒋᐊᖃᓕᕐᓂᐊᖅᑐᑦ.  

 

ᐊᒻᒪᓗ ᓇᐹᖅᑐᒦᙱᑦᑐᑦ ᓇᐹᖅᑐᒥᐅᑕᐅᙱᑦᑐᑦ 

ᑐᒃᑐᑦ ᐅᓗᕆᐊᓇᖅᑐᒨᖃᑕᐅᑉᐸᑕ ᖃᓄᖅ ᑕᐃᒪ 

ᑕᐃᒃᑯᐊ ᐊᖑᓇᓱᒃᐸᑦᑐᑦ ᑐᒃᑐᓂᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᓗᓕᑯᓘᔭᖃᐅᖅᑐᓂᒃ 

ᐱᓯᒪᙱᓐᓇᒪ ᑭᓯᐊᓂ ᑐᑭᓯᒍᒪ 

ᐃᓕᓐᓄᐊᕈᓐᓇᕐᓂᐊᖅᑕᒃᑲ.  ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 196 - 5(2): ᐃᕐᓂᓱᖅᓰᔩᑦ ᓄᓇᕗᒻᒥ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ. ᐅᓪᓛᖑᔪᖅ 

ᐊᐱᖅᑯᑎᒋᑲᑕᑦᑕᕗᑦ ᑖᔅᓱᒧᖓ 

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᑐᕌᖓᑎᓐᓂᐊᕐᒥᒐᒃᑯ. 

 

ᑕᐃᒪ ᖃᐅᔨᓚᐅᖅᑐᒍᑦ ᐅᐱᕐᖔᖅ ᑕᒪᓐᓇ 

ᓂᓪᓕᐅᑎᒋᓚᐅᖅᓯᒪᒐᒃᑯ. ᐃᕐᓂᓱᒃᓰᔨᓂᑦ 

ᓴᖅᑭᑦᑎᔭᕆᐊᖃᕐᓂᖅ. ᐅᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ ᒥᓂᔅᑕᐅᓕᖅᑎᓪᓗᑎᑦ 

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ, ᑕᑯᒋᐊᖅᓯᒪᓕᖅᐱᐅᒃ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᒪᓐᓇ ᐃᓚᖓᒍᑦ ᖃᖓᑦᑎᐊᖅ 

ᐅᖃᐅᓯᕆᓵᓚᐅᖅᑕᕋ. ᐄ, ᐃᕐᓂᓱᒃᓰᔨᖃᖅᑐᒍᑦ 

ᑕᒫᓂ ᓄᓇᕗᒻᒥ ᐊᑐᖅᑕᐅᑦᑎᐊᙱᑦᑐᑦ ᑕᒪᒃᑯᐊ 

ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᓯᒪᔪᑦ. ᑭᓯᐊᓂ 

ᓇᔾᔨᔪᓂᒃ ᑕᐃᒃᑯᐊ ᖃᐅᔨᒪᔨᑕᐅᖃᑦᑕᖅᑐᑦ ᐊᒻᒪᓗ 

ᓇᔾᔨᓂᖏᓐᓂᑦ ᐃᑲᔪᖃᑦᑕᖅᖢᑎᒃ. 

ᐃᕐᓂᐊᓂᒃᓯᒪᓕᖅᑎᓪᓗᒋᓪᓗ. ᑲᖏᖅᖠᓂᕐᒥ 

ᐃᖃᓗᒃᑑᑦᓯᐊᕐᒥᓗ ᐱᓕᒃ ᐱᑕᓕᒃ ᐊᒻᒪᓗ ᒫᓂ 

ᕿᒥᕐᕈᓇᒃᐸᓪᓕᐊᒻᒥᔪᒍᑦ.  

 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑕᑯᓯᒪᔭᑦᑎᓐᓂ 

ᕿᑎᕐᒥᐅᓂ. ᑕᐃᓐᓇ ᐃᕐᓂᓱᒃᓰᓂᕐᒧᑦ ᑐᕌᖓᔪᑦ 

ᑕᐃᒃᑯᐊ ᓄᓇᓕᖕᓄᐊᖅᑕᖃᑦᑕᕐᒪᑕ ᐳᓚᕋᖅᖢᑎᒃ 

ᓇᔾᔨᔪᓂᒡᓗ ᑲᑎᒪᖃᑎᖃᖃᑦᑕᖅᖢᑎᒃ ᑕᒪᓐᓇ 

ᐱᐅᒋᔭᐅᔪᕐᔪᐊᖕᒪᕆᐊᓖᑦ ᓄᓇᓕᐊᓛᖑᓂᖅᓴᐅᔪᓂᒃ 

ᓲᕐᓗ ᐅᖅᓱᖅᑑᒥ ᖁᕕᐊᒋᔭᐅᔪᑦ. ᐊᒻᒪᓗ ᑕᒪᑐᒥᖓ 

ᑕᑯᒃᑲᓐᓂᕈᒪᔪᖓ, ᐄ. 

 

ᐄ, ᑕᒪᓐᓇ ᕿᒥᕐᕈᓇᒃᑕᕋ ᑕᐃᒪᙵᓂᑦ 

ᒥᓂᔅᑕᙳᓚᐅᖅᓯᒪᒐᒪ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ. 

ᐃᓛᒃ, ᐅᖃᕆᐊᒃᑲᓐᓂᕐᓚᖓ ᐸᓂᖃᕋᒪ 

ᐸᓂᒫᙱᒃᖢᒍ ᓇᔭᒫᖅᖢᒍ. ᓄᓇᑦᑎᓐᓂ 

ᐃᓅᓚᐅᖅᓯᒪᔪᖅ.  

ᐃᕐᓂᓱᒃᓰᔨᖃᙱᖦᖢᓂ ᐱᖃᓐᓈᕋ. ᐊᕐᕌᒍᖃᓕᖅᑐᖅ 

5-ᓂᒃ ᖃᓄᐃᔮᙱᑦᑐᖅ ᐃᓕᓐᓂᐊᖅᑐᖅ 

ᖁᕕᐊᓱᒃᑐᖅ.  

 

ᑖᓐᓇ ᑕᐃᒪ ᐅᓇ 

ᐃᒃᐱᒋᔭᐅᒋᐊᒃᑲᓐᓂᖃᑦᑕᕆᐊᖃᖅᑑᒐᓗᐊᖅ 

ᒐᕙᒪᒃᑯᓐᓂ. ᐃᓄᐃᑦ ᖃᐅᔨᒪᔭᑐᖃᖓᑦ 

ᓴᙱᓕᒃᑲᓐᓂᓕᕋᔭᕈᓂ ᑕᐃᒪ ᑖᓐᓇ 

ᐊᑦᑐᐃᑦᑎᐊᕐᓂᐊᖅᑐᖅ ᓄᓇᓕᕋᓛᖑᓂᖅᓴᓂ.  

ᐱᔨᑦᑎᕋᕐᓂᒃᑯᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ 

ᐅᖃᖅᑲᐅᔪᖅ ᐊᑲᐅᔪᓐᓃᕐᒪᒡᒎᖅ ᑕᒻᒫᖅᑎᕐᕕᒃ 

ᑕᑖᖃᑦᑕᕐᒪᑦ. ᑕᐃᒪ ᑕᒪᓐᓇ ᓴᖅᑭᓐᓇᔭᕈᓂ 

ᓄᓇᓕᕋᓛᖑᓂᖅᓴᓂᑦ ᑕᒪᓐᓇ ᑕᑖᖃᑦᑕᕐᓂᖅ 

ᑕᒻᒫᖅᑎᕐᕕᖕᒥ ᐃᒻᒪᖄ ᑲᑕᒋᐊᕋᔭᖅᐳᖅ 

ᐱᔨᑦᑎᕋᑦᑎᐊᓕᕐᓗᑕᓗ ᑕᑉᐱᑲᓂ ᐅᖃᖅᑲᐅᖕᒪᑦ 

ᐃᓐᓇᐃᒡᒎᖅ ᐃᓱᒫᓘᑎᒋᖃᑦᑕᕐᒪᒋᑦ ᐅᕙᖓᑦᑕᐅᖅ.  

 

ᑕᐃᒪᓕ ᒪᓐᓇ ᖃᖓᒃᑯᑦ, ᐅᖃᕋᑖᖅᑐᑎᑦ, 

ᐳᓚᕋᖃᑦᑕᕐᒪᑕᒎᖅ. ᑕᒪᒃᑯᐊ ᓄᓇᓕᕋᓛᒡᓕ 

ᐃᓱᒪᒋᓂᖅᓴᐅᒋᕕᓯᐅᒃ, ᐅᖃᓵᕋᕕᑦ, ᐅᖅᓱᖅᑑᖅ, 

ᓄᓇᓕᖕᓂ ᐊᖏᓂᖅᓴᖅ. ᓄᓇᓕᕋᓛᕐᒥᐅᑕᐅᔪᖓ 

ᑕᕝᕙ. ᑕᐃᒪ ᑕᒪᒃᑯᐊ 

ᐃᓕᓐᓂᐊᕆᐊᖅᑐᖅᑎᑦᑎᖃᑦᑕᕈᓐᓇᕐᓂᐊᖅᐱᓯ 

ᐱᒋᐅᖅᓴᖅᑎᑦᑎᓂᕐᒥᒃ ᓄᓇᓕᕋᓛᖑᓂᖅᓴᐅᔪᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖃᑎᖃᖅᑐᖓ ᒪᓕᒐᓕᐅᖅᑎᒥᒃ 

ᑕᒪᒃᑯᓂᖓ ᐱᔨᔅᓯᕈᑎᖃᕈᓐᓇᕈᑦᑕ ᓄᓇᓕᖕᓂ 

ᐱᐅᓂᖅᓴᐅᒐᔭᖅᑐᖅ ᐊᒻᒪᓗᑦᑕᐅᖅ 

ᐊᒃᓱᕈᙱᓐᓂᖅᓴᐅᓕᕋᔭᖅᖢᑎᒃ ᑐᔪᕐᒥᕖᑦ 

ᐸᖕᒥᐅᙱᓐᓂᖅᓴᐅᓕᕋᔭᕐᒪᑕ ᓄᓇᓕᖕᓂ 

ᐃᕐᓂᓱᒃᓰᖃᑦᑕᓕᕈᑎᑦ. ᐃᕐᓂᓱᒃᓰᓂᖅ 

ᐃᓕᖅᑯᓯᒋᓯᒪᒐᑦᑎᒍᑦ ᐊᑯᓂᐊᓗᒃ. ᓂᖏᐅᕋ 

ᐅᓂᒃᑳᖃᑦᑕᓚᐅᖅᓯᒪᒻᒥᖕᒪᑦ ᐃᕐᓂᓱᒃᓰᓂᕐᒥᒃ 

ᑕᐃᔅᓱᒪᓂ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕐᓂᙱᑦᑐᕈᓘᖕᒪᑦ ᐅᓪᓗᒥᐅᓕᖅᑐᖅ 

ᓄᓇᕐᔪᐊᑦᑎᓐᓂ. 

 

ᐃᓕᓐᓂᐊᖅᑎᑦᑎᖃᑦᑕᓚᐅᖅᓯᒪᔫᒐᓗᐊᑦ 

ᐃᕐᓂᓱᒃᓰᓂᕐᒥᒃ ᓄᓇᕗᑉ ᓯᓚᑦᑐᓴᕐᕕᖏᑎᒍᑦ 

ᐲᖅᑕᐅᓚᐅᖅᓯᒪᖕᒪᑦ. ᖃᓄᐃᒻᒪᒃᑭᐊᖅ 

ᐲᖅᑕᐅᓂᕐᒪᖔᖅ ᖃᐅᔨᒪᓗᐊᕐᓇᖓ. 

ᐃᖅᑲᓇᐃᔭᖃᖅᑎᖃᕆᐊᖃᕐᒥᖕᒪᑕ ᑕᒫᓂ 

ᐃᖃᓗᖕᓂ ᐃᖅᑲᓇᐃᔭᖅᑎᑕᖃᕐᒪᑦ ᐃᓂᖃᕐᒪᑕ 

ᐃᕐᓂᓱᒃᓰᓂᑦ.  

ᑖᒃᑯᐊ ᕿᒥᕐᕈᓇᒃᑲᒃᑯ ᕿᓚᒥᕈᓗᒃ  

ᒥᓂᔅᑕᐅᓯᒪᓕᕋᓗᐊᖅᑐᖓ ᑐᖏᓕᕋ 

ᐃᖅᑲᓇᐃᔭᖅᑎᒃᑲᓗ ᑕᑉᐹᓂ ᐅᖃᕈᓐᓇᖅᑐᑦ 

ᑕᒪᑐᒧᖓ ᐅᖃᐅᓯᖃᖃᑦᑕᖅᓯᒪᓕᖅᑐᒍᑦ 

ᐊᑕᐅᓯᐊᓐᖏᑦᑐᑕ. ᑲᑎᒪᔨ ᖃᐅᔨᒪᓂᐊᖅᐳᖅ 

ᑕᒪᓐᓇ ᐊᐅᔾᔪᑎᓇᓱᓐᓂᐊᖅᑕᕗᑦ 

ᐋᖅᑭᒃᓱᐃᓇᓱᓪᓗᑕ ᑕᐱᖃᕐᓗᑕ 

ᐱᓕᕆᓇᓱᓐᓂᐊᕋᑦᑎᒍ, 

ᐱᔨᑦᓯᕈᑎᓕᐅᕈᓐᓇᕐᓂᐊᕋᑦᑕ ᓄᓇᕗᑦ ᐃᓗᐊᓂ 

ᐃᕐᓂᓱᒃᓰᓂᕐᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᑦᑎᐊᕋᕕᑦ. ᐄᓛᒃ, ᑕᒪᓐᓇ 

ᐃᕐᓂᓱᒃᓰᖃᑦᑕᕐᓂᖅ ᑕᐃᑲᓐᖓᓂᑦ 

ᓘᑦᑖᖃᓐᖏᑦᑐᑎᒃ, ᐃᓗᐊᖅᓴᐃᔨᖃᓐᖏᖦᖢᑎᒃ, 

ᑐᐱᕐᒥᑦ, ᐃᒡᓗᕕᒐᕐᒥᑦ ᑕᐃᔅᓱᒪᓂ ᖃᕐᒪᓂᓪᓗ 

ᐃᓅᕙᓚᐅᖅᑐᑦ ᐃᓐᓇᕈᖅᐸᓵᖅᑐᑎᒃ ᑕᒪᓐᓇ 

ᐊᑐᖅᑕᐅᖏᓐᓇᖅᑐᖅ.  

 

ᑕᐃᒪᓕ ᐊᔭᐅᖅᑐᒃᑲᓐᓂᕈᒪᒐᓗᐊᖅᐸᒋᑦ ᒥᓂᔅᑕ 

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᑕᒪᓐᓇ ᐄ, 

ᐊᔪᕈᑎᒃᓴᐃᑦ ᑕᐅᑐᓐᖏᓪᓗᒋᑦ, ᒪᐅᓇᑦᑕᐅᖅ 

ᓴᓂᐊᒍᑦ ᑕᐃᒪᑦᑕᐅᖅ ᐊᔪᓐᖏᔾᔪᑎᒃᓴᐃᑦ 

ᐱᑕᖃᐅᕐᒥᒐᓗᐊᕐᒥᖕᒪᑕ. ᐊᕐᓇᐃᑦ 

ᓴᓐᖏᔪᐊᓗᐃᑦᑕᐅᖅ ᖃᐅᔨᒪᔪᒍᑦ, ᐊᔪᓐᖏᑦᑐᐃᑦ 

ᐱᔪᓐᓇᕐᓂᖃᑦᑎᐊᕐᒥᔪᑦ. ᑕᕝᕙ ᐊᕐᓇᕐᒧᑦ 

ᓴᓇᐅᖓᕐᒥᑦ ᐊᑐᖅᐳᖓ, ᑕᕝᕙᑦᑕᐅᖅ 

ᑕᐃᒪᓐᓇᑦᑎᐊᖅ  

ᐱᔪᓐᓇᕐᓂᖃᑦᑎᐊᕐᒪᑕ. ᑕᐃᒪ ᑕᒪᓐᓇ 

ᕿᒥᕐᕈᔭᐅᖁᓪᓚᑦᑖᕋᓗᐊᖅᑕᕋᓕ ᐅᕙᖓ 

ᐃᖅᑲᓇᔮᒃᓴᖅ ᓴᖅᑭᓐᓇᔭᖅᑐᖅ, ᐱᓗᐊᖅᑐᒥᑦ 

ᓄᓇᓕᕋᓛᒧᑦ, ᑖᓐᓇ ᐅᖃᐃᓐᓇᕐᓂᐊᕋᒃᑯ 

ᐃᖅᑲᓇᐃᔮᒃᓴᖅ ᐊᔪᕐᓇᖃᑦᑕᖅᑎᓪᓗᒍ.  

 

ᑕᐃᒪᓕ ᐊᐱᖅᑯᑎᒃᓴᐅᓗᐊᓐᖏᒃᑲᓗᐊᕐᓗᓂ, 

ᐊᔭᐅᖅᑐᒃᑲᓐᓂᕈᒪᔭᕋ ᒥᓂᔅᑕ ᑕᒪᓐᓇ  

ᕿᒥᕐᕈᔭᐅᑦᑎᐊᒃᑲᓐᓂᖁᒐᓗᐊᖅᐸᕋ, ᑕᒪᓐᓇ 

ᐃᕐᓂᓱᒃᓰᖃᑦᑕᕐᓂᖅ ᓄᓇᕗᒻᒥᑦ. 

ᐊᐱᖅᑯᑎᒃᓴᐅᓗᐊᓐᖏᑦᑑᒐᓗᐊᖅ, ᑕᒪᓐᓇ. 

ᑭᐅᔪᓐᓇᖅᐹᖓ ᐃᓱᒪᖅᓱᖅᐳᖅ, ᑭᐅᔪᒪᓐᖏᑉᐹᖓ 

ᑭᐅᓂᐊᓐᖏᑉᐹᖓ. ᑖᓐᓇ ᐊᒃᓱᕈᐊᕆᖁᔭᕋ 

ᒥᓂᔅᑕᒧᑦ, ᐊᖏᕐᕋᖅᓯᖃᑦᑕᖅᑐᐃᑦ ᑕᐅᑐᑦᑐᑎᒃ 

ᕿᑐᕐᖓᕆᔭᐅᔪᐃᑦ ᐊᓈᓇᖏᓪᓗ 

ᐃᖅᑲᐅᒪᖃᑦᑕᖅᑎᓪᓗᒋᑦ, ᑕᒪᒃᑯᐊᕈᓘᔭᐃᑦ 

ᑐᓗᕈᑎᒃᓴᐅᒐᓗᐊᖅᑎᓪᓗᖏᑦ 

ᐱᒋᐊᒃᑲᓐᓂᕆᐊᖅᓯᓂᐊᖅᐳᓯᑐᖅ, 

ᐃᑲᔪᖅᓱᓚᐅᖅᓯᒪᒐᕕᓐᖓ ᐅᐱᕐᖔᖅ, 

ᓴᖅᑭᒋᐊᒃᑲᓐᓂᕐᓂᐊᖅᐸᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒥᒃ 

ᑐᓴᓐᖏᒃᑲᓗᐊᖅᑐᖓ, ᑭᓯᐊᓂ ᒥᔅᑕ ᖃᐃᕐᓂᖅ 

ᐅᖃᖅᑎᐅᓪᓗᖓ ᐅᕙᖓ ᐃᓱᒪᖅᓱᖅᑎᓚᐅᕐᓚᒍ 

ᑭᐅᔪᒪᒃᐸᑦ, ᑭᐅᔪᒪᓐᖏᑉᐸᓪᓘᓐᓃᑦ ᐱᕕᖃᖅᑎᑉᐸᒋᑦ, 

ᐃᓱᒪᖅᓱᖅᑎᑉᐸᒋᑦ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᒃᑲᓐᓂᑐᐃᓐᓇᕐᓗᖓ 

ᐅᖃᐅᓯᕆᖅᑲᐅᔭᕐᓂᒃ, ᐄ, ᑎᑎᕋᖅᓯᒪᔭᑦᑎᓐᓂᑦ 

ᑲᒪᔭᒃᓴᖅ ᒐᕙᒪᑦᑎᓐᓂᑦ ᐃᓗᐊᓃᖃᓯᐅᑎᔪᑦ. ᑖᒃᑯᐊ 

ᓄᓇᓕᖕᓂ ᓄᓇᕗᒻᒥ ᐊᑐᖅᑕᐅᓂᖅᓴᐅᖁᓪᓗᒍ, 

ᐅᖃᐅᑎᒍᒪᓪᓗᒍ ᐅᖃᐅᑎᓚᐅᕋᒃᑯ ᑖᒃᓱᒧᖓ 

ᑲᔪᖏᖅᓴᐃᓇᓱᒃᑎᓪᓗᖓ ᐃᕐᓂᓱᒃᓰᓂᕐᒥᑦ, 

ᑕᐃᒪᐃᓕᐅᖏᓐᓇᕐᓂᐊᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ.  

 

ᐊᐱᖅᑯᑦ 197 - 5(2): ᐱᕋᔭᓐᓂᒃᑯᑦ ᐱᖁᑎᓂᑦ 

ᐊᖅᓵᖅᓯᓂᕐᒧᑦ ᒪᓕᒐᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᔨᒃᑯᑦ.  

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᒐᕙᒪᑐᖃᒃᑯᑦ 

ᐱᖁᔭᕐᔪᐊᖓᑦ ᐊᑐᕈᓐᓇᖅᓯᑎᑦᑎᖕᒪᑕ 

ᓱᕋᖕᓇᖅᑐᓂᒃ ᑲᓇᑕᒥ ᐱᓴᓱᐊᕈᓯᕆᓚᐅᖅᑕᑦᑎᓐᓂᑦ. 

ᐅᖃᖅᑲᐅᒻᒪᑦ ᒪᓕᒐᓕᐅᖅᑎᐅᖃᑎᒐ ᒥᔅᑕ 

ᓚᐃᑦᓯᑑᓐ ᐃᓚᖓ ᒐᕙᒪᑐᖃᒃᑯᑦ ᐅᖃᓚᐅᕐᒪᑕ 

ᐱᔾᔪᑎᒋᔭᖓᓄᑦ ᑖᒃᑯᐊ  

ᓱᕐᕋᓐᓇᖅᑐᑦ ᐱᖁᔭᕐᓂᑦ 

ᓯᖁᒥᑦᑎᖃᑦᑕᖁᔪᓐᓃᖅᑐᒋᑦ ᑕᐃᒃᑯᐊ 

ᐊᖅᓵᖅᑕᐅᓂᐊᕐᒪᑕ ᐱᕋᔭᐃᑦ, 

ᓂᐅᕕᐊᒃᓴᖃᖃᑦᑕᖅᑐᑦ ᑖᓐᓇᓗ ᒪᓕᒐᖃᑦᑎᐊᕐᓗᓂ 

ᐊᑐᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᐱᒻᒪᕆᐅᕗᖅ ᑕᕝᕙ ᒫᓐᓇ 

ᓄᓇᕗᒻᒥ ᓴᓇᔭᐅᓯᒪᔪᖅ ᐱᕋᔭᓐᖏᑦᑐᑦ 

ᐱᖁᑎᑖᖏᓐᓂᑦ ᐊᖅᓵᖅᓯᔪᓐᓇᕐᓂᕐᒧᑦ ᐱᖁᔭᕐᔪᐊᖅ, 

ᑖᓐᓇ ᐅᕙᖓᓗ ᐊᑕᖏᖅᑐᑕ ᑕᕝᕙᓂ 

ᐊᓂᒍᖅᑎᓚᐅᖅᓯᒪᒐᑦᑎᒍ ᐱᖁᔭᕐᔪᐊᓐᖑᖅᑎᑦᑐᑎᒍ 

ᒪᓕᒐᓕᐅᖅᑏᑦ ᓯᕗᓪᓖᑦ ᑲᑎᒪᔨᐅᑎᓪᓗᑎᒃ. 

ᐊᑐᓕᖅᑎᑕᐅᑦᑕᐅᑎᒋᖁᓪᓗᑎᒍ ᑖᓐᓇ ᐱᖁᔭᖅ 

ᒐᕙᒪᒃᑯᓐᓂᑦ ᐱᒻᒪᕆᖕᒥᑦ ᓴᓇᕐᕈᑎᑖᖅᑎᑦᑎᖕᒪᑦ 

ᐃᒥᐊᓗᖕᓂᒃ ᑕᒫᓐᖓᑐᐃᓐᓇᖅ 

ᓂᐅᕐᕈᑎᖃᖃᑦᑕᕐᓂᕐᒧᑦ ᐊᒻᒪᓗ ᓱᕐᕋᓐᓇᖅᑐᓂᒃ 

ᓂᐅᕐᕈᑎᖃᖃᑦᑕᕐᓂᖅ ᐅᖓᑖᓕᖁᓪᓗᒋᑦ.  

 

ᐊᐱᖅᑯᑎᒐ ᒥᓂᔅᑕᒧᑦ ᐅᓇ, ᖃᓄᐃᒻᒪᑦ ᑖᒃᑯᐊ 

ᐱᕋᔭᖕᓂᒃᑯᑦ ᐱᖁᑎᑖᕆᔭᐅᓯᒪᔪᑦ ᐊᖅᓵᖅᓯᓂᕐᒧᑦ 

ᒪᓕᒐᖓ ᓱᓕ ᐊᑐᓕᖅᑎᑕᐅᓐᖏᓚᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᒃ, ᒥᔅᑕ ᐋᖁᐊᖅ 

ᐊᐱᕆᒐᕕᑦ. ᒥᔅᑕ ᐋᖁᐊᖅ ᓱᓕᔪᖅ ᑖᒃᑯᐊ 

ᐱᕋᔭᖕᓂᒃᑯᑦ ᐱᖁᑎᑖᕆᔭᐅᓂᑯᓂᑦ ᐊᖅᓵᖅᓯᓂᕐᒧᑦ 

ᒪᓕᒐᖅ ᒫᑦᓯ 2017-ᒥ ᐱᖁᔭᙳᖅᑎᑕᐅᓚᐅᖅᑐᖅ 

ᐋᙵᔮᕐᓇᖅᑐᓂᒃ ᐃᒥᐊᓗᖕᓂᒡᓗ 

ᓂᐅᕕᐊᒃᓴᖃᖃᑦᑕᖅᑐᑦ ᐅᓇᑖᕆᔪᒪᓪᓗᒋᑦ. 

ᐱᓕᕆᕕᕗᑦ ᐸᕐᓇᒃᓯᒪᑦᑎᐊᓕᖅᑐᑦ 

ᐃᖅᑲᓇᐃᔮᒃᓴᖏᓪᓗ ᑭᓱᓕᕆᔨᐅᓂᐊᕐᒪᖔᑕ 

ᑎᑎᕋᖅᓯᒪᔪᐃᓐᓇᐅᓪᓗᑎᒃ ᑎᑎᕋᕐᕕᒃᓴᖏᓪᓗ 

ᐃᓐᓄᑐᐃᓐᓇᕆᐊᖃᓕᖅᖢᑎᒃ ᒫᓐᓇ 

ᑮᓇᐅᔭᓕᕆᔨᒃᑯᑦ ᑲᒪᒋᓕᖅᑕᖓ 

ᐃᖅᑲᓇᐃᔭᖅᑐᓕᕆᔨᖏᑕ ᐊᑖᒍᑦ.  

ᑕᐃᒃᑯᐊ ᐃᓐᓄᒃᑐᖅᑕᐅᒍᓐᓇᕐᓂᐊᕐᒪᑕ 

ᐊᖓᔪᖅᑳᖓ. ᐊᓯᖏᓐᓂᒃ 

ᐃᖅᑲᓇᐃᔭᖅᑎᑖᓚᐅᙱᓐᓂᑦᑎᓐᓂᒃ 

ᐊᖓᔪᖅᑳᖓᓂᒃ ᐃᖅᑲᓇᐃᔭᖅᑎᑖᕈᒪᒐᑦᑕ. 

ᐅᖃᖅᑏ, ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ  

ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᖓᑦ ᑎᑎᕋᖅᓯᒪᓂᖓ 33 ᒪᒃᐱᒐᖅ 18-ᒥ, 

ᐱᕋᔭᖕᓂᒃᑯᑦ ᐱᖁᑎᓂᑦ ᐊᖅᓵᖅᓯᓂᖅ 

ᐱᖁᑎᑖᕆᔭᐅᔪᓂᒃ ᐊᖅᓵᖅᓯᓂᕐᒧᑦ ᐱᖁᔭᕐᔪᐊᖏᑦ 

ᑖᒃᑯᐊ ᑮᓇᐅᔭᖃᖅᑎᑦᑎᓯᖕᒪᑕ ᑕᐃᔭᐅᔪᒥᒃ 

ᓄᐊᑦᑎᕕᖕᒥ ᐊᖅᓵᖅᑕᐅᔪᓂᑦ ᑮᓇᐅᔭᖃᑏᑦ, 

ᑮᓇᐅᔭᖅᑖᕆᔭᐅᔪᑦ. 

ᑖᒃᑯᐊ ᑮᓇᐅᔭᖁᑎᒋᔭᐅᔪᑦ 

ᐃᑲᔪᖅᑐᐃᔾᔪᑎᐅᓂᐊᕐᒪᑕᒎᖅ ᓄᓇᓕᖕᓂ 

ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐱᓕᕆᔾᔪᑕᐅᓗᑎᑦ. 

ᑕᒪᒃᑯᐊ ᒥᑭᑦᑑᑕᐅᓂᖅᓴᓄᑦ ᐊᒃᓱᐊᓗᒃ ᓄᓇᓕᖕᓂ 

ᐊᑑᑎᖃᕐᒪᑕ ᓄᓇᕗᓕᒫᒥ ᐊᒻᒪᓗ ᐊᓯᖏᑦ. 

ᖃᓄᐃᑦᑐᓂᒃ ᐱᕚᓪᓕᖅᓯᒪᓕᖅᐸᑦ ᐱᓕᕆᕕᖓᑦ 

ᑎᑎᕋᖅᑎᓪᓗᒋᑦ ᒪᓕᒐᕋᓛᕆᓂᐊᖅᑕᖓᓂᒃ ᑕᕝᕙᓂ 

ᐱᖁᔭᕐᔪᐊᕐᒥ? ᑕᐃᒃᑯᐊ ᐊᐅᓚᑎᑦᑐᓐᓇᕐᓂᐊᕐᒪᑕ 

ᑮᓇᐅᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᕆᔨᒃᑯᑦ ᐱᓕᕆᕕᖓ 

ᐃᖅᑲᓇᐃᔭᓕᖅᑐᑦ ᐱᖁᔭᒃᓴᖓᓂᒃ 

ᐊᑐᐊᒐᒃᓴᖏᓐᓂᓪᓗ ᖃᓄᖅ ᑖᒃᑯᐊ 

ᐊᐅᓚᑕᐅᓂᐊᕐᒪᖔᖅ ᐊᖅᓵᖅᑕᐅᖃᑦᑕᖅᑐᑦ 

ᐱᖁᑎᑖᕆᓂᑯᖏᑦ ᐱᕋᔭᒃᓯᒪᒡᓗᑎᒃ. ᑖᒃᑯᐊ ᑕᕝᕙ 

ᐃᓐᓄᒃᑕᐅᖅᑳᓚᐅᕐᓗᑎᑦ ᐃᖅᑲᓇᐃᔮᒃᓴᐃᑦ 

ᓯᕗᓪᓕᐅᔾᔭᐅᔪᑦ ᑕᒪᔾᔭ ᐱᓕᕆᐊᒃᓴᓂᑦ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᐃᓚᒐᓗᐊᖓ 

ᑭᐅᔭᕋᓗᐊᖓ, ᐃᓚᖓ ᑭᐅᔭᕋᓗᐊᖓ. 

ᐊᕐᕌᒍᒋᔭᑦᑎᓐᓂ, ᐅᖃᖅᑏ, ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᒪᓕᒐᓕᐅᕐᕕᖕᒥ ᐱᓕᕆᕕᖓᒡᒎᖅ 

ᐃᖅᑲᓇᐃᔭᖃᑎᖃᓕᕐᒪᑦ ᑎᑎᕋᕐᕕᒃᑖᕈᒪᓪᓗᑎᒃ. 

ᓄᑖᒥᒃ ᑕᐃᔅᓱᒧᖓ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᕐᕕᒃᑖᕐᓂᐊᕐᒪᑕ ᐱᕋᔭᖕᓂᒃᑯᑦ ᐊᖅᓵᖅᑕᐅᔪᑦ 

ᑎᑎᕋᕐᕕᖓᓐᓂᒃ ᐊᒻᒪ ᐃᖅᑲᓇᐃᔮᒃᓴᕆᓂᐊᖅᑕᖏᑦ 

ᑎᑎᕋᖅᑕᐅᓗᑎᒃ. ᖃᓄᐃᑦᑐᒥᒃ 

ᓯᕗᒧᐊᒃᓯᒪᓂᖃᓕᖅᐸ ᑕᒪᓐᓇ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ 

ᐃᖅᑲᓇᐃᔮᒃᓴᖏᓐᓂᒃ ᑭᓱᓕᕆᔨᐅᓂᐊᕐᒪᖔᑕ 

ᑎᑎᕋᖅᑕᐅᔭᕇᖅᑐᑦ. ᐊᒻᒪᓗᑦᑕᐅᖅ ᑎᑎᕋᕐᕖᑦ 

ᑕᒪᒃᑯᐊ ᐃᓐᓄᒃᑕᐅᑐᐃᓐᓇᕆᐊᖃᖅᑐᑦ. 

ᐃᖅᑲᓇᐃᔭᖅᑎᑖᓚᐅᙱᑦᑎᓐᓂ ᐊᖓᔪᖅᑳᖅ 

ᑕᐃᓐᓇ ᐃᖅᑲᓇᐃᔭᖅᑎᑖᕆᖅᑳᕈᒪᒐᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 198 - 5(2): ᖃᓄᐃᓕᖓᓂᖏᑦ 

ᓴᓂᑭᓗᐊᕐᒥ ᐃᓐᓇᕐᓄᑦ ᐃᓕᓴᕐᕕᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᓴᓂᑯᓗᐊᕐᒥᐅᑕᑦ ᓄᓇᕗᒻᒥᐅᑕᐃᓪᓗ. 

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᔅᓱᒧᖓ ᒥᓂᔅᑕᒧᑦ 

ᑲᒪᔪᒥᒃ ᓄᓇᕗᒥ ᓯᓚᑦᑐᓴᕐᕕᒻᒧᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᓄᓇᕗᒻᒥ 

ᓯᓚᑦᑐᓴᕐᕕᒃ ᐃᓐᓇᕐᓄᒃ ᐃᓕᓐᓂᐊᕐᕕᖓ 

ᓴᓂᑭᓗᐊᕐᒥ ᐊᐅᓚᑕᐅᖕᒪᑦ ᑕᐃᑲᓂ 

ᐃᓕᓐᓂᐊᕐᕕᖓᓂ ᑭᓯᐊᓂᓕ ᑕᐃᓐᓇ 

ᐃᓱᓕᓐᓂᐊᕐᒪᑦ ᐊᑐᖅᑐᐊᕈᑎᖓᑦ 2019-ᖑᓕᖅᐸᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᐃᑦᑐᓂᒃ 

ᐋᖅᑭᒃᓱᐃᓕᕐᒪᖔᑕ, ᑖᒃᑯᐊ 

ᐅᖓᕙᕆᐊᖅᑕᐅᓂᐊᖅᐸᑦ ᐊᑐᖅᑐᐊᕈᑎᒋᔭᐅᔪᑦ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᓴᓂᑭᓗᐊᕐᒥ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ ᓴᓂᑭᓗᐊᕐᒧᑦ 

ᒪᓕᒐᓕᐅᖅᑎᖓ ᐊᐱᖅᑯᑎᖓᓄᑦ. (ᑐᓵᔨᑎᒍᑦ) 

ᐅᖃᖅᑏ, ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ 

ᑭᙴᒪᔭᕗᑦ ᐱᔾᔪᑎᒋᓪᓗᒋ ᐃᓐᓇᐃᑦ 

ᐃᓕᓐᓂᐊᕐᕕᒃᓴᖏᑦ ᐱᔾᔪᑎᒋᓪᓗᒋᑦ ᑕᐃᑰᓇ 

ᓂᐅᕕᕐᓂᕐᒧᑦ ᐱᓕᕆᕕᖁᑎᒋᔭᖓᒍᑦ 

ᐊᑐᖅᑐᐊᖅᑕᐅᖃᑦᑕᕐᒪᑦ ᑖᓐᓇ 

ᐅᖓᕙᕆᐊᖅᑕᐅᓂᐊᕐᒪᖔᖅ ᐊᑐᖅᑐᐊᕈᑎ 

ᐊᒡᓚᕕᒻᒧᑦ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᑖᒃᑯᐊ 

ᑭᐅᔪᓐᓇᑦᑎᐊᕋᔭᖅᑕᕗᑦ ᒥᔅᑕ ᕋᒻᐴᑦ 

ᐊᐱᖅᑯᑎᒋᔭᖓ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᑎᕐᕕᒋᓂᐊᕐᒪ ᐅᑯᓂᖓᓗᑭᐊᖅ 

ᖃᐅᔨᒪᔾᔮᑐᒃᓴᐅᖏᑐᖅ ᐆᑦᑐᕐᓂᐊᖅᐳᖓ. 

 

ᑕᐃᒪ ᖃᐅᔨᒪᒐᓗᐊᖅᑐᒍᑦ ᑖᓐᓇ ᐊᑐᖅᑐᐊᕈᑎᖓ 

ᑕᑭᓪᓕᒋᐊᕐᓗᒍ ᐊᑲᐅᓂᖅᓴᐅᒐᔭᖅᑰᖅᑑᒐᓗᐊᖅ 

ᓯᓚᑦᑐᓴᕐᕕᐅᑕᕐᓄᑦ ᑕᐃᒪ ᐃᓕᓐᓂᐊᖅᑏᑦ 

ᐊᒥᓱᕈᖅᐸᓪᓕᐊᑎᓪᓗᒋᑦ ᓴᓂᑭᓗᐊᖅ ᐊᒻᒪᓗ 50-

ᓂᑦ ᒥᑭᓛᓂᑦ ᐱᒋᐊᖅᑐᒃᓴᐅᕙᐅᑕᐅᓂᐊᕐᒪᑕ 

ᐊᕐᕌᒍᓂᐊᖅᑐᒥ ᑕᐅᑐᒃᑕᖓᓂᓕ ᐃᓕᓐᓂᐊᕐᕕᐅᑉ 

ᑕᐃᒪ ᐃᓂᖃᕆᐊᖃᑲᓐᓂᖅᑐᒃᓴᐅᒻᒪᑕ. 

 

ᒥᓂᔅᑕ ᐅᓂᒃᑳᕈᓐᓇᖅᐹ 

ᓇᓖᕋᕈᑎᒃᓴᖅᑕᖃᕐᓂᐊᕐᒪᖔᖅ ᐃᓐᓇᐃᑦ 

ᐃᓕᓐᓂᐊᕐᕕᓐᓄᑦ ᑖᓐᓇ ᐃᓂᒃᓴᖅᑕᖃᕈᓐᓇᖅᐸ 

ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. 

ᖃᐅᔨᓂᐊᖅᐳᒍᑦ ᖃᓄᐃᓕᔪᓐᓇᕐᒪᖔᑦᑕ ᑕᐃᑲᓂ 

ᓴᓂᑭᓗᐊᕐᒥ ᐃᓱᒪᒋᔭᒃᑯᒃ ᑐᑭᓯᐅᒪᒐᒃᑯᐃᓛᒃ ᑕᐃᒫᒃ 

ᐊᒡᓚᕕ...ᑕᐃᒪ ᐊᓪᓚᒡᕕᖃᒃᑲᓐᓂᕆᐊᖃᕐᒪᒻᒥᒪᑕ 

ᓄᓇᓕᓐᓂ ᐃᒻᒪᖄ ᐱᕕᑕᕋᕐᓂᐊᖅᐳᖃᐃ ᑕᐃᑰᓇ  

ᕼᐋᒻᓚᑦᑯᑎᒍᑦ ᓇᓖᕌᕋᒃᓴᓂᑦ ᑕᑯᓇᕐᓂᐊᖅᐳᒍᑦ 

ᖃᓄᕐᓗ ᐊᑲᐅᓛᒃᑯᑦ ᑕᒪᓐᓇ ᐱᔭᒃᓴᐅᒐᔭᕐᒪ 

ᐃᓂᑕᖃᕆᐊᖃᕐᓂᖓ ᐃᓕᓐᓂᐊᕐᕕᒻᒧᑑᖏᑦᑐᖅ 

ᑭᓯᐊᓂᑦᑕᐅᖅ ᐃᓐᓇᐃᑦ ᐃᓕᓐᓂᐊᕐᕕᖓᓄᑦ 

ᓴᓂᑭᓗᐊᕐᒥ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪ ᑕᐃᒪ ᑖᓐᓇ ᐊᑐᖅᑐᐊᕈᑎᖓ 

ᐃᓱᓂᓕᓐᓂᐊᕐᒪᑦ 2019-ᒥᑦ ᐅᖓᓯᓗᐊᖏᒻᒪᑦ 

ᑕᐃᓐᓇ ᐊᒻᒪᓗ ᐱᑕᖃᕆᐊᖃᕐᓂᖅ ᓯᓚᑦᑐᓴᕐᕕᒻᒥ 

ᐃᓂᑕᖃᕆᐊᖃᕐᓂᒧᑦ ᓰᑦᑎᐲᕆᒥ ᒥᓂᔅᑕ 

ᐅᖃᖅᑲᐅᒋᓪᓗᓂᓄ ᑕᐅᓂᖅᑕᐅᓂ...ᖃᖓᒃᑯᑦ 

ᑕᑯᓇᕐᓂᐊᖅᐸᑦ ᖃᖓᓗ ᑐᓴᖅᑎᑦᑐᓐᓇᕐᓂᐊᖅᐹᖓ 

ᑕᒪᑐᒪ ᒥᒃᓵᓄᑦ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᐃᓱᒪᒐᓗᐊᖅᐳᖓ ᑖᓐᓇ 

ᑐᑭᓯᓇᖅᓯᒋᐊᕋᔭᙳᐊᕋᓗᐊᕐᒪᑦ ᒥᔅᑕ ᕋᒻᐴᑦ 

ᐊᐱᖅᑯᑎᖓᓂ ᑕᒪᓃ ᑲᑎᒪᕐᔪᐊᖅᑎᓪᓗᑕ ᑕᐃᒪ 

ᐃᖅᑲᓇᐃᔭᖅᑎᒃᑲ ᐱᓕᕆᖃᑎᒋᓂᐊᖅᐸᒃᑲ 

ᑐᑭᓯᓇᖅᓯᑎᒋᐊᑲᓐᓂᕐᓗᒍ ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ 

ᐊᑎᖁᑎᖃᕈᓐᓃᖅᖢᖓᓗ. ᒫᓐᓇ 

ᑲᑎᒪᔾᔪᑎᒃᓴᑎᓐᓄᑦ ᑲᔪᓯᓂᐊᖅᑐᒍᑦ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ  

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ ᒥᔅᑕ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 003 - 5(2): 

ᐃᓕᓐᓂᐊᕐᕕᑖᕆᐊᖃᕐᓂᖓ ᓴᓪᓕᕐᓂ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑉᓗᒥ 

ᓇᖏᖅᓯᑦᔪᑎᒋᔭᕋ ᑖᓐᓇ ᑎᑎᖅᑲᐃᑦ 

ᐊᑎᓕᐅᖅᑕᐅᓯᒪᔪᑦ ᓄᓇᖅᑲᑎᒃᑲᓄᑦ 

ᐃᓕᓐᓂᐊᕐᕕᑦᑕ ᒥᒃᓵᓄᑦ.  

 

ᑕᐃᓐᓇ ᐃᓕᓐᓂᐊᕐᕕᕗᑦ ᓄᑕᐅᙱᑑᓂᖅᓱᓂᓗ 

ᑕᒪᒃᑯᐊ ᐃᓕᓐᓂᐊᕆᐊᖅᑐᑦ ᐋᓐᓂᐊᖅᑐᑯᓘᕙᓕᕐᒪᑕ 

ᐃᖅᑲᓇᐃᔭᖅᑎᖏᓪᓗ. ᐃᓱᒫᓘᑕᐅᕙᓕᕐᒪᑦ 

ᐃᓕᓐᓂᐊᕐᕕᕈᓗᕗᑦ ᑕᐃᓐᓇ ᓄᑕᐅᙱᓐᓂᑯᐊᓄᑦ 

ᑐᒃᓯᕋᓚᐅᕐᒪᑕ ᐊᑎᓕᐅᓚᐅᕐᒪᑕ ᓄᑖᕐᒥ 

ᐱᒍᒪᓕᖅᓱᑎᒃ ᐃᓕᓐᓂᐊᕐᕕᖕᒥ.  

 

ᓂᕆᐅᑉᐳᒍᓪᓗ ᒐᕙᒪᒃᑯᓐᓄᑦ 

ᑭᐅᔭᐅᑦᑎᐊᓂᐊᕐᓂᕐᒥᑦ ᐃᓕᓐᓂᐊᕐᕕᒃᑖᕈᒪᓂᑦᑎᓐᓂ 

ᓄᑖᕐᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᑦ. 11. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᐃᒃᓯᕙᐅᑕᑦ, ᑲᑎᒪᔨᕋᓛᑦ ᐱᖁᔭᒃᓴᓕᕆᓂᕐᒧᑦ. 

ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 004 - 5(2): ᒪᓕᒐᒃᓴᖅ 

12, ᐋᖅᑭᒋᐊᖅᑕᐅᓪᓗᒍ ᑮᓇᐅᔭᓂᑦ 

ᐊᓪᓚᑦᑎᓄᑦ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒪᓕᒐᒃᓴᖅ 

2, ᑮᓇᐅᔭᓂᑦ ᐊᓪᓚᑦᑎᓪᓚᑦᑖᓄᑦ ᒪᓕᒐᖅ, 

ᕿᒥᕐᕈᔭᐅᓚᐅᕐᒪᑕ ᑲᑎᒪᔨᕋᓛᓄᑦ 

ᒪᓕᒐᒃᓴᓕᕆᓂᕐᒧᑦ ᐊᒻᒪᓗ ᑖᓐᓇᓗ ᒪᓕᒐᒃᓴᖅ 

ᐋᖅᑭᒋᐊᖅᑕᐅᓯᒪᓪᓗᓂ ᐊᒥᓱᕈᖅᑎᑕᐅᓯᒪᓪᓗᓂᓗ,  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖅᓴᖅᓯᐅᕈᑕᐅᔪᓐᓇᖅᓯᒻᒪᑦ 

ᑲᑎᒪᑐᐃᓐᓇᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔭᒃᓴᖅ ᓇᐃᓴᐅᑎᓕᒃ 2, 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᐊᒻᒪᓗ 

ᑎᑎᕋᕆᐊᓪᓚᒃᑕᐅᓯᒪᔪᖅ ᓴᖅᑭᓛᖅᑐᖅ 

ᑲᑎᒪᔾᔪᑎᒃᓴᓂᑦ  

ᓇᒡᒐᔾᔭᐅᒥ ᐅᑐᐱᕆ 29.  

 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᓂᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

ᐱᑕᖃᕈᓐᓃᕐᒪᑦ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᑎᕈᒪᒐᓗᐊᕋᒪ ᑲᑎᒪᔾᔪᑎᒃᓴᖅ 5-ᒧᑦ 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓪᓗᐊᖅ 

ᐊᖏᖅᑕᐅᔪᒪᒐᓗᐊᕐᒪᑦ ᑲᑎᒪᔾᔪᑎᒃᓴᓄᑦ 

ᓇᐃᓴᐅᑎᖓᓄᑦ 5-ᒧᑦ ᐅᑎᑲᐃᓐᓇᕈᒪᓪᓗᓂ. 

ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ. ᑲᑎᒪᔾᔪᑎᒃᓴᖅ 

ᓇᐃᓴᐅᑎᖓ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᒥᔅ ᐃᖃᓪᓗᐊᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑰᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ 

ᐃᓕᓴᖅᓯᔭᕆᐊᒃᓴᖅ ᒪᕐᕉᓐᓂᒃ ᓂᕈᐊᖅᑎᒋᔭᓐᓂᒃ 

ᓄᓇᖁᑎᓐᓃᖔᖅᑑᒃ ᑭᒡᒐᖅᑐᐃᔫᒃ ᕿᑎᕐᒥᐅᓕᒫᓂ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᐊᖓᔪᖅᑳᖓ 

ᓯᑖᓪᓕ ᐊᓇᒡᓚᒃ ᐊᒻᒪ ᑎᑎᕋᕐᕕᐊᓂ 

ᐊᖓᔪᖅᑳᖑᔪᖅ ᐹᓪ ᐃᒥᓐᖑᐊᖅ. ᑐᓐᖓᓱᒋᑦᑎ 

ᒪᓕᒐᓕᐅᕐᕕᖁᑎᔅᓯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᓇᒡᓚᒃ, ᒥᔅᑐ  

ᐃᒥᓐᖑᐊᖅ ᑐᓐᖓᓱᒋᑦᑎᒃ ᒪᓕᒐᓕᐅᕐᕕᖁᑎᔅᓯᓐᓄᑦ.  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ  

ᖁᕐᓗᖅᑐᒧᑦ, ᒥᔅ ᖃᒪᓐᖑᐊᖅ. ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. 

 

ᖃᒥᓐᖑᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ. 

ᓇᖏᖅᓯᕗᖓ ᐅᓪᓗᒥ ᐃᓕᓴᖅᓯᔪᒪᓪᓗᖓ ᐊᒃᑲᕋ 

ᓯᑖᓪᓕ ᐊᓇᑉᓚᒃ  

ᐊᖓᔪᖅᑳᕆᔭᐅᔪᖅ ᐊᒻᒪ ᐹᓪ ᐃᒥᓐᖑᐊᖅ, 

ᑎᑎᕋᕐᕕᐊᑕ ᐊᖓᔪᖅᑳᖅ. ᑐᓐᖓᓱᒋᑦᑎ 

ᒪᓕᒐᓕᐅᕐᕕᒻᒧᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᐊᓪᓚᒃᑲᓐᓂᕆᑦᑎᒃ.  

 

>>ᐃᓪᓚᖅᑐᑦ 

 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᓄᑦ ᑲᔪᓯᓚᐅᖅᑕ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 062 - 5(2): 

ᐊᔾᔨᓕᐊᒥᓃᑦ ᓴᓪᓕᕐᓂ (ᓇᑦᓯᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 063 - 5(2): 

ᑎᑎᖅᑲᐅᓯᐊᑦ ᓴᓪᓕᓂ ᐊᖓᔪᖅᑳᕆᔭᓂᒃ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᒪᕐᕉᓐᓂᒃ ᑎᑎᖅᑲᓂᒃ ᓴᖅᑭᒐᒃᓴᖅᑕᖃᕋᒪ. 

ᐅᓂᒃᑳᕆᓗᒋᐊᑕᐅᑦᓯᒃᑯᑦ, ᐅᕝᕙᓘᓐᓃᒃ 

ᓇᓪᓕᑭᑕᕐᓗᒋᒃ?  

 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᐊᑕᐅᑦᓯᒃᑰ? (ᑐᓵᔨᑎᒍᑦ) ᐅᖃᖅᑏ, ᓴᖅᑭᑦᑎᒍᒪᒐᒪ  

ᐊᔾᔨᓕᐊᒥᓂᕐᓂᑦ ᑕᑯᒃᓴᐅᑎᑦᑎᔪᓂᒃ ᒪᓴᕐᔪᐊᕌᓗᖕᒥᒃ 

ᓴᓪᓕᐅᑉ ᓴᒃᑯ ᐃᓕᓐᓂᐊᕐᕕᖓᓂ. ᐅᖃᖅᑏ, 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᐊᖓᔪᖅᑳᑦ 

ᐃᓱᒫᓗᖃᑦᑕᓕᕐᒪᑕ ᓴᓪᓕᒥ 

ᐃᓕᓐᓂᐊᕆᐊᖅᑐᖁᑎᒋᖃᑦᑕᖅᑕᒥᓂᒃ ᓱᕈᓯᕐᒥᓂᒃ 

ᐃᓕᓐᓂᐊᕐᕕᕗᑦ ᓈᒻᒪᖏᑦᑐᓪᓚᕆᐊᓘᓕᕐᓂᑯᐊᓄᑦ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓂ ᐱᓇᓱᐊᕈᓯᐅᓛᖅᑐᒥ, ᐅᖃᖅᑏ, 

ᐊᐱᖅᓱᕈᑎᒋᔪᒫᕋᒃᑭᑦ. 

 

ᐊᒻᒪ ᐅᓇᑦᑕᐅᖅ, ᐅᖃᖅᑏ, ᓴᖅᑭᑦᑎᒻᒥᔭᕋᑦᑕᐅᖅ 

ᑎᑎᖅᑲᐃᑦ ᐊᖓᔪᖅᑳᖑᔪᓂᒃ ᐅᕙᓐᓄᓪᓗᐊᖅ  

ᐃᓕᓐᓂᐊᖅᑐᓕᕆᔨᒃᑯᓄᓪᓗ ᐃᓕᓐᓂᐊᕐᕕᒃᑕᑦᑕᐅᖅ 

ᒥᒃᓵᓄᑦ ᐊᐱᖅᓱᕈᑎᒋᔪᒫᕐᒥᒐᒃᑯ 

ᐱᓇᓱᐊᕈᓯᐅᔪᒫᖅᑐᒥ ᕿᑦᑕᐃᖓᓕᕐᔫᒥᓕᕐᓂᕈᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ.  

 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐅᕙᖓ ᐅᓪᓗᒥ 9-ᓂᒃ 

ᓴᖅᑭᑎᔪᒪᔪᖓ, ᐅᐊᑲᓪᓚᖔᓖ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐅᐊᑲᓪᓚᖔ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᑐᐃᓐᓇᐅᖕᒪᑦ 

ᐅᓪᓛᒃᑯᑦ.  

 

>>ᐃᓪᓚᖅᑐᑦ 

 

ᓴᖅᑭᑕᐅᔪᖅ ᑎᑎᖅᑲᒃ 064 - 5(2): 2017-

2018-ᒥ ᐊᕐᕌᒍᑕᒫᑦ ᐅᓂᒃᑳᖅ 

ᓂᕈᐊᖅᑐᓕᕆᔨᒻᒪᕆᒻᒧᑦ ᓄᓇᕘᒥ ᐊᒻᒪ 

ᐅᓂᒃᑳᖅ ᐱᐊᑖᕐᕕᒻᒥᒃ ᐅᐃᓂᑖᕐᕕᒻᒥᓪᓗ 

ᓂᕈᐊᕐᓂᐅᔪᓂᑦ ᐃᖃᓗᑦᑑᑦᑎᐊᒥ 

ᑲᖏᖅᖠᓂᕐᒥᓗ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 065 - 5(2): ᐅᓂᒃᑳᖅ 

ᓂᕈᐊᖅᑐᓕᕆᔨᒻᒪᕆᒻᒧᑦ ᓄᓇᕘᒥ 

ᐊᑐᖅᑕᐅᓚᐅᕐᓂᖓᓂᒃ ᑕᓪᓕᒪᖓᓐᓂᒃ 

ᓄᓇᕘᒥ ᓂᕈᐊᕐᓂᐅᓚᐅᖅᑐᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 066 - 5(2): 2017-

2018-ᒥ ᐊᕐᕌᒍᑕᑦ ᐅᓂᒃᑳᖅ 

ᑐᓴᕈᑎᓕᕆᓂᕐᒧᑦ ᑲᓐᖑᓇᖅᑎᑕᐅᔪᓂᓪᓗ 

ᑲᒥᓴᓇᒥᒃ ᓄᓇᕘᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 067 - 5(2): ᐅᓂᒃᑳᖅ 

ᐊᑲᐅᓐᖏᓕᐅᖅᑕᐃᓕᑎᑦᑎᓂᕐᒧᑦ ᑲᒥᓴᓇᒥᒃ 

ᓄᓇᕘᒥ ᐱᔾᔪᑎᓕᒃ 

ᐊᑲᐅᓐᖏᓕᐅᖅᓯᒪᓂᖓᓂᒃ ᐊᖓᔪᖅᑳᖅ 

ᑕᐃᕕᑎ ᐊᕿᐊᕈᖅ, ᒪᓕᒐᓕᐅᖅᑎ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 068 - 5(2): 2018-

2019-ᒥ ᐊᕐᕌᒍᑕᑦ ᐅᓂᒃᑳᖅ 

ᐊᑲᐅᓐᖏᓕᐅᖅᑕᐃᓕᑎᑦᑎᓂᕐᒧᑦ ᑲᒥᒪᓇᒥᒃ, 

ᐃᓚᖓ ᓯᕗᓪᓕᖅᐹᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 069 - 5(2): 2017-

2018-ᒥ ᐊᕐᕌᒍᑕᑦ ᐅᓂᒃᑳᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 070 - 5(2): 2017-

2018-ᒥ ᐊᕐᕌᒍᑕᑦ ᐅᓂᒃᑳᖅ ᑭᒡᒐᖅᑐᐃᔨᒥᒃ 

ᓱᕈᓯᕐᓄᑦ ᒪᒃᑯᒃᑐᓄᓪᓗ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 071 - 5(2): 

ᐃᓅᓯᓕᒫᒧᑦ ᐊᑭᖃᖅᑎᑕᐅᓂᖏᑦ 

ᒪᓕᒐᓕᐅᕐᕕᒻᒥ ᓄᖅᑲᐅᓯᕐᓂᕐᒧᑦ ᐃᑲᔫᑎᓄᑦ 

ᒪᓕᒐᖅ ᑎᑭᓪᓗᒍ ᐄᐳᕈ 1, 2017 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 072 - 5(2): 

ᐃᓅᓯᓕᒫᒧᑦ ᐊᑭᖃᖅᑎᑕᐅᓂᖏᑦ 

ᒪᓕᒐᓕᐅᕐᕕᒻᒥ ᓄᖅᑲᐅᓯᕐᓂᕐᒧᑦ ᐃᑲᔫᑎᓄᑦ 

ᐃᓚᒋᐊᕈᑎᓄᑦ ᒪᓕᒐᖅ ᑎᑭᓪᓗᒍ ᐄᐳᕈ 1, 

2017 (ᐅᖃᖅᑎ) 

 

ᑖᓐᓇ ᓯᕗᓪᓕᖅ 2017-18 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ ᓂᕈᐊᖅᑐᓕᕆᔨᒻᒪᕆᖕᒥᒃ ᐊᒻᒪᓗ ᐅᓂᒃᑳᑦ 

ᐱᐊᑖᕐᕕᒧᓪᓗ ᐅᐊᓂᑖᕐᕕᒧᓪᓗ 

ᐊᑎᓕᐅᖅᑕᐅᓚᐅᖅᑐᖅ ᑲᖏᖅᖠᓂᕐᒥ 

ᐃᖃᓗᒃᑑᑦᑎᐊᕐᒥᓗ. 

 

ᑖᓐᓇ ᑐᒡᓕᐊ ᑎᑎᖅᑲᖅ ᑖᒃᑯᐊ 

ᓂᕈᐊᖅᑐᓕᕆᔨᒻᒪᕆᐅᑉ ᐅᓂᒃᑳᖓ ᑖᔅᓱᒧᖓ 

ᐊᐅᓚᑕᐅᓂᕆᓚᐅᖅᑕᖏᓐᓄᑦ ᑕᒡᓕᒪᖓᓐᓂ 

ᓂᕈᐊᕕᕐᔪᐊᕐᓂᐅᓚᐅᖅᑐᒥ. 

 

ᐱᖓᔪᐊ ᑖᒃᓱᒪ ᑎᑎᖅᑲᖓ 2017-18 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᖏᑕ ᑖᒃᑯᐊ 

ᑐᓴᐅᒪᔪᓕᕆᓂᕐᒧᑦ 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᓃᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒻᒥ. 

 

ᑎᓴᒪᖓᑦ ᑕᓪᓕᒪᖓᒡᓗ ᐅᓂᒃᑳᕆᔭᐅᔪᑦ 

ᓱᓕᔪᕐᓇᕆᐊᖃᕐᓂᕐᒧᑦ ᑲᒥᓯᓇᒧᑦ ᐊᑐᖅᖢᓂ 

ᐃᓗᓕᖓ 40 ᐊᒻᒪ 57-ᓂᒃ ᑕᕝᕙᓂ 

ᓱᓕᔪᕐᓇᕆᐊᖃᕐᓂᕐᒧᑦ ᐱᖁᔭᕐᓂ.  

 

6-ᖓ ᑖᓐᓇ ᑎᑎᕋᖅᑕᖅ ᑖ1364ᓐᓇᐅᕗᖅ 2017-

18 ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᑦ ᑖᒃᑯᐊ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒥ.  

 

ᑖᓐᓇ 7-ᖓᑦ ᑎᑎᖅᑲᖅ ᑖᓐᓇᐅᕗᖅ 2017-18 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖓ ᑖᒃᑯᐊ ᑭᒡᒐᖅᑐᐃᔨᐅᑉ 

ᓱᕈᓯᕐᓂᒃ ᒪᒃᑯᑐᓄᓪᓗ. 

 

8-ᖓᓗ 9-ᖓᓗ ᑎᑎᖅᑲᖓ ᑖᒃᑯᐊ 

ᖃᐅᔨᓴᕐᓂᐅᓚᐅᖅᑐᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᓄᖅᑲᕈᒻᒪᓯᐊᖅᓱᓄᑦ ᑮᓇᐅᔭᖅᑖᖑᖃᑦᑕᖅᑐᓄᑦ 

ᐱᖁᔭᕐᒥ ᐊᒻᒪᓗ ᑳᒃᑲᓐᓂᐊᒍᑦ ᓄᖅᑲᕈᒻᒪᓯᐊᖅᓱᓄᑦ 

ᑮᓇᐅᔭᖅᑖᖑᖃᑦᑕᖅᑐᓄᑦ ᐱᖁᔭᖅ.  

 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏ 14. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᐅᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ, ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 015 - 5(2): ᓱᐊᑦᑕᐅᓂᖏᑦ 

ᓯᕗᓕᖅᑏᑦ ᑲᑎᒪᔨᖏᑦ - ᖃᐅᔨᒃᑲᐃᓂᖅ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ): 

ᐅᖃᖅᑏ, ᑐᓴᖅᑎᑦᑎᕗᖓ ᑕᕝᕙᓂ ᓇᒡᒐᔾᔭᐅᒥ 

ᐋᒃᑑᕝᕙ 29, 2018-ᖑᓕᖅᐸᑦ ᐱᒋᐊᖅᑎᑦᑎᓂᐊᕋᒪ  

ᐆᒥᖓ ᐱᖁᔨᕗᖔᕈᒻᒥᒃ: 

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐊᒡᒍᒧᑦ ᑖᓐᓇ ᓯᕗᓕᖅᑏᑦ 

ᑲᑎᒪᔨᖏᑦ ᓄᓇᕗᒻᒥ  

ᐃᓂᖅᑎᖅᑕᐅᖁᒡᓗᒋᑦ.  

 

ᖁᔭᓐᓇᒥᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ. 15. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᒡᓗᒋᑦ ᐱᖁᔭᒃᓴᑦ. 

16.ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ, 

ᒥᓂᔅᑐ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᖁᓪᓕᖅ ᐆᒪᔪᓕᕆᔨᒃᑯᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᖅ ᓂᒋᐊᓄᑦ, ᑖᓐᓇ 

ᒪᓕᒐᒃᓴᖅ 12 ᑖᓐᓇ ᐱᖁᔭᖅ ᐊᓯᔾᔩᒋᐊᕈᑕᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖓᓂᒃ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.ᖁᔭᓐᓇᒦᑦ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᖅᐳᖓ. 

 

ᐅᖃᖅᑎ: ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. 

ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᒥᑦ ᐊᓯᖏᓐᓂᒡᓗ ᐱᖁᔭᒃᓴᐃᑦ, 

ᓇᐃᓴᐅᑎᓕᒃ 9, 10 ᐊᒻᒪᓗ 11, 

ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᕋᒻᐴᑦ.  

 

ᑲᔪᓯᒋᐊᖏᓂᑦᑎᓐᓂᑦ ᑲᑎᒪᑐᐃᓐᓇᕐᓂᕐᒧᑦ, ᒫᓐᓇ 

10-ᒥᓂᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑏ. 
 

>>ᓄᖅᑲᖓᑲᐃᓐᓇᖅᑐᑦ  11:14ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 11:26 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ) ᐅᓪᓛᒃᑯᑦ, 

ᒪᓕᒐᓕᐅᖅᑏᑦ, ᑐᙵᓱᒃᑲᓐᓂᓕᕐᒥᒋᔅᓯ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ, 

ᐱᒋᐊᓪᓚᕆᒪᐅᙱᓂᑦᑎᓐᓂᑦ, ᒪᒥᐊᓇᖅ. 

 

ᑕᕝᕙᓂ ᑲᑎᒪᑐᐃᓐᓇᕐᓂᕐᒥᑦ ᐅᑯᓂᖓ  

ᐱᓕᕆᐊᔅᓴᖃᖅᑐᒍᑦ ᒪᓕᒐᒃᓴᖅ 9, 10 ᐊᒻᒪᓗ 11. 

ᑲᑎᒪᔨᕋᓛᑦ ᖃᓄᐃᖁᔨᕙᑦ? ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂᑦ ᒪᓕᒐᒃᓴᖅ 9, 

ᐊᑭᑐᔪᖅᑐᕈᑎᔅᓴᕆᔭᐅᔪᓂᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᖏᖃᑎᒌᑉᐱᑖ ᒪᓕᒐᒃᓴᖅ 9 

ᐱᓕᕆᐊᕆᖅᑳᕐᓂᐊᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓛᖅ 

ᐃᑉᐸᔅᓴᓂᑦ ᑲᔪᓯᓂᐅᒻᒪᑦ ᑲᑎᒪᓂᖅ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓕᕆᓚᐅᕋᑦᑕ 

ᐊᑭᑐᔪᖅᑐᕈᑎᔅᓴᖏᓐᓂᑦ. 

ᐱᒋᐊᓪᓚᕆᓚᐅᙱᓂᑦᑎᓐᓂᑦ ᒥᓂᔅᑕ ᑯᓱᒐᖅ 

ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖏᓐᓂᑦ 

ᓴᓂᓕᖃᕈᒪᓂᐊᕐᒪᖔᖅ ᑕᑉᐱᑲᓂ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᓪᓛᒃᑯᑦ  

ᐃᒃᓯᕙᐅᑖᖅ. ᐄ, ᐃᔅᓯᕙᐅᑖᖅ, ᒪᕐᕉᓐᓂᒃ 

ᓴᓂᓕᖃᕈᒪᓂᐊᖅᑐᖓ ᒫᓂ, ᖃᓄᐃᔅᓴᖏᒃᑯᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᑲᑎᒪᔩᑦ, ᐊᖏᖅᑭᓰ ᑖᒃᑯᐊ 

ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐅᖃᕆᐊᖅᑐᕐᕕᒻᒨᖅᑎᑲᐃᓐᓇᓚᐅᕐᒥᒃᑭᑦ.  

 

ᖁᔭᓐᓇᒦᒃ. ᑎᑎᕋᖅᑕᐅᒍᓐᓇᓂᐊᕐᖓᑦ ᒥᔅᑕ ᑯᓱᒐᖅ 

ᑭᓇᐅᒻᒪᖔᖅ ᓇᓗᓇᐃᒍᓐᓇᖅᑭᒋᑦ ᐃᖅᑲᓇᐃᔭᖅᑏᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᐅᒥᓐᓂ ᑰᑕᔅ ᐋᓕᕕ 

ᐊᖓᔪᖅᑳᖅ ᑐᖏᓕᖓ 

ᑮᓇᐅᔭᓕᕆᔨᒻᒪᕆᐅᓪᓗᓂᓪᓗ ᐃᓪᓗᓕᕆᔨᕐᔪᐊᑯᓐᓄᑦ 

ᑕᓕᖅᐱᓐᓂ ᒥᔅᑕ ᑎᐅᕆ ᐊᐅᓪᓚ ᐊᖓᔪᖅᑳᖑᔪᖅ 

ᐊᖓᔪᖅᑳᒻᒪᕆᐅᔪᖅ ᓄᓇᕘᒻᒥ 

ᐃᓪᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᑐᙵᓱᒋᑦ ᑐᙵᓱᒋᔅᓯᑦᑕᐅᖅ 

ᐃᖅᑲᓇᐃᔭᖅᑎᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓃᑦᑐᒍᑦ 

ᐊᑭᑐᔪᖅᑐᕈᑎᒃᓴᖏᓐᓂ L-3 ᒪᑉᐱᒐᖓ 

ᐱᒋᐊᓚᐅᖏᓂᑦᑎᓐᓂ ᒥᓂᔅᑕ ᑯᓱᒐᖅ 

ᐅᖃᐅᓯᔅᓴᖃᖅᑳᖅᐸᓪᓚᐃᒐᕕᑦ ᐊᑏᒎᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ 

ᓇᓗᓇᐃᖅᑎᑦᑎᐊᕈᒪᑐᐃᓐᓇᖅᑐᖓ ᐃᑉᐸᔅᓴᖅ ᒥᔅᑕ 

ᓇᑦᓯᖅ ᐅᖃᖃᑎᖃᑎᒋᐊᖅᑐᓚᐅᖅᑐᒍ 

ᓇᓗᓇᐃᖅᓯᒋᐊᑦᑎᐊᕈᒪᑐᐃᓐᓇᖅᑐᖓ 

ᑭᐅᔾᔪᑎᒋᓚᐅᖅᑕᓐᓂᑦ. ᐊᐱᕆᓚᐅᕐᖓᑦ ᐃᑭᑦᑐᒥᓃᑦ 

ᓂᕈᐊᖅᑕᐅᕕᒋᓯᒪᔭᖓᓂ ᐊᓯᓂᑦᑕᐅᓛᕐᒪᖔᖅ 

ᑖᒃᑯᓄᖓ ᐊᓯᓃᒍᑎᔅᓴᐅᔪᓄᑦ ᐊᖏᓚᐅᕋᒃᑯ. ᑖᓐᓇ 

ᓇᓗᓇᐃᑦᑎᐊᕈᒪᔭᕋ ᑕᕝᕙᖓᑦ ᐃᑭᑦᑐᒥᓂᕐᓄᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᓃᒍᑎᔅᓴᓂᑦ ᑮᓇᐅᔭᓂᑦ ᑕᐃᓐᓇ 

ᓱᕋᐃᔭᖅᑕᐅᔪᕉᖅ ᓱᕋᐃᔭᖅᑕᐅᒍᑎᒃᓴᓕᒃ ᑖᕝᕘᓇ 

ᑮᓇᐅᔭᑦ ᐲᔭᖅᑕᐅᓚᐅᕐᓗᓂ ᐊᓯᓂᑦᑕᐅᒐᔭᖅᑐᖅ 

2021 ᑮᓇᐅᔭᔅᓴᖏᓐᓂ. ᑕᕝᕙᖓᑦ 

ᐃᑭᑦᑐᒥᓂᓕᕆᔾᔪᑎᓂᑦ 

ᓇᓗᓇᐃᑦᑎᐊᕈᒪᑐᐃᓐᓇᕋᑖᖅᑕᕋ ᑖᓐᓇ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᖁᔭᓐᓇᒦᒃ, ᐃᑉᐸᔅᓴᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᐱᖅᓱᖅᑕᐅᓚᐅᕐᖓᑕ 

ᑮᓇᐅᔭᔅᓴᖏᑦ ᒥᔅ ᓇᑲᓱᒃᒥᑦ  

ᐱᒋᐊᕈᑎᖃᕐᓂᐊᖅᑐᒍᑦ ᒫᓐᓇ ᐊᑏ. 

 

ᓇᑲᓱᒃ: ᐅᓪᓛᒃᑯᑦ, ᒥᓂᔅᑕ, ᑐᙵᓱᖏᔅᓯ.  

ᓯᕗᓪᓕᖅᐹᒥ ᐊᐱᖅᑯᑎᖃᕈᒪᔪᖓ 

ᓇᓗᓇᐃᖅᓯᖅᑳᕈᓐᓇᕐᒪᖔᖅ ᒥᓂᔅᑕ ᑲᑦᑎᓂᑦ 

ᒐᕙᒪᒃᑯᑦ ᐃᓪᓗᖁᑎᖏᓐᓂ ᓴᓇᓂᐊᑦᑕᕐᒪᖔᑕ 

ᐸᖕᓂᖅᑑᒥ ᑕᒫᓂ 2019-2020? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐸᖕᓂᖅᑐᒦᑦ ᑕᓪᓕᒪᓂᑦ ᓄᑖᓂ 

ᓴᓇᓂᐊᖅᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᑕᐃᒃᑯᐊ ᓴᓇᔭᐅᓂᐅᓴᔪᐃᑦ 

ᑕᒫᓂ ᐊᕐᕋᒍᒥ ᐅᖃᐅᓯᕆᖃᑦᑕᖅᓯᒪᒻᒥᒐᑦᑎᒍ 

ᒪᓕᒐᓕᐅᖅᑏᑦ ᒐᕙᒪᐃᑦ ᓯᐊᒻᒪᖅᓯᒪᓂᖏᑦ 

ᓄᓇᓕᓐᓃᑦᑐᐃᑦ ᐃᓲᒫᓗᑕᐅᖃᑦᑕᖅᓱᑎᒃ 

ᒐᕙᒪᒃᑯᓐᓄᑦ ᐃᓪᓗᖁᑎᒋᔭᐅᔪᑦ 

ᐃᓄᖃᙱᐅᔭᖃᑦᑕᕐᖓᑕ ᐊᕐᕌᒍᒐᓴᓐᓄᑦ ᐃᓚᖏᑦ. 

ᑖᓐᓇ ᖃᓄᖅ ᐋᖅᑭᑦᑕᐅᓂᐊᕐᒪᖔᖅ ᒐᕙᒪᒃᑯᑦ  

ᐃᓪᓗᖁᑎᔅᓴᖓᓂᑦ ᓴᖅᑮᑲᓐᓂᕆᐊᖃᖅᑐᕆᓪᓗᑎ 

ᐸᖕᓂᖅᑑᒧᑦ ᖃᓄᑭᐊ ᑖᓐᓇ (ᑐᓵᔨᑎᒍᑦ) ᖃᓄ 

ᐋᖅᑮᓂᖅᑲᑦ ᖃᓄ ᐋᖅᑮᓂᖅᑭᓯ ᖃᓄᖅ ᑖᓐᓇ 

ᐱᓕᕆᐊᖑᓂᐊᕐᒪᖔᖅ ᖁᔭᓐᓇᒦᒃ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅ ᓇᑲᓱᒃ ᑖᑉᓱᒥᖓ 

ᐅᖃᐅᓯᖃᕋᕕᑦ ᐃᓛᒃ ᐊᐱᖅᓲᑎᖃᕋᕕ 

ᐊᐱᖅᑯᑎᑦᓯᐊᕙᒃ. ᑖᒃᑯᐊ ᒐᕙᒪᒃᑯᑦ ᑕᒪᒃᑯᐊᓄᖓ 

ᓄᓇᓕᓐᓄᑦ ᐱᓕᕆᐊᒃᓴᒥᑦ ᐅᒃᑯᐃᖅᓯᔭᕌᖓᑕ 

ᑖᒻᓇᓗ ᐱᓕᕆᐊᒃᓴᖅ ᐃᒡᓗᒃᓴᖅᑕᖃᕆᐊᖃᖅᐸᑦ 

ᑖᓐᓇ ᐃᒡᓗᒃᓴᖓᑦ ᑭᓯᐊᓂ ᐊᑐᐃᓐᓇᕈᕌᖓᑦ 

ᐃᓂᒋᔭᐅᓂᐊᖅᑐᖅ ᑖᓐᓇ ᓴᓇᔭᒃᓴᖅ 

ᐅᒃᑯᐃᓕᓵᓲᖑᒻᒪᑦ. ᑕᒪᓐᓇ ᐃᓛᓐᓂ  

ᐊᑯᓂᐅᓗᐊᖅᑐᕐᖏᓛᖅ ᑖᓐᓇ ᐊᑐᖅᑕᐅᓲᖑᖕᒪᑦ. 

 

ᑭᓯᐊᓂ ᐅᖃᖃᑎᒋᔭᕗᑦ ᒫᓐᓇ ᐱᓕᕆᖃᑎᒋᔭᕗᑦ 

ᑕᒪᑦᑯᐊ ᑎᒥᐅᔪᑦ ᒐᕙᒪᐅᑉ ᐃᓗᐊᓂ ᐃᒡᓗᓕᕆᓂᐅ 

ᒥᒃᓵᓄᑦ ᐃᓂᖅᓴᑖᖅᑎᒃᓯᓇᓱᖃᑦᑕᕐᓂᕐᓗ 

ᐱᓕᕆᐊᒃᓴᓂᒃ ᐃᒡᓗᒃᓴᒃᑖᕆᐊᖃᖅᑐᓂ ᐱᓗᐊᖅᑐᒥ 

ᑮᓇᐅᔭᓕᕆᔨᒃᑯᑦ ᑎᑎᕋᕐᕕᐊ ᒫᓐᓇ ᑕᒪᑐᒥᖓ 

ᐱᓕᕆᖃᑎᒋᔭᕗᑦ ᐊᒻᒪᓗ ᖃᓄᖅ ᑕᒪᓐᓇ 

ᐃᖢᐊᖅᓯᒋᐊᒃᑲᓐᓂᕋᔭᕐᒪᖔᑦ 

ᓱᒃᑲᑦᑎᒃᑲᓐᓂᕈᔭᕐᒪᖔᑦ ᐃᒡᓗᒃᓴᖅᑕᖃᓕᕌᖓᑦ 

ᐃᓂᒃᓴᕐᓗ ᑖᓐᓇ ᐃᓕᔭᐅᓂᐊᕐᓂᕆᔭᖓ 

ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᑕᒪᓐᓇ ᓇᓗᓇᐃᕋᕕᐅᒃ. 

ᐅᖃᖅᑲᐅᒐᒪ ᑖᓐᓇ ᐅᖃᐅᓯᐅᓲᖑᒻᒪᑦ 

ᐃᓂᖃᙱᐅᔭᖃᑦᑕᕐᓂᖏᑦ ᒐᕙᒪᒃᑯᑦ ᐃᒡᓗᖁᑎᖏᑦ. 

ᑕᐃᒪᓕᑭᐊᖅ ᖃᑦᑎᐅᕙᑦ ᐅᓪᓗᒥᒧᑦ ᐃᒡᓗᐃᑦ 

ᓇᔪᖅᑕᐅᙱᑦᑐᐃᑦ ᐃᓄᖃᙱᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᐃᑲᓂ ᐸᖕᓂᖅᑑᒥ 

ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓇᓱᖕᒪᑕ 9 ᐊᒻᒪ ᒫᓐᓇ 

ᐃᓄᖃᙱᑦᑐ ᐃᒡᓗᐃᑦ ᐸᖕᓂᖅᑑᒥ ᐃᓐᓄᒋᐊᓖᑦ 

ᑕᓪᓕᒪᐅᑉᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᑭᓯᐊᔭᕋ ᑖᓐᓇ 9 

ᐃᑲᖅᓇᐃᔮᑦ ᒪᑐᐃᖓᒻᒪᑕ ᒐᕙᒪᒃᑯᓐᓂ 

ᐸᓐᓂᖅᑑᒧᑦ. ᐊᒻᒪ ᖃᐅᔨᒪᓪᓚᕆᓐᓇᖓ 

ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐱᓕᕆᖃᑎᖃᕐᒪᖔᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. ᑭᖑᓪᓕᖅᐹᒥᒃ 

ᑲᑎᖃᑎᒋᒐᒃᑭᑦ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᐊᖅᑐᒋᑦ 

ᑎᑎᕋᖅᓯᒪᔭᖏᑦ 9-ᖑᓚᐅᕐᒪᑕ  

ᐃᓄᖃᙱᑦᑐᐃᑦ ᐊᖏᕐᕋᔅᓴᐃᑦ. ᑐᑭᓯᙱᑕᕋ ᑖᓐᓇ 

ᐸᓐᓂᖅᑑᕐᒥᐅᓪᓗ ᑐᑭᓯᓇᑎᑦ. ᑐᒃᓯᕋᕋᐃᒐᑦᑕ 

ᐃᒡᓗᓕᕆᔨᒃᑯᑎᒍᑦ ᐃᒡᓗᒃᓴᓂᑦ ᐊᒻᒪ 

ᐃᖅᑲᓇᐃᔭᖅᑎᓄᖔᖅ ᐃᒡᓗᒃᓴᓂᑦ 

ᑐᒃᓯᕋᖅᑐᖃᕆᓪᓗᓂᓗ. 
 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖃᖓᒃᑯᑦ 

ᐃᓐᓄᑕᐅᒋᓵᕐᖓᑕ ᐃᒡᓗᐃᑦ ᐃᓄᖃᙱᑦᑐᖅ 

ᐊᑯᓂᐊᓗᒃ ᐃᓄᖃᖅᐸᙱᒻᒪᑕ. 

ᑐᑭᓯᓇᓗᐊᖅᑑᔮᖃᑦᑕᙱᒻᒪᑦ ᐃᒡᓗᑭᔅᓴᕐᓇᕋᖅᑎᓪᓗᑕᓗ 

ᒐᕙᒪᒃᑯᓪᓗ ᐃᒡᓗᖁᑎᖏᑦ ᐃᓄᖃᙱᐅᔭᖅᑐᑎᑦ. 

ᑖᓐᓇ ᐊᐱᖅᑯᑎᒋᔪᒪᔭᕋ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᒻᒪ ᓄᓇᓕᓐᓂ 

ᐃᒡᓗᓕᕆᔩᑦ ᖃᓄᖅ ᐱᓕᕆᖃᑎᒌᖃᑦᑕᖅᑲᑦ ᑕᒪᒃᑯᐊ 

ᑲᔪᓯᑦᑎᐊᕈᓐᓇᖁᓪᓗᒋᑦ ᐃᓐᓄᑦᑕᐅᓂᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᖏᓛᒃ 

ᐃᖅᑲᓇᐃᔮᒃᓴᖅᓯᐅᖅᑐᓕᕆᔨᒃᑯᑦ 

ᐱᓕᕆᔭᒃᓴᖅᓯᐅᖅᑐᓕᕆᔨᒃᑯᑦ ᐊᑐᓲᖑᒻᒪᑕ  

ᐊᑐᕆᐊᖃᖅᑕᒥᓂᒃ ᐱᓕᕆᐊᒃᓴᒥᒃ 

ᐅᒃᑯᐃᖅᑐᖃᕌᖓᑦ  

ᑕᐃᑯᖓ ᐃᓐᓄᒐᓱᓐᓂᓗᒃᑖᖓᓄᑦ  

ᐱᓕᕆᐊᖃᓲᖑᒻᒥᒻᒪᑕ. ᐅᕙᒍᓪᓕ 

ᐃᒡᓗᓕᕆᔨᕐᔪᐊᒃᑯᑎᒍᑦ ᑕᒪᓐᓇ  

ᐊᐅᓚᙱᓐᓇᑉᑎᒍ ᐅᖃᐅᑎᔪᓐᓇᙱᒃᖢᑎᒍᓪᓗ 

ᖃᓄᖅ ᓱᒃᑲᑦᑎᒋᐊᕆᐊᖃᕐᓂᖏᓐᓂᒃ. 

ᐱᓕᕆᐊᕆᓗᐊᖃᑦᑕᕋᑉᑎᒍᓪᓕ 

ᐊᑐᐃᓐᓇᖃᖅᑎᑦᓯᓂᖅ ᐃᒡᓗᒥᒃ ᓇᔪᒐᒃᓴᓂᒃ 

ᑕᐃᒪᓐᓇ ᐱᓕᕆᓂᐊᖅᑐᑦ ᑕᐃᑯᖓ ᓄᓇᓕᒻᒧᑦ 

ᓇᒧᒃᑭᐊᖅ ᑕᐃᑯᙵᕐᓂᐊᓕᖅᐸᑦ ᐃᒡᓗᒥᒃ 

ᐊᑐᐃᓐᓇᖅᑕᖃᕆᐊᖃᕐᓂᖓ.  
 

ᑕᒪᓐᓇ ᐱᓕᕆᐊᕆᖃᑦᑕᕋᑉᑎᒍ 

ᐱᓕᕆᖃᑎᒌᖏᓐᓇᕋᓗᐊᖅᖢᑕᐃᓛᒃ. ᐃᓛᓐᓂᒃ 

ᐃᓂᒋᔭᐅᔪᑦ ᑕᒪᒃᑯᐊ ᓴᓇᔭᒃᓴᐃᑦ 

ᐃᓐᓄᒃᑕᐅᓇᓱᓐᓂᕆᔭᖏᑦ ᐊᔾᔨᒌᖃᑦᑕᙱᓐᓂᖓᓄᑦ 

ᑕᒪᓐᓇ ᐊᑯᓂᐅᓕᕈᓐᓇᕐᒪᑦ. ᑕᐃᒪᓐᓇᐃᑦᑑᓂᐊᓕ 

ᐅᖃᐅᓯᕆᔪᓐᓇᙱᑕᕋ, ᑭᓯᐊᓂ ᐅᖃᕈᓐᓇᖅᐳᖓᓕ 

ᐃᒡᓗᓕᕆᔨᑎᒍᑦ ᐊᑐᐃᓐᓇᖃᖅᑎᑦᑎᓇᓱᒋᐊᖃᓲᖑᒐᑉᑕ 

ᐃᒡᓗᓂᒃ ᐃᓐᓄᒃᐸᓪᓕᐊᓂᐊᖅᑐᓄᑦ ᑕᐃᒃᑯᓄᖓ 

ᐃᓂᐅᔪᓄᑦ ᐱᓕᕆᐊᒃᓴᓄᑦ ᐱᓕᕆᐊᕆᔭᕗᑦ ᒪᓕᒃᖢᒍ 

ᒪᓕᒐᕗᓪᓗ ᒪᓕᒃᑐᒋᑦ ᐃᒡᓗᐃᑦ 

ᐊᑐᐃᓐᓇᕆᔭᕆᐊᖃᕐᓂᖏᑦ ᐃᓐᓄᒃᑕᐅᔭᕆᐊᖃᖅᑐᑦ 

ᐱᓕᕆᐊᒃᓴᒧᑦ ᐃᒡᓗᒃᓴᖅᑕᖃᕆᐊᖃᖅᐸᑦ ᑖᓐᓇ 

ᐃᓐᓄᒋᐊᓕᒃ. ᑐᑭᓯᓇᖅᓯᕚᓪᓕᕐᓇᖅᑯᖅ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ. ᑖᓐᓇ ᓇᓗᓇᐃᕋᕕᐅᒃ. 

ᐊᕿᒋᐊᒃᑲᓐᓂᕆᖃᖅᑐᖅ ᓇᓗᓇᙱᑦᑐᖅ ᑕᒪᓐᓇ 

ᓄᓇᓕᓐᓂ ᐊᔅᓱᕉᑕᐅᖃᑦᑕᕐᖓᑦ ᐱᓗᐊᖅᑐᒥ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ.  
 

ᖁᔭᓐᓇᒦᕆᕙᒃᑲᑦᑕᐅᖅ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒪᐃᓲᖑᑎᓐᓇᒋᑦ ᑲᔪᓯᑎᑦᑎᓯᒪᓚᐅᕐᖓᑕ 

ᐃᒡᓗᓕᕆᔨᕐᔪᐊᒃᑯᑦ ᒐᕙᒪᒃᑯᑦ ᐃᒡᓗᖁᑎᖓᓂ 

ᑐᓂᓯᓚᐅᕐᖓᑕ ᐸᓐᓂᖅᑑᑉ ᐃᒡᓗᓕᕆᔨᒃᑯᖏᓐᓄᑦ 

ᑕᒫᓂ ᐊᐅᔭᐅᓚᐅᖅᑐᕐᖏᓛᒃ ᐅᐱᕐᖔᖅ. ᑕᐃᒃᑯᐊ 

ᑎᓴᒪᐅᕙᓪᓚᐃᔪᓂᒃᑯᐊ ᑲᑎᙵᔪᑦ. ᖁᔭᓐᓇᒦᖅᐳᒍᑦ 

ᑕᐃᒪᐃᒍᓐᓇᓚᐅᕐᖓᑕ ᐃᒡᓗᓕᕆᔨᒃᑯᓪᓗ ᑖᒃᑯᐊ 

ᐱᔭᐅᕙᓪᓕᐊᓂᐊᓕᖅᑐᑎᑦ. ᐊᒻᒪᓗ ᑐᑭᓯᐅᒪᔭᒃᑯᑦ 

ᐃᓐᓄᑦᑕᐅᕙᓪᓕᐊᓂᐊᖅᑐᑦ ᑕᒫᓂ ᐊᕐᕌᒎᑉ ᐃᓗᐊᓂ 

ᓴᓇᒋᐊᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ.  

 

ᑖᓐᓇᓕ ᐊᐱᖅᑯᑎᒋᔪᒪᓕᖅᑲᕋ, ᑖᔅᓱᒧᖓ 

ᑐᕌᖓᔪᒥᒃ, ᑕᐃᒫᒃ ᓱᓕ ᑲᔪᓯᑎᑦᑎᒍᓐᓇᕋᔭᕆᕙᑦ 

ᐅᕝᕙᓗ ᐃᓪᓗᓕᕆᔨᕐᔪᐊᒃᑯᑦ, ᐃᓪᓗᓕᕆᔨᒃᑯᓪᓗ 

ᑎᒍᓯᖃᑦᑕᕈᓐᓇᖅᓯᕙᓪᓕᐊᓗᑎᒃ ᒐᕙᒪᒃᑯᑦ 

ᐃᓪᓗᖁᑎᖏᓐᓂᑦ, ᐃᓪᓗᓕᕆᔨᒃᑯᑦ 

ᓄᓇᓕᓐᓃᑦᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ.  

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᔭᐃᑦ ᖁᕕᐊᓇᖅᑐᖅ 

ᑐᓵᑉᓗᒍ ᐱᓕᕆᖃᑎᒌᑉᐸᓪᓕᐊᓂᕆᔭᖏᑦ ᓄᓇᕗᑉ 

ᐃᓗᐊᓂ ᓈᓚᒃᑲᑉᑕ, ᑐᓵᒐᑉᑕ ᑕᒪᒃᑯᓂᖓ 

ᐃᓱᐊᙱᓕᐅᕈᑕᐅᔪᓂᑦ ᓄᓇᓕᓐᓂᑦ, ᒪᓕᒐᓕᐅᖅᑏᑦ 

ᐊᒻᒪᓗ ᑕᖅᑳᓂ ᒪᓕᒐᓕᐅᖅᑎᐅᙱᑦᑑᒐᓗᐊᑦ 

ᐅᖃᖃᑦᑕᕐᒪᑕ ᐃᒡᓗᐃᒡᒎᖅ, ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᒡᓗᒋᔭᐅᔪᑦ, ᐃᓛᒃ ᒐᕙᒪᒃᑯᓐᓄᑦ ᐃᓪᓗᒋᔭᐅᔪᑦ 

ᐃᓄᖃᙱᔅᓲᔭᑐᐃᓐᓇᖃᑦᑕᕐᒪᑕ ᐃᒡᓗᖃᙱᑦᑐᑦ 

ᐊᒥᓲᐱᑦᓯᓐᓇᖅᑎᓪᓗᒋᑦ. ᑕᒪᓐᓇ ᑕᕝᕙ 

ᐅᖃᐅᓯᐅᖃᑦᑕᖅᑑᑉ ᒥᒃᓵᓄᑦ ᒪᓕᒃᖢᑕ ᐸᒃᓂᖅᑑᒥᑦ 

ᐃᓚᖏᓐᓂᑦ ᐃᓪᓗᓂᑦ ᑐᓂᓯᔪᓐᓇᖅᓯᓚᐅᕋᑉᑕ. 

 

ᑕᒪᓐᓇ ᕿᒥᕐᕈᓂᕆᔭᕗᑦ, ᑕᐅᑐᓐᓂᕆᔭᕗᓪᓗ ᐊᒻᒪᓗ  

ᓈᓚᓐᓂᕆᔭᕗᑦ ᒪᓕᓪᓗᒍ ᑕᒪᓐᓇ ᐃᓚᖏᓐᓄᑦ 

ᐅᒃᑯᐃᖅᐸᓪᓕᐊᔪᓐᓇᕐᓂᐊᕋᓱᒋᔭᕗᑦ. 

ᐊᔾᔨᒌᖃᑦᑕᙱᒻᒪᑕ ᐱᔾᔪᑎᒃᓴᐃᑦ ᓄᓇᓕᓗᑦᑖᓂᑦ, 

ᑕᒪᒃᑯᐊ ᐊᔪᕐᓇᙱᓐᓂᖏᑦ ᓴᒃᑯᑦᑎᔪᓐᓇᕐᓂᕆᔭᕗᑦ 

ᐅᕝᕙᓘᓐᓃᑦ ᑐᓂᓯᔪᓐᓇᕐᓂᕆᔭᕗᑦ 

ᐊᔪᕐᓇᕈᓐᓃᕌᖓᑦ ᐱᔾᔪᑏᑦ ᐊᔾᔨᒌᙱᑦᑐᑦ ᒪᓕᑦᑐᒋᑦ. 

ᐄ, ᑕᐃᒪᓐᓇᐃᑦᑐᒃᑲᓐᓂᕈᒪᔪᒍᑦ, ᐱᔪᓐᓇᕌᖓᑉᑕ. 

ᐊᑕᐅᓯᕐᒥᒃ ᑐᕌᒐᖃᖅᑰᕋᑦᑕ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃ, 

ᐃᑲᔪᖅᑐᐃᒃᑲᓐᓂᕆᐊᕈᑎ. ᐅᓇ ᐊᐱᖅᑯᑎᒋᔪᒪᔭᕋ 

ᓄᓇᓕᒻᒧᑦ ᑐᓂᓯᒪᔭᓯ, ᐸᕐᓈᕆᓯᒪᔭᓯ ᑕᖅᑲᒃᑯᓄᖓ 

ᐃᓪᓘᑉᐸᑕᓘᓐᓃᑦ, ᐅᕝᕙᓗ ᒐᕙᒪᒃᑯᓐᓄᑦ 

ᐃᓪᓗᖁᑎᒋᔭᐅᓐᓂᖃᓗᐊᖅᑲᑕ ᑕᒫᓂ 2019-2020 

ᐊᕐᕌᒍᒥ ᐸᕐᓈᕆᔭᐅᔪᐃᑦ ᐊᖏᖅᑕᐅᓯᒪᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  

ᑖᒃᑯᐊ ᑐᔅᓯᕋᐅᑎᒋᔭᓯ ᒥᓂᔅᑕᒧᑦ ᐅᕝᕙᓗ 

ᑮᓇᐅᔭᓂᑦ ᐊᐅᓚᑦᑎᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐊᖏᖅᑕᐅᓯᒪᓕᖅᑲᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ.  

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐸᕐᓇᑦᑕᐅᕙᓪᓕᐊᔪᑦ 

ᐃᒡᓗᒃᓴᐃᑦ ᓴᓇᔭᐅᓂᐊᖅᑐᑦ, ᒫᓐᓇ 

ᐸᕐᓇᑦᑕᐅᕙᓪᓕᐊᔪᑦ ᖃᓄᖅ ᓴᖅᑭᑕᐅᓂᐊᕐᒪᖔᑕ 

ᐱᔫᒥᓵᕈᑏᑦ ᓇᑉᐸᖅᑕᐅᕙᓪᓕᐊᓂᕆᓂᐊᖅᑕᖏᓐᓄᑦ 

ᐊᒻᒪᓗ ᖃᓄᖅ ᑕᒪᓐᓇ ᐱᓕᕆᐊᑉ ᐊᑉᖁᑖᓄᑦ 

ᑕᐃᑯᖓ ᐃᖏᕐᕋᓕᖅᑐᒍᑦ, ᖃᓄᖅ 

ᓴᖅᑭᕐᓂᐊᕐᒪᖔᑦ, ᐃᓪᓗᒃᓴᐃᑦ ᖃᓄᖅ 

ᓂᐅᕕᐊᖑᓂᐊᕐᒪᖔᑕ ᐊᒻᒪᓗ ᖃᓄᖅ 

ᓂᐅᕕᐊᖑᓂᐊᕐᒪᖔᑕ ᓇᑉᐸᖅᑕᐅᓂᐊᕐᓂᕆᔭᖏᓪᓗ 

ᑕᒪᒃᑯᐊ ᒫᓐᓇ ᐱᓕᕆᐊᕆᕙᓪᓕᐊᓕᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅ ᓇᑲᓱᒃ.  
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑭᖑᓪᓕᖅᐹᒥ ᐅᖃᐅᓯᕆᒍᒪᓗᐊᑐᐃᓐᓇᓕᖅᑕᕋ 

ᒪᓕᒐᓕᐅᖅᑎᐅᖃᑎᒪ ᐃᑉᐸᔅᓴᖅ 

ᐅᖃᐅᓯᕆᓚᐅᖅᑕᖓ ᐃᓪᓗᓕᐅᖅᑎᓂᑦ  

ᓴᓇᔨᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕋᓱᐊᕐᓂᖅ 

ᓄᓇᓕᐅᑉ ᐃᓗᐊᓂ. ᑖᓐᓇ 

ᓂᐱᖃᐅᑎᒋᒃᑲᓐᓂᕈᒪᒋᓪᓗᒍ ᐊᒻᒪᓗ ᐃᑲᔪᖅᓱᖅᑐᒍ. 
 

ᐸᖕᓂᖅᑑᒥ ᓴᓇᔭᐅᔪᖃᒐᓚᖃᑦᑕᖅᐸᓚᐅᕐᖓᑦ 

ᐋᖅᑭᒋᐊᕈᑎᔅᓴᓂᒃ. ᓄᑖᕐᒥ ᑯᐊᐸᖃᖅᑐᑕ ᐊᒻᒪᓗ 

ᓂᐅᕕᕐᕕᒃ ᓴᓇᔭᐅᖃᑦᑕᖅᐸᓚᐅᕐᒥᒻᒪᑦ 

ᐋᖅᑭᒋᐊᖅᑕᐅᓪᓗᓂ. ᑕᐃᒃᑯᐊ ᓴᓇᔨᖏᑦ ᐊᔅᓱᐊᓗ 

ᑕᑯᓇᖅᐸᓚᐅᕐᖓᑕ ᓄᓇᓕᓐᓃᙶᙱᑦᑐᐃᑦ. 

ᒐᕙᒪᒃᑯᓐᓄᑦ ᑖᒃᑯᐊ ᑎᒍᒥᐊᖅᑕᐅᖏᑦᑑᒐᓗᐊᑦ 

ᐊᔭᐅᒃᑲᓐᓂᕈᒥᓇᖅᐸᒻᒪᑦ ᓄᓇᓖᑦ ᐃᓗᐊᓂ 

ᓴᓇᔨᑕᖃᖅᑎᓪᓗᒍ, ᐅᓇ ᐊᔅᓱᐊᓗᒃ ᐋᓪᓚᒋᔪᒻᒥᒐᒃᑯ 

ᕿᔪᓕᕆᔩᑦ, ᓴᓇᔩᑦ ᖃᑦᑎᒃᑭᐊᖅ ᐊᒥᓱᐸᓗᒻᒪᕇᑦ 

ᕋᔅᓐ ᕋᓴᒦᖔᖅᑐᐃᑦ ᐅᖃᐅᓯᖏᑦ. ᑖᓐᓇ ᐊᔅᓱᐊᓗ 

ᐋᓪᓚᒋᔪᒐᒃᑯ ᑕᐃᒃᑯᐊᓗ ᒫᓐᓇ ᑕᒪᐅᙵᓕᖅᑐᖓ 

ᖃᖓᑕᖃᑎᒋᓚᐅᕐᒥᒐᒃᑭᑦ ᓴᓇᔭᖅᑐᖅᓯᒪᔪᐃᑦ 

ᓄᓇᑦᑎᓐᓃᖔᖅᓯᒪᔪᖃᕋᑎᒃ ᑖᓐᓇ. 
 

ᐊᔅᓱᐊᓗ ᐊᔭᐅᕈᑎᒋᑲᓐᓂᖅᑕᕋ ᒐᕙᒪᒃᑯᑦ ᑮᓇᐅᔭᓂᑦ 

ᐃᒪᓐᓇᓂᑦ ᐃᓛᒃ ᑐᒃᓯᕋᐅᑎ ᐊᑭᑦᑐᕋᐅᑎᖁᔨᔪᒃᑯᑎᒍᑦ 

ᓴᓇᔭᐅᕙᓪᓕᐊᒋᐊᓕᓐᓂᑦ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᔪᓂᑦ ᑖᓐᓇ ᐊᔭᐅᕈᑎᒋᒋᐊᑲᓐᓂᖅᑕᕋ 

ᑕᑯᒋᐊᖅᑕᐅᑲᓐᓂᕈᓐᓇᖁᓪᓗᒍᓗ ᑲᑎᒪᔨᐅᖃᑎᒪ 

ᐅᖃᐅᓯᕆᓚᐅᖅᑕᖓ. (ᑐᓵᔨᑎᒍ) ᑕᒫᓂᖃᐃ 50 ᐳᓴᓐ 

40 ᐳᓴᓘᓐᓃᑦ ᐃᓄᓐᓂ 

ᐃᖅᑲᓇᐃᔭᖅᑎᑎᒋᐊᖃᖅᑎᑕᐅᖃᑦᑕᕐᓗᑎ5. 

(ᑐᓵᔨᒃᑰᖏᑦᑐ) ᑕᒪᓐᓇᑐᐊᖅ ᐅᖃᐅᓯᕆᔪᒪᓕᖅᑕᕋ.  

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᐄ, ᐅᖃᐅᓯᒃᓴᑐᐃᓐᓇᐅᓂᕋᓵᕋᓐᓂᑦ, ᐊᓯᐊᓄᑦ 

ᓄᑦᑎᕐᓂᐊᓕᕋᒪ. ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᔅᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖦᖢᒋᑦ ᑐᙵᓱᒃᖦᖢᒋᓪᓗ. 

 

ᐃᒡᓗᒥᑦ ᔭᒐᐃᓚᐅᖅᓯᒪᒐᑦᑕ ᐃᑯᐊᓪᓚᒃᑐᒧᑦ ᐃᒃᑯᐊ 

ᑮᓇᐅᔭᖁᑎᖃᕋᔅᓯ ᑕᐃᒪᐃᑦᑐᓄ ᑐᕌᖓᔪᓂᑦ 

ᐱᑕᖃᖅᐸᖃᐃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅ 

ᖃᒥᙳᐊᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᒐᖕᓂ ᑕᐃᒫᑐᐃᓐᓇᖅ ᐱᐅᓯᕗᑦ 

ᒪᓕᖕᓂᐊᖅᑕᕗᑦ ᑕᐃᒃᑯᐊ ᐃᑯᐊᓪᓚᑐᕕᓃᑦ 

ᐊᓯᔾᔨᖅᑕᐅᕙᓪᓕᐊᓂᐊᖅᑎᓪᓗᒋᑦ ᑭᓯᐊᓂ 

ᐅᖃᕈᓐᓇᙱᑦᑐᖓ ᓇᓕᐊᖕᓂ ᐊᕐᕌᒍᓂᒃ 

ᓴᓇᔭᐅᓂᐊᕐᒪᖔ. ᑕᐃᒃᑯᐊ ᐱᓯᒪᓕᕈᒃᑭᑦ 

ᐅᖃᐅᓯᕆᓂᐊᖅᐸᒃᑲ ᑭᓯᐊᓂ ᑮᓇᐅᔭᓕᕆᔾᔪᓰᑦ 

ᑕᒪᒃᑯᐊ ᒪᓕᒃᑕᐅᓗᑎᒃ ᑲᒪᒋᔭᐅᓂᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᔅ 

ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍ): ᖁᔭᓐᓇᒦᖦᖢᒍ ᑖᓐᓇ 

ᑭᐅᒻᒪ ᒥᓂᔅᑕ ᐊᒻᒪᓗ ᐃᒡᓗᓕᕆᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᓐᓄᑦ ᑮᓇᐅᔭᑦ ᑕᒪᒃᑯᓄᖓ 

ᐃᓕᓐᓂᐊᓯᓐᓈ ᑲᑎᒪᓂᐊᖅᑐᓄᑦ 

ᓇᓗᓇᐃᖅᓯᓯᒪᖕᒪᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᐅᑎᓂᑦ ᑐᒃᓯᕋᓚᐅᕐᒪᑕ ᑕᒪᑐᒪᓂ 

ᐱᔭᕇᖅᑕᐅᒍᓐᓇᕐᓂᐊᕐᒪᑕ ᑎᑎᕋᕐᕕᒃ 

ᐃᒡᓗᓕᕆᔨᒃᑯᑦ ᐊᕐᕕᐊᓂ ᖁᕐᓗᖅᑑᒥ ᐃᒡᓗᓕᒻᒥ  

ᐊᒻᒪ ᓴᓂᑭᓗᐊᕐᒥ ᐊᒻᒪᓗ ᑖᒃᑯᐊ ᑳᓐᑐᕋᒃᓴᐃᑦ 

ᐄᐳᓘ 13, 2018-ᒥ ᒪᑐᓚᖅᓯᒪᖕᒪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒫᓐᓇ ᑕᒪᓐᓇ ᐱᓕᕆᐊᕆᔭᕗᑦ 

ᐊᒻᒪᓗ ᓂᕆᐅᓐᓂᖃᖅᑐᒍᑦ ᑖᒪᓐᓇ ᑕᖅᑭᖅ 

ᐃᓱᓕᓚᐅᖅᑎᓐᓇᒍ ᑕᐃᒃᑯᐊ ᖃᐅᔨᓴᖅᑕᐅᔪᕕᓃᑦ 

ᖃᓄᐃᓕᖓᓕᕐᒪᖔᑦ ᑐᑭᓯᓛᖅᑐᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ 

ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᑉᐸᑕ ᐊᔾᔨᖏᓐᓂᖃᐃ 

ᐱᑎᑕᐅᓂᐊᖅᐱᑕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍ): 

ᖁᔭᓐᓇᒦᒃ,  

ᐃᔅᓯᕙᐅᑖᖅ. ᐱᔭᕇᖅᑕᐅᑉᐸᑦ ᐊᑐᐃᓐᓇᓕᖅᐸᓪᓗ 

ᐄᓗᐊᕌᓗᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒥᔅᑕ ᓚᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᖁᓛᓄᖅᐸᓪᓕᐊᓕᕐᓂᖓ ᑕᒪᓐᓇ ᐃᓱᒪᒋᓪᓗᒍ ᒫᓐᓇ 

ᓄᖅᑲᖅᐸᓕᐊᔪᒪᓕᖅᑐᖓ. ᐅᕝᕙᓘᓐᓃᑦ ᑲᔪᓯᓗᖓ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ.  

ᐃᑉᐸᒃᓴᖅ ᐅᖃᐅᓯᖃᓚᐅᕋᒪ ᐅᖅᑰᓴᐅᑏᑦ ᐃᓛᒃ 

ᑕᐃᒃᑯᐊ ᐆᓇᖅᑐᖃᐅᑏᑦ ᒥᒃᓵᓄᑦ ᐅᖃᐅᓯᖃᓚᐅᕋᒪ 

ᐃᖅᑲᓇᐃᔭᖅᑏᑦ ᐃᒡᓗᓴᖏᓐᓂᑦ. ᑕᐃᒃᑯᐊ 

ᐆᓇᖅᑐᓕᐅᕈᑎᓂᒃ ᐃᓕᓯᔪᖃᕐᓂᖅᐸᑦ ᐅᕝᕙᓘᓐᓃᑦ 

ᐊᓯᖏᓐᓂᑦ ᐃᓕᐅᖅᑲᐃᕕᐅᓂᐊᖅᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍ) ᖁᔭᓐᓇᒦᒃ,  

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖦᖢᒍ  

ᖁᓛᓅᕋᓱᓕᓵᕋᓗᐊᕋᕕᑦ ᑐᒡᓕᑲᓴᑦᑕᒋᑦ.  

 

ᑕᒪᑐᒪᓂᐸᕐᓇᐃᓂᕐᒧᑦ ᐃᓚᒋᔭᐅᖃᑕᐅᔪᒍᑦ ᐊᒻᒪᓗ 

ᑕᐃᒃᑯᐊ ᐆᓇᖅᑐᓕᐅᕈᑏᑦ ᒫᓐᓇ ᐊᑐᖅᑕᐅᔪᑦ 

ᑕᐃᒪᐃᑦᑐᓂᒃ ᐃᓕᐅᖅᑲᐃᓂᐊᖅᑐᒍᑦ ᑕᐃᒃᑯᐊ 

ᐊᓯᖏᑦ ᐊᑐᖅᑕᐅᓕᙱᓐᓂᖏᓐᓂ 

ᑕᐃᑯᓂᖓᔅᓴᐃᓐᓇ ᐊᑐᕐᓂᐊᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᒐᕕᑦ. ᒐᕙᒪᒃᑯᑦ ᐱᓕᕆᐊᒃᓴᓂᒃ 

ᑲᔪᓯᖅᑎᑦᓯᓕᕌᖓᒥᒃ ᒪᑯᓂᖓ 

ᐆᒻᒪᖅᑯᑎᑐᙱᓐᓂᖅᓴᐅᔪᓂ ᐊᑐᖃᑦᑕᕆᐊᓖᑦ  

ᐃᓕᐅᖅᑲᐃᕙᓪᓕᐊᓗᑎᒡᓗ, ᐃᓛᒃ ᐱᒋᐊᕐᓂᖓᓂ 

ᐃᓕᐅᖅᑲᐃᕙᓪᓕᐊᖃᑦᑕᕐᓗᑎᒡᓗ ᑕᒪᒃᑯᓂᖓ 

ᐆᒻᒪᖅᑯᑎᑐᙱᓐᓂᖅᓴᐅᔪᓂ. ᑕᐃᒃᑯᐊ ᑳᓐᑐᕌᒃᑦᓴᐃᑦ 

ᓴᖅᑭᑕᐅᓚᐅᙱᓐᓂᖏᓐᓂ 

ᐃᓱᒪᓕᐅᕈᑕᐅᖃᑦᑕᕆᐊᓖᑦ 

ᐆᒻᒪᖅᑯᑎᑐᙱᓐᓂᖅᓴᐅᔪᓂᒃ ᐊᑐᕐᓗᑎᒃ ᐊᒻᒪᓗ 

ᑕᐃᒪᐃᑦᑐᒃ ᐱᔪᒪᓗᓂ. ᒥᓂᔅᑕᐃᑦ ᑲᑎᒪᔨᖏᑦ 

ᑐᔅᓯᕋᕐᕕᒋᓗᒋᑦ.  

 

ᒥᓂᔅᑕ ᑕᒪᑐᒥᖓ ᐅᖃᐅᓯᖃᕈᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᖁᔭᓐᓇᒦᖅᖢᒍᓗ 

ᑕᒪᓐᓇ ᓂᒡᓕᐅᑎᒋᔪᓐᓇᕐᒪᒍ. ᐃᒃᓯᕙᐅᑖᖅ ᒫᓐᓇ 

ᐊᑐᖃᑦᑕᖅᑕᕗᑦ ᐄ, ᐃᖏᕐᕋᑦᑎᐊᖅᑐᖅ 

ᐆᒻᒪᖅᑯᑎᑐᓗᐊᙱᑦᑐᑦ ᒪᑯᐊᓗ ᐃᒡᓗᓂᒃ ᐊᒥᓱᓂᒃ 

ᓴᓇᖃᑦᑕᕋᑦᑕ ᑕᐃᒃᑯᐊ ᐆᓇᖅᑐᓕᐅᕈᑏᑦ 

ᖃᓄᐃᙱᑦᑐᑦ ᒫᓐᓇ ᐊᑐᖅᑕᕗᑦ. 

 

ᓱᓖᓛᒃ ᑕᐃᒪᐃᒃᑲᓗᐊᖅᑎᓪᓗᒍ 

ᐃᓱᒪᒋᖃᓯᐅᑎᓇᔭᖅᑕᕗᑦ ᐊᒻᒪᓘᓐᓃᑦ 

ᑐᑭᓯᒃᑲᓂᕋᓱᒡᓗᑕ  ᑕᐃᒃᑯᐊ ᓄᑖᖑᓂᖅᓴᐃᑦ 

ᐆᒻᒪᖅᑯᑎᑐᖏᓂᖅᓴᐅᒻᒪᖔᑦ ᐊᒡᒪᓗ ᑕᐃᒪᐃᑦᑑᑉᐸᑦ  

ᐊᑐᓕᕋᔭᒃᓱᑎᒃ. ᐃᒡᓗᓂᒃ ᐅᓄᖅᑐᓂᒃ ᓴᓇᓂᐊᕐᓗᓂ 

ᑕᐃᒃᑯᐊ ᐆᓇᖅᑐᓕᐅᑲᐅᑎᒋᓲᑦ ᑕᒪᒃᑯᐊᓕᒫᑦ 

ᖃᐅᔨᓴᑦᑎᐊᕐᓗᑎᒃᑰᔭᕆᐊᖃᓲᖅ ᓲᕐᓗ ᐃᒡᓗ 

ᐃᓄᑐᐊᑉ ᐊᑐᕐᓂᐊᖅᑕᖓ ᐊᒻᒪᓘᓐᓃᑦ ᑕᐃᒃᑯᐊ 

ᑕᓪᓕᒪᑦ ᑲᑎᙵᔪᑦ.  

 

ᐃᓄᐃᑦ ᐅᓄᖅᑐᐊᓗᐃᑦ ᐊᑕᐅᑦᑎᒃᑯᑦ 

ᐅᕕᓂᕐᓂᐊᓲᖑᒻᒪᑕ ᐃᒥᕐᒥᒡᓗ ᐊᖏᔪᑲᒡᓚᒻᒥᒃ 

ᐊᑐᖃᑦᑕᖅᖢᑎᒃ. ᑕᐃᒃᑯᐊ ᓄᑕᐅᓂᖅᓴᐃᑦ 

ᐱᐅᒃᐸᑕ, ᐄ ᐃᓱᒪᒃᓴᖅᓯᐅᕈᑎᒋᓇᔭᖅᑕᕗᑦ  ᑭᓯᐊᓂ 

ᒫᓐᓇ ᐊᑐᖅᑕᕗᑦ ᓈᒻᒪᒃᑐᑦ ᐱᕙᓪᓕᐊᓂᖓ ᑕᒪᓐᓇ 

ᓂᒡᓕᐅᑎᒋᖃᑦᑕᕐᓂᐊᖅᐸᕋ ᑖᔅᓱᒧᖓ 

ᐊᐱᕆᖅᑲᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᕈᒪᔪᖓ 

ᐃᓱᓕᑦᑎᕙᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓄᖅᑲᖅᐸᓪᓕᐊᔪᒪᓕᖅᖢᓂ ᑖᓐᓇᓗ 

ᐊᐃᕙᐅᑎᑕᐅᔪᓐᓇᖏᖦᖢᓂ. ᐱᖁ ᐊᖏᖅᑐᑦ? 

ᖁᔭᓐᓇᒦᒃ. ᐊᑭᕋᖅᑐᑦᑐᑦ? 

 

ᓇᖏᖅᓯᕙᓪᓕᐊᓂᐊᓕᕋᒪ ᐃᖅᓱᖅᑏᑦ ᐅᑯᐊ 

ᐊᓂᑎᑲᐃᓐᓇᒃᑭᑦ. ᖁᔭᓐᓇᒦᒃ.  

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 

ᓇᐃᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᓕᐊᑦ. ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 

ᐱᖁᔭᒃᓴᖅ 9 ᐊᑭᑐᔪᖅᑐᕈᑎᒃᓴᓂᓪᓗ ᐊᒻᒪᓗ 

ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐊᒻᒪᓗ ᐅᖃᖅᑏ 

ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᒃᑯᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ, ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᔪᓯᓗᑕ. 21. ᐱᖓᔪᖓᓐᓂᑦ  

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ.  22. 

ᑲᑎᒪᔾᔪᑎᒃᓴᑦ, ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓐᓂᖅᖢᖓ ᒪᓕᒐᓕᐅᖅᑎᓕᒫᑦ 

ᑲᑎᒪᓂᐊᕐᒪᑕ 1:30-ᒧᐊᖅᐸᑦ ᐅᓐᓄᒃᓴᒃᑯᑦ.  

 

ᑲᑎᒪᔾᔪᑎᒃᓴᑦ ᐊᒃᑑᕝᕙ 29-ᒧᑦ 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 14 – 5(2) 

 ᐱᒋᐊᖅᑎᑕᖅ 15 – 5(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 12 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᓄᖅᑲᕆᐊᙱᓐᓂᑦᑎᓐᓂ 

ᒪᓕᒐᓕᐅᖅᑎᐅᖃᑎᒃᑲ ᐅᕙᓂ, ᑭᒡᒐᖅᑐᕐᓗᒋᑦ ᐅᑯᐊ  

ᐱᓇᓱᐊᕈᓯᕐᒥ ᑕᒫᓂ ᐱᔨᑲᑖᑯᓗᒋᕋᑖᖅᑕᕗᑦ  

ᖁᔭᓐᓇᒦᓚᐅᕐᓚᒃᑲ. ᐊᑎᖏᑦ ᑕᐃᑦᑎᐊᙱᒃᑯᒃᑭᑦ, 

ᒪᒥᐊᓇᖅ. ᐅᑯᐊᖑᔪᖅ: ᐊᓕᐊᒃᓯᔅ ᕕᓐᑦᓯᐊᓐᑦ-ᕗᓪᑉ, 

ᕖᑐᕆᔅ ᐃᑭᓪᓗᐊᖅ, ᐊᐃᑲ ᕕᓐᓯᐊᓐᑦᔅ, ᐊᒻᒪᓗ 

ᔭᐃᑕᓐ ᓈᑕᓇᐃᓐ. ᑖᒃᑯᐊ ᑕᒪᒃᖠᖅ ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐊᒻᒪ ᑲᑎᒪᔪᓐᓇᕋᔭᙱᑦᑎᐊᒻᒪᕆᒃᑲᑦᑕ ᐅᕙᓂ 

ᐃᖅᑲᓇᐃᔭᖅᑎᑦᑎᓐᓄᑦ ᐃᑲᔪᖅᑕᐅᙱᒃᑯᑦᑕ. 

ᑕᑉᐹᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐃᖅᑲᓇᐃᔭᖅᑏᒃ, 

ᐱᓗᐊᖅᑐᒥᒡᓗ ᑲᑎᒪᓂᕆᔭᑦᑎᓐᓄᑦ 

ᐃᑲᔪᖅᑎᒋᖃᑦᑕᖅᑕᕗᑦ ᑏᕖᓕᕆᔩᑦ, 

ᓈᓚᐅᑎᒃᑰᖅᑎᑦᑎᔩᑦ. ᐊᖏᓂᖅᐹᒥᒡᓗ 

ᐱᓗᐊᖅᑐᒥᒡᓗ ᑐᓵᔩ. ᐃᓕᔅᓯᑕᖃᙱᑉᐸᑦ 

ᐊᔪᒃᑲᓐᓂᕋᔭᕋᑦᑕ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᐊᒻᒪ ᓄᓇᕗᒻᒥᐅᑦ ᐅᕙᒍᓪᓗ 

ᒪᓕᒐᓕᐅᖅᑎᑎᒍᑦ ᐱᓇᓱᐊᕈᓯᐅᑦᑐᖅ ᓄᙳᐊᓂ 

ᖃᓄᐃᙱᑦᑎᐊᓂᐊᖅᐳᒍᑦ ᑕᑯᔪᒫᕐᒥᒐᑦᑕ 

ᓇᒡᒐᔾᔭᐅᒥᒃ. 

 

ᒫᓐᓇᓕ ᑲᑎᒪᓂᖅ ᓄᖅᑲᖓᑲᐃᓐᓇᕐᓂᐊᖅᑐᖅ 

ᐱᒋᐊᕈᒫᕐᒥᔪᒍᑦ ᓇᒡᒐᔾᔭᐅᒥᒃ ᐊᒃᑑᕝᕙ 29, 

ᐅᓐᓄᓴᒃᑯᑦ 1:30. 

 

ᐃᖅᓱᖅᑏ. 

 

>>ᓄᖅᑲᖅᑐᑦ 11:57ᒥ 



 

 

 


